
2018 මාර්තු
ස්තුතිය
REDRESS වෙනුවෙන් මෙම මාර්ගෝපදේශය සම්පාදනය කරනු ලැබුවේ ආචාර්ය ඉසබෙල් ලැසී සහ සාරා ෆුල්ටන් විසිනි. මෙම උපග්‍රන්ථය තවදුරටත් වැඩිදියුණු කිරීමට මෙහි කෙටුම්පත සමාලෝචනය කරමින් අගනා අදහස් ලබාදුන් ප්‍රියා ගෝපාලන් සහ නිෂ්පාදනයේදී සැලකියයුතු සහයක් ලබාදුන් නයෝමි බාකර් දායක වූහ. REDRESS ආයතනයේ නීති හා ප්‍රතිපත්ති අංශයේ ප්‍රධානී යුර්ගන් ෂූර් සහ IICI ආයතනයේ වැඩසටහන් අධ්‍යක්ෂ ගේබ්‍රියල් ඔස්තුසන් ද මෙම උපග්‍රන්ථය සමාලෝචනයෙන් දායක වූහ. එසේම, ජාත්‍යන්තර සත්‍ය සහ යුක්තිය ව්‍යාපෘතියෙන් එනම් International Truth and Justice Project (ITJP) වෙතින් ලැබුණු අදහස් සහ සහයෝගය මෙන්ම සමාලෝචන කටයුතු හරහා සහ වෙනයම් ආකාරවලින් මෙම කෙටුම්පතට සහය ලබාදුන්, එනමුත් නිර්නාමිකවීමට අදහස් කරන පුද්ගලයින් ගණනාවකගෙන් ලැබුණු දායකත්වය ද REDRESS මෙහිදී සඳහන් කරන්නේ ස්තුති පූර්වකව ය. එක්සත් රාජධානි රජයේ විදේශ සහ පොදුරාජ්‍ය මණ්ඩලීය කාර්යාලයෙන් (Foreign & Commonwealth Office of the UK government) ලැබුණු ත්‍යාගශීලී දායකත්වය මෙම උපග්‍රන්ථය සම්පාදනය කිරීම සඳහ මගපෑදීය.  
මෙම උපග්‍රන්ථයේ ප්‍රකාශන අයිතිය සහ මෙම උපග්‍රන්ථය යොදාගැනීම සම්බන්ධ සටහන   
මෙම උපග්‍රන්ථයේ ප්‍රකාශන අයිතිය IICI සහ REDRESS සතු ය. කෙසේනමුත් මෙය සජීව ලේඛනයක් සහ මෙවලමක් වියයුතු බව අදහස් කෙරේ. ඒ අනුව මෙය පරිහරණය කිරීමට, යාවත්කාලීන කිරීමට, නිවැරදි කිරීමට සහ තම තමන්ගේ කාර්යයන් සඳහා අදාළවන පරිදි යොදාගැනීමට හා හැඩගස්වාගැනීමට මෙය පරිහරණය කරන සියළුදෙනාටම නිදහස ඇත. එවන් ඕනෑම වෙනස්කමක් සිදුකිරීම සඳහා IICI, REDRESS, මෙම උපග්‍රන්ථයේ කර්තෘන්, හෝ FCO වෙතින් අවසර ලබාගැනීමට අවශ්‍ය නොවේ. කෙසේනමුත්, මෙම උපග්‍රන්ථය යොදාගන්නේ නම් ඒ බව උචිත පරිදි සඳහන් කිරීමට කටයුතු කරන්නේ නම් මැනවි.
වියාචනය
මෙම උපග්‍රන්ථය හෝ එමගින් ඌණපූරණය කරන ලේඛනය වන 'ගැටුම්වලදී ලිංගික ප්‍රචණ්ඩත්වය ලේඛනගත කිරීම හා විමර්ශනය කිරීම සම්බන්ධයෙන් වන ජාත්‍යන්තර මූලලේඛනය' යම් කිසි පාර්ශවයක් විසින් යොදාගන්නේ සහ/ හෝ හැඩගස්වාගන්නේ ද, එසේනම් ඒ කවර ආකාරයකින් ද යන්න  සහ ඒ හා සම්බන්ධව උද්ගත වන කිසිදු ප්‍රතිවිපාකයක් සඳහා IICI සහ REDRESS වගකියනු නොලැබේ. මෙහි සඳහන් කළ ලේඛන පරිහරණය කරන සෑම පරිශීලකයකුම ඒවායේ අන්තර්ගතය යොදාගැනීම සහ/ හෝ ප්‍රායෝගික භාවිතයට ගැනීම සඳහා සුදුසු වන්නේද යන්න තක්සේරු කරගැනීමට වගකියනු ලැබේ.
මෙම උපග්‍රන්ථයේ 1වන පරිච්ඡෙදයේ පැහැදිලි කර ඇති පරිදි සිතාමතා සිදු නොකළ අත්වැරදීම් මෙහි ඇතුළත්වීමට ඉඩ තිබේ. මෙහි අන්තර්ගතය යාවත්කාලීන ද යන්න සහ වෙනයම් ආකාරයකින් නිවැරදිවේ ද යන්න භාවිතා කරන්නන් විසින්ම පරීක්ෂා කරගත යුතු වේ. 
IICI පිළිබඳ යමක්
ජාත්‍යන්තර අපරාධ විමර්ශන අධ්‍යයනායතනය නොහොත් Institute for International Criminal Investigations (IICI) යනු යුධ අපරාධ, මනුෂ්‍යත්වයට එරෙහි අපරාධ, වර්ගසංහාරය සහ බරපතල මානව හිමිකම් උල්ලංඝන ලේඛනගත කිරීමටත් විමර්ශනය කිරීමටත් ජාත්‍යන්තර, ජාතික, සිවිල් සමාජ සජ අනෙකුත් මට්ටම්වල විමර්ශකයින්ගේ හා වෘත්තිකයින්ගේ හැකියාව වර්ධනය සහ ශක්තිමත් කිරීමෙහි විශේෂඥ ආයතනයකි. එම ආයතනයෙන් පවත්වන පාඨමාලා අතරට ගැටුම්-සම්බන්ධ ලිංගික සහ ස්ත්‍රීපුරුෂ සමාජභාවය පදනම් කරගත් ප්‍රචණ්ඩත්වය විමර්ශනය සම්බන්ධයෙන් ලබාදෙන පුහුණු ඇතුළත් වේ. IICI පිළිබඳ වැඩිදුර විස්තර www.iici.global වෙබ් ලිපිනයෙන් ලබාගත හැකි ය. 
REDRESS පිළිබඳ යමක්
REDRESS යනු එක්සත් රාජධානිය සහ නෙදර්ලන්තය පදනම් කරගත් මානව හිමිකම් පිළිබඳ ජාත්‍යන්තර රාජ්‍ය නොවන සංවිධානයක් වේ. යුක්තිය හා වෙනත් ආකාරවල හානිපූරණ අපේක්ෂා කරන වධහිංසා වින්දිතයින් හා ඊට සම්බන්ධ වෙනත් ජාත්‍යන්තර අපරාධවල වින්දිතයින්ට සහය ලබාදීම; වධහිංසා සිදුකිරීමට පෙළඹෙන රාජ්‍ය සහ පුද්ගලයින් ඒවාට වගවන බව සහතික කරගැනීම; සහ ජාත්‍යන්තර සම්මතවලට අනුකූලවන බව හා වින්දිතයින්ට ප්‍රතිකර්ම ලබාදෙන බව සහතික කරගතහැකි ක්‍රම සකස්කරගැනීම සඳහා මෙම සංවිධානය බලවරම් ලබා තිබේ. REDRESS පිළිබඳ වැඩිදුර තොරතුරු www.redress.org වෙබ් ලිපිනයෙන් ලබාගත හැකි ය. 
පටුන
මෙහි එන පරිච්ඡේද සහ උපකොටස් බොහෝදුරකට අංකනය කර ඇත්තේ ගැටුම්වලදී ලිංගික ප්‍රචණ්ඩත්වය ලේඛනගත කිරීම සහ විමර්ශනය කිරීම පිළිබඳ ජාත්‍යන්තර මූලලේඛනයේ දෙවන සංස්කරණයට සමාන වන අන්දමින් ය. අදාළ කොටස් වෙත පහසුවෙන් යොමුවීම සඳහා එසේ කර ඇති නමුත් ඉහත කී ජාත්‍යන්තර මූලලේඛනයේ දෙවන සංස්කරණයෙහි එන සෑම පරිච්ඡේදයක්ම ආවරණය වන පරිදි ශ්‍රී ලංකාව පිළිබඳ කරුණු මෙහි සාකච්ඡාවට ගෙන නොමැති බව කරුණාවෙන් සලකන්න.
 විශේෂ යෙදුම්
I කොටස: ජාත්‍යන්තර මූලලේඛනය ශ්‍රී ලංකාව තුළ යොදාගැනීම
1 පරිඡේදය: හැඳින්වීම
II කොටස: ලිංගික ප්‍රචණ්ඩත්වය යනු කුමක්ද? 

2 පරිච්ඡේදය: ශ්‍රී ලංකාව තුළ සිදුවන ලිංගික ප්‍රචණ්ඩත්වය අවබෝධ කරගැනීම

1 කොටුව: LTTE සංවිධානයට එරෙහි ගැටුම වර්ගීකරණය 
A. ශ්‍රී ලංකාවේ ලිංගික ප්‍රචණ්ඩත්වයෙහි පසුබිම  

B. ගැටුම්-සම්බන්ධව ශ්‍රී ලංකාවේ දක්නට ලැබුණු ලිංගික ප්‍රචණ්ඩත්වයේ විවිධ ස්වරූප 

1. රැඳවුම්භාරයේදී වධහිංසා කිරීමේ ක්‍රමයක් වශයෙන් ලිංගික ප්‍රචණ්ඩත්වය යොදාගැනීම 

2. රැඳවුම්භාරයෙන් පරිබාහිරව ගැටුම් සම්බන්ධ ලිංගික ප්‍රචණ්ඩත්වය 
C. ගැටුම් සහ ක්‍රෑරකම් සම්බන්ධ ලිංගික ප්‍රචණත්වය (CARSV) 
1.
පෙළඹවීම් 
2.
ලිංගික ප්‍රචණ්ඩත්වය අඩුවෙන් වාර්තා කිරීම 
3. වින්දිතයෝ 
4. වරදකරුවන් 
D. ශ්‍රී ලංකාව තුළ ගැටුම් සම්බන්ධ කරගනිමින් සිදුවූ ලිංගික ප්‍රචණ්ඩත්වයේ බලපෑම  

III  කොටස :   වගවීමේ මාර්ග සහ ප‍්‍රතිකර්ම
3 පරිච්ඡේදය   :  ශ‍්‍රී ලංකාවේ තත්ත්වය සම්බන්ධයෙන්  වගවීමේ මාර්ග සහ ප‍්‍රතිකර්ම  පිළිබඳ දළ විශ්ලේෂණය
E.  ශ‍්‍රී ලංකාව තුළ යුක්තිය සාක්ෂාත් කර ගැනීමට ඇති  බාධක 

F. වින්දිතයන්ට  ඇති වගවීමේ මාර්ග සහ ප‍්‍රතිකර්මවල දළ විශ්ලේෂණය
5. දේශීය වශයෙන් පවතින මාර්ග
2 කොටුව :    මූලික අයිතිවාසිකම් අයදුම් කිරිම
3 කොටුව :  ශ‍්‍රී ලංකා අධිකරණය විසින් ජාත්‍යන්තර නීති යොදා ගැනීම
4 කොටුව: සංක්‍රාන්තික යුක්ති යන්ත්‍රණ
5 කොටුව: සිදුවූ හානි ලේඛනගත කිරීමේ වැදගත්කම
6. කළාපීය සහ ජාත්‍යන්තර මානව හිමිකම් යන්ත්‍රණ
6 කොටුව: සිංහරාසා එදිරිව නීතිපති නඩුව සහ එක්සත් ජාතීන්ගේ සන්ධාන මණ්ඩල (treaty body) වෙත පුද්ගල මට්ටමින් සන්නිවේදනය
7. විමර්ශනාත්මක සහ තොරතුරු-සෙවුම් (fact-finding) ආයතන 
8. ජාත්‍යන්තර හා දෙමුහුන් අධිකරණ හා විනිශ්චය සභා
9. අන්තර් රාජ්‍ය මට්ටමින් යොමුවිය හැකි මාර්ග 
10. තෙවන පාර්ශවකාර රාජ්‍යන්හි සිදුකෙරෙන නඩුපැවරීම් - විශ්ව අධිකරණපාත්‍රතාවය (universal jurisdiction) ඇතුළුව භුමි ප්‍රදේශයෙන් බැහැර අධිකරණපාත්‍රතාවය 
7 කොටුව: අපරාධවලට වගවීම සඳහ විශ්ව අධිකරණපාත්‍රතාවය යොදාගැනීම
G. වගවීමේ මාර්ග වගුව 
4 පරිච්ඡේදය: පුද්ගල අපරාධ වගකීම
H. නීතිමය රාමුව  

I. ප්‍රායෝගික භාවිතය තුළ CARSV අපරාධවලට එරෙහිව නඩු පැවරීම හා දඬුවම් ලබදීම 
8 කොටුව: හමුදා අධිකරණ
J. ශ්‍රී ලංකාවේ නීතිය යටතේ ලිංගික ප්‍රචණ්ඩත්ව අපරාධ
11. ශ්‍රී ලංකාවේ නීතිය යටතේ CARSV සඳහා අදාළවන අපරාධ  

9 කොටුව: "සාමාන්‍ය" අපරාධ අදාළ කරගැනීමේදී මුහුණ දෙන්නට වන සීමා
12. වගකියනු ලබන (liability) ක්‍රම 
10  කොටුව: වගකියනු ලබන ක්‍රම ප්‍රතිසංසකරණය සඳහා වන අවශ්‍යතාවය
13. ඉදිරිපත් කළ හැකි විත්තිවාචක හා නිදහසට කරුණු 
14. ළමා වරදකරුවන් 

15. කාලාවරෝධය 

16. නිර්මුක්තිය (immunity) සහ අපරාධ අධිකරණ බලය ක්‍රියාත්මක කිරීමට ඇති අනෙකුත් බාධක හා අපරාධ වගකීම බැහැර කළ හැකි අනෙකුත් හේතු
K. කාර්යපටිපාටිමය සහ සාක්ෂි පිළිබඳ නීති 
17. කැමැත්ත 

18. තහවුරු කිරීම
11 කොටුව: වාචික සාක්ෂි මත පදනම් වෙමින් ඓතිහාසික අපරාධ සඳහා නඩු පැවරීම
19. කාර්යපටිපාටිය 

20. 
ආරක්ෂණ ක්‍රියාමාර්ග  

12 කොටුව: නීතිපති දෙපාර්තුමේන්තුවේ බැඳීම් අතර පිළිගැටුම
IV කොටස: ලේඛනගත කිරීම ප්‍රායෝගිකව භාවිතය
7 පරිච්ඡේදය: අනර්ථයක් නොකිරීම
L. වියහැකි හානි 

21. අපකීර්තිය 

22. පලිගැනීමට හා තර්ජනයට ලක්වීම
23. අපරාධ චෝදනා එල්ලවීම   

24. යළි-ක්ෂතියට පත්වීම
M. දැනුවත්ව කැමැත්ත ලබාදීම
N. හානි අඩුකිරීම 
25. පවතින තර්ජනය සහ අවදානම තක්සේරු කිරීම
26. සම්බන්ධීකරණය
27. රහස්‍යභාවය 

14 කොටුව: ත්‍රස්තවාදය වැලැක්වීමේ පනත අවලංගු කිරීම 
28. යොමුකිරීම් (Referrals) 

8 පරිච්ඡේදය: සුරක්ෂිතබව සහ ආරක්ෂාව
O. වෘත්තිකයින්ට එල්ලවන අවදානම් කළමනාකරණය 
P. තොරතුරුවලට ඇති අවදානම කළමනාකරණය 
15 කොටුව: ප්‍රතිපුරුෂ ක්ෂතිය (vicarious trauma) ආමන්ත්‍රණය කිරීම 
Q. වින්දිතයින් සහ සාක්ෂිකරුවන්ට ඇති අවදානම කළමනාකරණය 
10 පරිච්ඡේදය: ශ්‍රී ලංකාවේ ලිංගික ප්‍රචණ්ඩත්වය සම්බන්ධයෙන් වන සාක්ෂි
R. හැඳින්වීම
S. ඇසදුටු සාක්ෂි  
T. ලේඛගත සාක්ෂි
U. ඩිජිටල් සාක්ෂි 
V. වෛද්‍ය සාක්ෂි   

V කොටස: ප්‍රායෝගික භාවිතයේදී ලේඛනගත කිරීම: තොරතුරු එක් රැස් කිරීම 
11 පරිච්ඡේදය: ශ්‍රී ලංකාව තුළ සම්මුඛ සාකච්ඡා සිදුකිරීම
W. ලිංගික ප්‍රචණ්ඩත්වය පෙන්නුම් කරන දර්ශක 
16 කොටුව: ලිංගික ප්‍රචණ්ඩත්වය ගැන සඳහන් කිරීමට යොදාගැනීමට ඉඩ ඇති රහස් වචන කිහිපයක්
X. සංස්කෘතිකමය වශයෙන් සංවේදී ආකල්ප  

17 කොටුව: නිහඬතාවය යොදාගැනීම 
Y. පැහැදිලිකරගැනීම සහ නොගැලපීම් සම්බන්ධයෙන් කටයුතු කිරීම  

VIIකොටස: සෑම ක්‍ෂේත්‍රයක්ම විනිවිද යන ගැටළු
17 පරිච්ඡේදය: පුරුෂයින් සහ පිරිමි ළමුන්ට එරෙහි ලිංගික ප්‍රචණ්ඩත්වය
ඇමුණුම එක: සඳහා අදාළවන, දණ්ඩනීති සංග්‍රහයේ දැක්වෙන අපරාධ
කෙටි යෙදුම්
AGO
නීතිපති කාර්යාලය 

COI
විමර්ශන කොමිෂන් සභා 

CARSV 
ගැටුම් සහ ක්‍රෑරකම් සම්බන්ධ ලිංගික ප්‍රචණත්වය  

CAT
වධහිංසා සහ අනෙකුත් කෲර, අමානුෂික හෝ අවමන් සහගත සැලකිලි හෝ දඬුවම්වලට එරෙහි සම්මුතිය 
CEDAW
කාන්තාවන්ට එරෙහි සියළු ආකාරවල වෙනස්කොට සැලකීම් තුරන් කිරීමේ සම්මුතිය  

CED
සියළු පුද්ගලයින් බලහත්කාරයෙන් අතුරුදන් කරවීම්වලින් ආරක්ෂා කිරීමේ සම්මුතිය  

CFA
සටන් විරාමි ගිවිසුම 
CCP
1979 අපරාධ නඩුවිධාන සංග්‍රහය 
CRC
ළමයා අයිතිවාසිකම් ප්‍රඥප්තිය 
CID
අපරාධ විමර්ශන කොට්ඨාසය 
CTA
ත්‍රස්ත විරෝධී පනත් කෙටුම්පත 
HRCSL
ශ්‍රී ලංකා මානව හිමිකම් කොමිසම 
HRW
හියුමන් රයිට්ස් වොච් සංවිධානය 
ICC
ජාත්‍යන්තර අපරාධ අධිකරණය 
ICCPR
සිවිල් හා දේශපාලන අයිතිවාසිකම් පිළිබඳ ජාත්‍යන්තර ප්‍රඥප්තිය 
IP2
ගැටුම්වලදී ලිංගික ප්‍රචණ්ඩත්වය ලේඛනගතකිරීම සහ විමර්ශනය කිරීම පිළිබඳ ජාත්‍යන්තර මූලලේඛනයේ දෙවන සංස්කරණය 
ITJP
ඉන්ටර්නැෂනල් ටෲත් ඇන්ඩ් ජස්ටිස් ප්‍රොජෙක්ට් සංවිධානය 
LLRC 
උගත් පාඩම් හා ප්‍රතිසන්ධාන කොමිසම 
LTTE
දෙමළ ඊලාම් විමුක්ති කොටි සංවිධානය 
NCPA
ජාතික ළමාරක්ෂක අධිකාරිය 
OHCHR
මානව හිමිකම් පිළිබඳ මහකොමසාරිස් කාර්යාලය 
OISL
ශ්‍රී ලංකාව පිළිබඳ මානව හිමිකම් විමර්ශනය සඳහා වන මහ කොමසාරිස් කාර්යාලය  

PTSD
පශ්චාත් ක්ෂති ආතති තත්වය 
PTA 
1979 ත්‍රස්තවාදය වැලැක්වීමේ (තාවකාලික විධිවිධාන ) පනත  

PVCW Act
2015 අංක 04 දරන අපරාධවල වින්දිතයින් සහ සාක්ෂිකරුවන් ආරක්ෂා කරගැනීමේ පනත 
PSO
1947 අංක 25 දරන මහජන ආරක්ෂක ආඥාපනත 
SLA
ශ්‍රී ලංකා යුධ හමුදාව 
TID
ත්‍රස්ත විමර්ශන ඒකකය 
WAN
විමෙන්ස් ඇක්ෂන් නෙට්වර්ක් සංවිධානය 
UN
එක්සත් ජාතීන්ගේ සංවිධානය 
UPR
විශ්ව කාලාන්තර සමාලෝචනය 
UNHRC
එක්සත් ජාතීන්ගේ මානව හිමිකම් කවුන්සිලය 
1 කොටස: ජාත්‍යන්තර මූලලේඛනය ශ්‍රී ලංකාව තුළ යොදාගැනීම

1 ඡේදය: හැඳින්වීම

(මෙහි මින් මතුවට “IP2” යනුවෙන් හඳුන්වනු ලබන) ගැටුම්වලදී ලිංගික ප්‍රචණ්ඩත්වය ලේඛනගතකිරීම සහ විමර්ශනය කිරීම පිළිබඳ ජාත්‍යන්තර මූලලේඛනයේ දෙවන සංස්කරණය ("International Protocol on the Documentation and Investigation of Sexual Violence in Conflict – 2nd Edition) යනු යුධ අපරාධයක්, මනුෂ්‍යත්වයට එරෙහි අපරාධයක්, වර්ග සංහාරයක් හෝ වෙනත් ජාත්‍යන්තර අපරාධ, මානව හිමිකම් හෝ මානුෂීය නීතියක් උල්ලංඝනය කිරීමක් ලෙස සිදුවන ලිංගික ප්‍රචණ්ඩත්වය ලේඛනගත කිරීමට හෝ විමර්ශනය කිරීමට කටයුතු කළ යුත්තේ කෙසේද යන්න පිළිබඳ යහපරිච දක්වන්නා වූ මාර්ගෝපදේශ මාලාවක්" වේ. 
” එය, ලේඛනගත කිරීමට සම්බන්ධ න්‍යායාත්මක, නෛතික සහ අතිශයින්ම ප්‍රායෝගික පැතිකඩ සම්බන්ධයෙන් වෘත්තිකයින්ට අවබෝධයක් ලබාගත හැකි ඉතා ප්‍රයෝජනවත් සම්පතකි.  
IP2 හි පැහැදිලිව දක්වා ඇති පරිදිම ලේඛනගත කිරීම එක් එක් පසුබිමට අනුව වෙනස් වේ. එක් එක් ගැටුම් තත්වයට සහ රටට සුවිශේෂී වූ නෛතික සහ ප්‍රායෝගික පැතිකඩ පවතින අතර මෙම යහපරිච මාර්ගෝපදේශ සමගින් සහ එහිම කොටසක් වශයෙන් ඒවා ද සැලකිල්ලට ගතයුතු වේ. මෙම උපග්‍රන්ථය, ශ්‍රී ලංකාවේ "ගැටුම් හා ක්‍රෑරකම් සම්බන්ධ ලිංගික ප්‍රචණ්ඩත්වය"(“CARSV”) 
 සම්බන්ධයෙන් ලේඛනගත කරන්නවුන්ට අදාළ වන තොරතුරු සපයා දෙන, ශ්‍රී ලංකාවට විශේෂිත වූ සහායක ග්‍රන්ථයක් වනු ඇතැයි අපේක්ෂා කෙරේ. මෙහි IP2 හි ඇතුළත් කරුණු යළි සඳහන් කර නොමැති අතර මෙය, IP2 වෙත යොමු නොවී තනිව භාවිතා කළ හැකි ලේඛනයක් ද නොවනු ඇත. ඒ වෙනුවට මෙම උපග්‍රන්ථයෙන් සිදු කෙරෙන්නේ ශ්‍රී ලංකාව තුළ වඩාත්ම ප්‍රකටව දක්නට ලැබෙන ගැටුම් හා ක්‍රෑරත්වය සම්බන්ධ ලිංගික ප්‍රචණ්ඩත්වයට (CARSV) තුඩු දෙන පසුබිම් සහ එහි ලක්ෂණ ආමන්ත්‍රණය කිරීමයි. තවද, ශ්‍රී ලංකාව තුළ හා ජාත්‍යන්තර මට්ටමේදී ශ්‍රී ලංකාවට විශේෂයෙන් යොදාගත හැකි නීතිමය ක්‍රියාමාර්ග කවරේද යන්න, රට තුළ හා රට සම්බන්ධ කරගනිමින් CARSV ලේඛනගත කිරීමේදී සපුරාලිය යුතු විශේෂිත සාක්ෂිමය හා කාර්යපටිපාටිමය අවශ්‍යතා කවරේද යන්න සහ එහිදී මුහුණ දෙන්නට වන ප්‍රායෝගික ගැටළු කවරේද යන්න එමගින් ආමන්ත්‍රණය කරනු ලැබේ. 
මෙහි දක්වා ඇති නීතිරීති සංශෝධනයට ලක්විය හැකි බවත් මෙහි සඳහන් කර ඇති සියළුම නෛතික විධිවිධාන ශ්‍රී ලංකාවේ එකල්හි පවත්නා නීති සමගින් සසඳා පරීක්ෂා කර බැලිය යුතු බව මෙම උපග්‍රන්ථය පරිහරණය කරන්නන් අවධානයට ගතයුතු ය. මෙම උපලේඛනයේ තවදුරටත් පැහැදිලි කර ඇති පරිදි මෙවන් අපරාධ සම්බන්ධයෙන් වගවීම සහතික කරගන්නේ කෙසේද යන කරුණ දැනටමත් සාකච්ඡාවට බඳුන්වෙමින් පවතින්නකි. එමනිසා, අපරාධ සම්බන්ධයෙන් නව නිර්වචන සහ නව සාක්ෂි නීති හා කාර්යපටිපාටි ද ඇතුළුව නව යන්ත්‍රණ හා නීතිරීති ඇතිවීමට සෑහෙන ඉඩකඩක් තිබේ.
රටේ වෘත්තිකයින් මෙන්ම රටින් පරිබාහිර වෘත්තිකයින්ට ද යොදාගත හැකි අන්දමින් මෙම උපග්‍රන්ථය සම්පාදනය කර තිබේ. ශ්‍රී ලංකාව තුළ සිට මෙන්ම ශ්‍රී ලංකාවෙන් බැහැර සිට සිදුකරන ලේඛනගත කිරීම් සඳහා ද මෙය අදාළ කරගත හැකි නමුත් මෙහි හතරවන කොටස තුළින් අවධානය යොමු කර ඇත්තේ ශ්‍රී ලංකාව තුළ සිට ලේඛනගත කිරීම සම්බන්ධයෙන් ඉස්මතුවිය හැකි ගැටළු කෙරෙහි වේ.
REDRESS වෙබ් අඩවිය වන www.redress.org  හරහා සහ IICI වෙබ් අඩවිය වන www.iici.global හරහා මෙම උපග්‍රන්ථය ලබාගත හැකි අතර සිංහල හා දෙමළ පරිවර්තන ප්‍රකාශනය කළ පසු ඒවාද එම වෙබ් අඩවිවලින් ලබාගත හැකි වනු ඇත. ඉදිරි අනාගතයේදී FCO විසින් ද තම වෙබ් අඩවියෙහි භාෂාත්‍රයෙන්ම මෙම උපග්‍රන්ථය පල කිරීමට ඉඩ තිබේ.
යොමුවීමේ පහසුව තකා මෙම උපග්‍රන්ථයේ පරිච්ඡේද සහ කොටස් අංකනය කර ඇත්තේ IP2 අංකනයට සමාන වන අන්දමින් වුවත් IP2 හි ඇති සෑම පරිච්ඡේදයක්ම අදාළ කරගනිමින් මෙරට සම්බන්ධයෙන් විස්තර දැක්වීමක් මෙහි සිදුකර නොමැති බව සලකන්න.
2 කොටස: ලිංගික ප්‍රචණ්ඩත්වය යනු කුමක්ද? 

2 පරිච්ඡේදය: ශ්‍රී ලංකාව තුළ සිදුවන ලිංගික ප්‍රචණ්ඩත්වය අවබෝධ කරගැනීම

ලොව වෙනත් රටවල සේම ශ්‍රී ලංකාවේද ලිංගික ප්‍රචණ්ඩත්වය යනු "සංකීර්ණවූත් පැතිරී පවතින්නාවූත් ප්‍රශ්නයකි." 
  එය "සෑම ප්‍රජාවකම කාන්තාවන් හා ගැහැණු ළමුන්ට එරෙහිව බොහෝ විට ඔවුන්ගේ එම ප්‍රජාවන් තුළින්ම"
  පැනනගින්නක් වන අතර, වරදට දඬුවම් නොලබා ගැලවී යාමේ සහ වින්දිතයා ලජ්ජාවට පත්කිරීමේ ලක්ෂණ සමාජයේ ගැඹුරින් කාවැදී ඇති පසුබිමක මෙම තත්වය පවතිනු ලැබේ. 
 ගැටුම් පැවති සමයේ ඇතුළුව විවිධ කාලසීමාවලදී රාජ්‍ය ක්‍රියාකරුවන් විසින් කාන්තාවන් හා පුරුෂයින් යන දෙපාර්ශවයටම එරෙහිව සිදුකළ පුළුල්ව ව්‍යාප්තවූ ලිංගික ප්‍රචණ්ඩත්වය තුලින් මෙය ඉතාමත් බියජනක අන්දමින් පිළිබිඹු වී තිබේ. 
 
1980 ගණන්වල සිට 2009 දක්වා කාලයේදී ශ්‍රී ලංකාව නොකඩවා දශක ගණනාවක් මුළුල්ලේ සන්නද්ධ ගැටුම්වලට මැදිව සිටින ලදී. මෙම සන්නද්ධ ගැටුම් ප්‍රධාන වශයෙන්ම ඇති වූයේ ශ්‍රී ලංකාවේ සන්නද්ධ හමුදාව සහ දෙමළ ඊලාම් විමුක්ති කොටි නොහොත් Liberation Tigers of Tamil Eelam (“LTTE”) සංවිධානය අතර ය. 
 LTTE සංවිධානය යනු ප්‍රධාන වශයෙන් දෙමළ ජාතිකයින් වාසය කළ නැගෙනහිර හා උතුරු පළාත්වලට නිදහස ඉල්ලා සිටිමින් සටනේ නිරත වූ දෙමළ යුධකාමී කණ්ඩායමකි (militant group). මෙම සන්නද්ධ යුධ සමය මුළුල්ලේ LTTE සංවිධානය තමන් ඉල්ලා සිටි භූමි ප්‍රදේශයෙන් යම් යම් කොටස්වල පාලනය තමසතු කරගෙන සිටි අතර ඔවුන් විසින් එම බලප්‍රදේශ අර්ධ-රාජ්‍ය මෙන් පාලනය කරන ලදී. මෙම ගැටුම් සමය මුළුල්ලේ ඊට සම්බන්ධ දෙපාර්ශවයටම එරෙහිව යුධ අපරාධ හා මනුෂ්‍යත්වයට එරෙහි අපරාධ චෝදනා එල්ල වූ අතර දෙපාර්ශවය අතර එදිරිවාදිකම් ඉතාමත් තීව්‍ර වූ සමය වූ යුද්ධයේ අවසාන අදියරේදී මෙම චෝදනා බෙහෙවින් වැඩිවිය. 
 
 AUTONUM  කොටුව: LTTE සංවිධානයට එරෙහි ගැටුම වර්ගීකරණය 
LTTE සංවිධානයට එරෙහිව ශ්‍රී ලංකාවේ සිදුවූ සන්නද්ධ ගැටුම පුළුල්ව හඳුනාගනු ලබන්නේ ජාත්‍යන්තර අපරාධ නීතියට අමතරව ජාත්‍යන්තර මානුෂීය නීතිය අදාළ කරගැනීමට හේතුපාදක ඇති කළා වූ ජාත්‍යන්තර-නොවන සන්නද්ධ ගැටුමක් ලෙසිනි. මෙම සන්නද්ධ ගැටුමේ ආරම්භය 1980 දශකයට දිවෙන අතර සුළු අභ්‍යන්තර කෝලාහලවල සිට වඩාත් තීව්‍ර මට්ටමක් දක්වා එදිරිවාදිකම් වර්ධනය වූයේ සහ ශ්‍රී ලංකාවේ උතුරු හා නැගෙනහිර ප්‍රදේශවල යම් යම් කොටස් LTTE පාලනයට නතුවූයේ මේ සමයේදී ය.
  

2002 වර්ෂයේ පෙබරවාරි මාසයේදී ශ්‍රී ලංකා රජය සහ LTTE සංවිධානය අතර යුධ විරාම ගිවිසුමක් අත්සන් තබන ලදී. කෙසේනමුත් 2006 මධ්‍ය භාගය පමණ වන විට මෙම යුධ විරාමය සැලකියයුතු මට්ටමකින් බිඳී ගොස් තිබූ අතර දෙපාර්ශවය අතර වූ එදිරිවාදිකම් යළි හිස ඔසවන්නට ගෙන තිබිණි. 
  2009 මැයි මස 19වැනි දින යුද්ධය අවසන් වූ බව ශ්‍රී ලංකා රජය ප්‍රකාශයට පත් කළ අතර සන්නද්ධ එදිරිවාදිකම් එයින් නිමාවකට පත් විය. 
  
ගැටුම් සමය තුළ ශ්‍රී ලංකා ආරක්ෂක හමුදා විසින් පුළුල් මට්ටමින් දියත් කළ ලිංගික ප්‍රචණ්ඩත්වය සම්බන්ධයෙන් එක්සත් ජාතීන්ගේ විමර්ශන ඇතුළුව විවිධ පාර්ශව විසින් ලේඛනගත කර තිබේ.
 මානව හිමිකම් මහකොමසාරිස් කාර්යාලය (OHCHR) ශ්‍රී ලංකාව සම්බන්ධයෙන් සිදුකළ විමර්ශනයෙන් නිගමනය කරනු ලැබුවේ "විශේෂයෙන්ම යුද්ධයෙන් පසුව එළඹුනු සමය තුළ පුරුෂ සහ කාන්තා රැඳවියන්ට එරෙහිව ආරක්ෂක බලකා කාර්යමණ්ඩලය විසින් සිදුකළ දූෂණ හා ලිංගික ප්‍රචණ්ඩත්ව ක්‍රියා පුළුල්ව ව්‍යාප්තව තිබූ බව විශ්වාස කිරීමට සාධාරණ පදනමක් ඇති බව" විය. එසේම "LTTE සංවිධානයට යම් සම්බන්ධයක් ඇති බව අනුමාන කරමින් එම පුද්ගලයින්ගෙන් තොරතුරු ලබාගැනීමට, ඔවුන් ලජ්ජාවට පත් කිරීමට සහ ඔවුනට දඬුවම් ලබාදීමට සිතාමතාම යොදාගත් වධහිංසා ක්‍රමයක් බවට ලිංගික ප්‍රචණ්ඩත්වය පත්ව තිබූ බැව් පෙනෙන්නට වූ" බව එහි තවදුරටත් සඳහන් වේ. 
 
අනෙත් අතට LTTE සංවිධානය ද ජාත්‍යන්තර මානුෂීය නීති උල්ලංඝන ගණනාවක් සිදුකර ඇතත්
 තම ක්‍රියා පිළිවෙලෙහි කොටසක් ලෙස ලිංගික ප්‍රචණ්ඩත්වය ව්‍යාප්ත කරන්නට එම සංවිධානය කටයුතු නොකළ බව පොදු පිළිගැනීම වේ.
 LTTE සංවිධානය අනුගමනය කළ ලිංගික ප්‍රචණ්ඩත්වය කිසිසේත්ම නොඉවසීමේ ප්‍රතිපත්තිය හේතුවෙන් එම යුධකාමී කණ්ඩායමට ස්වේච්ඡාවෙන් බැඳුනු හෝ බලහත්කාරයෙන් බඳවාගත් කාන්තාවන්ට සහ ගැහැණු ළමුන්ට ලිංගික ප්‍රචණ්ඩත්වයෙන් ආරක්ෂා වන්නට ඉඩ සැලසුනු බවත් මෙම තත්වය LTTE සංවිධානයේ පාලනයට නතුව තිබූ ප්‍රදේශවල ද යම්තාක් දුරකට බලපැවැත්වූ බවත් පර්යේෂකයින් විසින් වාර්තා කර තිබේ. 
 කෙසේනමුත් LTTE සංවිධානය (බොහෝ විට බලහත්කාරයෙන්) ළමා සොල්දාදුවන් බඳවා ගත් අතර ගැටුම අවසානයේ එම ළමයි "ආරක්ෂිත නවාතැන් හා පුනරුත්ථාපන කඳවුරු"වල රඳවා සිටින සමය තුළ ශ්‍රී ලංකා ආරක්ෂක බලකා අතින් ලිංගික ප්‍රචණ්ඩත්වයට නිරාවරණයවීමේ වඩාත් ඉහළ තර්ජනයකට මුහුණ දුන්නෝය. 

ශ්‍රි ලංකාවේ ගැටුම් හා ක්‍රෑරකම් සම්බන්ධ ලිංගික ප්‍රචණ්ඩත්වය (CARSV) LTTE සංවිධානයට එරෙහිව යුධවැදීමේ පසුබිමටම පමණක් සීමා වූවක් නොවේ. 1971දී බහුතර සිංහල කණ්ඩයමක් වූ ජනතා විමුක්ති පෙරමුණ (JVP) ශ්‍රී ලංකා රජයට එරෙහිව කැරැල්ලක් දියත් කරන ලදී. එහිදී හදිසි තත්වයක් ප්‍රකාශයට පත් කරන ලදුව "නීත්‍යානුකූල ත්‍රස්ත විරෝධී ක්‍රියාවන්ගෙන් බොහෝ දුරට ඔබ්බට ගිය"
  ක්‍රියා සිදුකිරීමට රජයේ ආරක්ෂක බලකා යොමුවූ අතර එහි ප්‍රතිඵලයක් වශයෙන් JVP සාමාජිකයින් 10,000-20,000 අතර සංඛ්‍යාවක් මියගිය බව ඇස්තමේන්තු කර තිබේ. 
. ඒ සම්බන්ධයෙන් ජයවර්ධන සහ ආනන්දරාජා මෙසේ පවසති: " එම අවස්ථාවේ දැක්වූ ප්‍රතිචාරයේ එක් සුවිශේෂී අංගයක් වූයේ ලිංගික ප්‍රචණ්ඩත්වය යි. සැබැවින්ම, රටේ ජනතාවගේ හෘද සාක්ෂිය තුළ යුධ සමයේ ස්ත්‍රී දූෂණ පිළිබඳ පළමුවරට දැඩි මුද්‍රාවක් සලකුණු කරනු ලැබුවේ මෙම සමයේදී JVP සංවිධානය සමගින් "සම්බන්ධ" යැයි චෝදනා එල්ලවී ඒ හේතුවෙන් (සිංහල) සොල්දාදුවන් අතින් "දඬුවමට" ලක්වූ ප්‍රේමවතී මනම්පේරි නැමැති සිංහල තරුණ කාන්තාව ප්‍රසිද්ධියේ ලිංගික අවමානයට ලක්කර මරාදැමීමේ සිදුවීම මගින් ය."
 
1980 දශකය වන විට JVP සංවිධානය බොහෝදුරකට සිංහල ජාතිකවාදී සංවිධානයක් බවට පත්ව තිබූ අතර එසමයේදී ඔවුහු දෙවනවරටත් කැරැල්ලක් මෙහෙයවූහ. රජයේ හමුදාව මෙන්ම සිංහල සිවිල් වැසියන් බොහෝ දුරකට එහිදී ඔවුන්ගේ ඉලක්කය විය. 1987-1990 සමයේ උද්ගතවූ මෙම තත්වය අඩු තීව්‍රතාවයක් සහිත ගැටුමක් වූ අතර (එහෙත් එහිදී හානියට පත්වූ සංඛ්‍යාව 30,000-60,000 අතර වන බවක් ඇස්තමේන්තු කර තිබේ) එය විප්ලවකාරීත්වය, පුද්ගල ඝාතන, වැටලීම් සහ හමුදාව හා සිවිල් පුද්ගලයින් ඉලක්ක කර සිදුකළ ප්‍රහාර යන ලක්ෂණවලින් සමන්විත විය. 
 එහිදී රජයේ ආරක්ෂක හමුදා අතින් බලහත්කාරයෙන් අතුරුදවීමට ලක්වූ පුද්ගල සංඛ්‍යාව 23,000 ඉක්මවන බවත්
 රජයේ ආරක්ෂක හමුදා අතින් සිංහල කාන්තාවන්ට එරෙහිව සිදුවූ ලිංගික ප්‍රචණ්ඩ ක්‍රියා ගණනාවක් වූ බවත් වාර්තා වී තිබේ. 
 1988 ජනවාරි මාසයේ සිට 1994 දෙසැම්බර් මාසය අතර කාල සීමේඅවේදී රටේ බස්නාහිර, දකුණු සහ සබරගමුව පළාත්වල බෙහෙවින් ව්‍යාප්තව තිබූ බලහත්කාරයෙන් අතුරුදන්කරවීම් සම්බන්ධයෙන් විමර්ශනය කිරීමට රජයෙන් පත්කළ විමර්ශන කොමිසමක් සොයාගෙන ඇති අන්දමට එසමයේදී කාන්තාවන් දූෂණය සහ මරාදැමීම සිදුව ඇති අතර "ප්‍රජාව (පවුල, ගම්මානය, සම මට්ටමේ අන්‍යයන්) පාලනය සඳහා වන මෙවලමක් වශයෙන් කාන්තාවන්ට එරෙහි ප්‍රචණ්ඩත්වය යොදාගෙන ඇති බව" එහි සඳහන් කර තිබේ. 

JVP සහ LTTE සංවිධාන සමගින් වූ ගැටුම් අතරතුර ආරක්ෂක හමුදා සිදුකළ විවිධ ස්වරූපයේ ලිංගික ප්‍රචණ්ඩ ක්‍රියා 2009 මැයි මාසයේදී LTTE සංවිධානයට එරෙහි යුද්ධය අවසන් වූ පසුව ද එලෙසින්ම සිදුව ඇත. රැඳවුම් භාරයේ සහ අතිශයින්ම හමුදාකරණයට ලක්වූ පසුබිම්වල සිදුවූ සිද්ධි මීට ඇතුළත් වන අතර
  ඉන් ඇතැම් ඒවා ලේඛනගත වන්නේ 2017 වර්ෂයේදී ය. 
  
2009 මැයි මාසයෙන් පසුව සිදුවන අපරාධ පෙර වූ එදිරිවාදිකම් සහිත පසුබිමින් බැහැරව සිදු වුවත් ඒවා සන්නද්ධ ගැටුම සමගින් සම්බන්ධ බව තෙවැදෑරුම් ආකාරයකින් පෙන්නුම් කළ හැකිය. මුලින්ම සැලකිය යුතු කරුණ නම්, ගැටුමින් පීඩාවට ලක්වූ ප්‍රදේශවල සිටින බොහෝ කාන්තාවන් මුහුණ දෙන ලිංගික ප්‍රචණ්ඩත්වය ද ඇතුළු ශාරීරික හා සමාජ ආර්ථික අවදානම් වඩාත් උග්‍ර කරවීමට සන්නද්ධ ගැටුම හේතුපාදක වී ඇති බවයි. දෙවැනුව, එදිරිවාදිකම් නැවතී ඇතත් මෙම ප්‍රදේශ වර්ෂ ගණනාවක් මුළුල්ලේ දැඩි ලෙස හමුදාකරණයට ලක්වූ ප්‍රදේශ වේ. හමුදාකරණය ඔවුන්ගේ එදිනෙදා ජීවිතයේ සෑම පැතිකඩකටම තදින් කා වැදී තිබේ. 
  මෙම පසුබිම තුළ ඒ ප්‍රදේශවල වසන සිවිල් වැසියෝ ඔවුන්ගේ වාර්ගික පසුබිමට වඩා වෙනත් පසුබිමක් සහිත බහුතරයක් සිටින සන්නද්ධ හමුදාවේ සාමාජිකයින් අතින් සිදුවන ලිංගික ප්‍රචණ්ඩත්වය ඇතුළු හිංසන, බියවැද්දීම් සහ ප්‍රචණ්ඩත්ව සිදුවීම්වලට මුහුණදීමේ වැඩි අවදානමක් දරති. 

තෙවැනි කරුණ නම් සන්නද්ධ ගැටුම නිමාවී වර්ෂ කිහිපයක්ම ගතවී යනතුරුම හදිසි අවස්ථා හා අසාමාන්‍ය නෛතික රාමුව නොවෙනස්ව බලපැවැත්වුණු අතර ඉන් ඇතැම් නීති අදටත් බලාත්මකව පැවතීමයි. 
  ත්‍රස්තවාදය සම්බන්ධයෙන් සැකපිට අත් අඩංගුවට ගන්නා පුද්ගලයින් අසාමාන්‍ය අන්දමින් රඳවා තබාගැනීමට මේවා හේතු වී ඇත. එවන් රැඳවියෝ සාමාන්‍ය රැඳවීයන්ට අධිකරණයෙන් ලැබෙන ආරක්ෂාව නොලබති. එදිරිවාදිකම් නිමාවී දීර්ඝ කාලයක් ගතවී ඇතත් අද දක්වාම රැඳවුම් භාරයේ සිටියදී එවන් කාන්තාවන් සහ පුරුෂයින් යන දෙපාර්ශවයම වධහිංසාවට ලක් කිරීමේ ක්‍රමයක්  වශයෙන් ලිංගික ප්‍රචණ්ඩත්වය යොදාගැනීමේ පසුබිමක් ඇතිවීමට මෙම තත්වය දායක වී තිබේ. 

මෙම උපග්‍රන්ථයෙන් වෑයම් දරන්නේ IP2 හි නිර්වචනය කර ඇති ගැටුම් හා ක්‍රෑරකම් සම්බන්ධ ලිංගික ප්‍රචණ්ඩත්වය කෙරෙහි අවධානය යොමු කිරීමටයි. එහි සඳහන් වන්නේ "යුධ අපරාධයක්, මනුෂ්‍යත්වයට එරෙහි අපරාධයක්, වර්ගසංහාර ක්‍රියාවක් හෝ වෙනත් ජාත්‍යන්තර අපරාධ, මානව හිමිකම් හෝ මානුෂීය නීති උල්ලංඝනයක් වශයෙන් සිදු කෙරෙන ලිංගික ප්‍රචණ්ඩත්වය"
  පිළිබඳව වේ. ඒ අනුව, සිවිල් යුධ සමයේ (රජයේ සහ රජයේ නොවන ක්‍රියාධරයින්) සිදුකළ අපරාධ සහ සන්නද්ධ ගැටුම නිමාවීමෙන් අනතුරුව රජයේ ක්‍රියාධරයින් විසින් එම ගැටුමින් පීඩා විඳි ප්‍රදේශවල සිදුකළ ලිංගික ප්‍රචණ්ඩත්ව අපරාධ යන අපරාධ දෙවර්ගයටම මෙහිදී සැලකිල්ල යොමුකරනු ලැබේ. එසේ කරන්නේ ගැටුම් සමයේ සිට අඛණ්ඩව පැවත ආ ප්‍රචණ්ඩත්වයේ කොටසක් වශයෙන් මෙම තත්වය සලකන්නට ඉඩ ඇති හෙයින් සහ ජාත්‍යන්තර අපරාධ හෝ බරපතල මානව හිමිකම් උල්ලංඝන වශයෙන් ද ඒවා සැකීමට ඉඩක් ඇති හෙයිනි. උදාහරණ වශයෙන් ඇතැමුන් තර්ක කරන අන්දමට උතුරු පළාතේ දෙමළ සිවිල් වැසියන්ට එරෙහිව යුද්ධයෙන් පසුව සමයේ සිදුවූ උල්ලංඝන මනුෂ්‍යත්වයට එරෙහි අපරාධවල අංග ලක්ෂණ සපුරාලනු ලබයි.

 මනුෂ්‍යත්වයට එරෙහි අපරාධ, වර්ග සංහාරය හෝ, යුධ අපරාධ හැරුණුවිට අනෙකුත් බරපතල ජාත්‍යන්තර අපරාධ හෝ මානව හිමිකම් නීති උල්ලංඝන සන්නද්ධ ගැටුම් පසුබිමක හෝ එවන් ගැටුමක් සම්බන්ධව සිදුවූ ඒවාම වියයුතු බවක් ජාත්‍යන්තර නීතියේ නියම කර නොමැත (එනමුත් මනුෂ්‍යත්වයට එරෙහි අපරාධ, වර්ග සංහාරය, වධහිංසාව, දූෂණය සහ අනෙකුත් මානව හිමිකම් උල්ලංඝන වැනි අපරාධ සහ උල්ලංඝන සාමාන්‍යයෙන් ගැටුම් පසුබිමක සිදුවන අතර එසේ සිදුවීමට ඉඩ තිබේ.)  ගැටුම් තත්ව තුළ මෙන්ම ගැටුම්වලින් පසුව ඇතිවන තත්ව තුල මෙම සිදුවීම් ලේඛනගත කිරීමේදී මනුෂ්‍යත්වයට එරෙහි අපරාධ සහ අනෙකුත් බරපතල ජාත්‍යන්තර අපරාධ හා මානව හිමිකම් උල්ලංඝනවලට සම්බන්ධවන නීතිමය අංග සුපරික්ෂාකාරීව සලකාබැලීමටත් එම නෛතික අංග සපුරාලන්නට හැකියාවක් තිබේද යන්න සලකාබැලීමටත් වෘත්තිකයින් විසින් කටයුතු කළයුතු වේ.
Z. ශ්‍රී ලංකාවේ ලිංගික ප්‍රචණ්ඩත්වයෙහි පසුබිම  

ගැටුමකදී ලිංගික ප්‍රචණ්ඩත්වය ඇතිවන්නේ කුමක් හේතුවෙන්දැයි අවබෝධ කරගැනීම සඵලදායී අන්දමින් ඒවා ලේඛනගත කිරීමටත් වාර්තාකිරීමටත්, අවසානයේදී එම උල්ලංඝන සම්බන්ධයෙන් වගවීම සඳහා සහ වින්දිතයින්ට යුක්තිය සාක්ෂාත් කරදීම සඳහා ඉතා වැදගත් වේ. අපයෝජන සිදුවන රටාව හඳුනාගැනීමටත් ඒවාට හේතුපාදක වන කරුණු අවබෝධකරගැනීමටත් ගැටුම්වලදී සිදුවන ලිංගික ප්‍රචණ්ඩත්වයේ බලපෑම අවබෝධ කරගැනීමටත් මෙමගින් ලේඛනගත කරන්නාට අවස්ථාව සැලසේ. එය, අනාගතයේදී මෙවන් අපරාධ වැලැක්වීම සඳහා වැදගත් ය. එසේම, අධිකරණයේ ක්‍රියාධරයින්, සෞඛ්‍ය සේවා නිලධාරීන් සහ අනෙකුත් සේවා සපයන්නන් ඇතුළු විවිධ පාර්ශවකරුවන් සමගින් ලේඛනගත කරන්නා සිදුකරන අන්තර්ක්‍රියා සඳහා මගපෙන්වන්නේ ද එමගිනි.
පොදුවේ ගත් කල ලිංගික බලහත්කාරකම් නොහොත් දූෂණය සහ අනෙකුත් ආකාරවල ලිංගික ප්‍රචණ්ඩත්වයට යොමුවීමට පුද්ගලයින් පොළඹවාලන්නේ ආධිපත්‍ය පැතිරවීමට, පාලනයට සහ තම බලය විදහාපෑමට ඇති අවශ්‍යතාවය මගිනි. ශ්‍රී ලංකාවේ ගැටුම් හා ක්‍රෑරකම් සම්බන්ධ ලිංගික ප්‍රචණ්ඩත්වය මෙම රටාවට අනුව සිදුවන්නකි. 
රැඳවුම්භාරයේ සිටින පුද්ගලයින් වධහිංසාවට ලක් කිරීමේ ක්‍රමයක් වශයෙන් ලිංගික බලහත්කාරකම් සහ ලිංගික ප්‍රචණ්ඩත්වය යොදාගැනීම සම්බන්ධයෙන් ශ්‍රී ලංකාවට දීර්ඝ ඉතිහාසයක් පවතින අතර එය, වරදට දඬුවම් නොලබා ගැලවීයාමේ සංස්කෘතියක් තුළ ගැඹුරින් මුල්බැසගෙන තිබේ. 
 සිරභාරයේ සිටින අතරතුර ලිංගික ප්‍රචණ්ඩත්වයේ වින්දිතයින් බවට පත්වූ අය අතරට පුරුෂයින් හා කාන්තාවන් ඇතුළත් වන අතර ඔවුන් විවිධ ප්‍රජාවන්ට අයත් වන්නන් වේ. උදාහරණ වශයෙන් එක්තරා මානව හිමිකම් සංවිධානයක් ගැටුමේ පසුබිමින් පරිබාහිරව 2011දී ප්‍රකාශයට පත් කළ ලේඛනයක 2000න් පසුව ආ පළමු දශකය තුළ "පොලිස් සිරභාරයේ සිටින අතර වධහිංසාවට ලක් වූ සිංහල පුරුෂයින් සහ කාන්තාවන් පිළිබඳ සිද්ධි දහසකට වඩා" ඇතුළත් වී ඇති අතර "ඉන් බොහොමයක් ලිංගික ප්‍රචණ්ඩත්වය හා ලිංගික බලහත්කාරකම නොහොත් දූෂණය සම්බන්ධ ඒවා ය."
 ගැටුම් සහිත පසුබිම තුළ සෑම ජනවර්ගයකටම අයත් පුද්ගලයින් මෙසේ ඉලක්ක වී තිබේ. 
 එනමුත් මෙහිදී සුළුතර දෙමළ ප්‍රජාව (කාන්තාවන් මෙන්ම පුරුෂයින් එකසේ) මෙවන් ලිංගික ප්‍රචණ්ඩ ක්‍රියා සඳහා විශේෂයෙන්ම ඉලක්ක වී ඇති බවක් පෙනේ. ඔවුන් ඒසේ විශේෂයෙන් ඉලක්කවීමටත් අවදානම්පාත්‍රවීමටත් හේතුව බහුතරය දෙමළ ජනතාව වන ප්‍රදේශවල ගැටුම් ඉතා තීව්‍ර අන්දමින් ව්‍යාප්තව තිබීම සහ වරදකරුවන්ට තමන්ගේ වාසියට යොදාගත හැකි අන්දමේ වෙනස්කොට සැළකීම් සහ බල අසමතුලිතයන්ගෙන් ගහණ ඉතිහාසයක් මෙම සමාජයට තිබීම වේ.
 එවන් ඉතිහාසයක් සමගින් සංකලනය වූ පුරුෂමූලික ආර්ථිකය හා දේශපාලනය ද අසමාන බල සබඳතා ද ගැටුම් සමයේ සහ ඉන් පසුව රැඳවුම්භාරයේ මෙන්ම ඉන් පරිබාහිරව පුළුල්ව ව්‍යාප්තවූ පද්ධතිගත ලිංගික අපයෝජනවලට හේතුපාදක විය.
ගැටුමින් පීඩාවට පත්වූ ප්‍රදේශවල වසන කාන්තාවන්ගේ අවදානම්පාත්‍රතාවය තවදුරටත් උග්‍රකරවීමට සන්නද්ධ යුධගැටුම් හේතු විය. කාන්තාවන්  නිවසට කොටු කිරීමටත්  ප්‍රජාව තුළ බලසම්පන්න ස්ථානයක් දැරීමට ඔවුනට ඉඩ ලබානොදීමටත් හේතු වූ සමාජමය සමානතා, වෙනස්කොට සැලකීම සහ ස්ත්‍රීපුරුෂ සමාජභාව ඒකාකෘති (stereotypes) හේතුවෙන් උතුරේ සහ නැගෙනහිර කාන්තාවන් සූරාකෑමේ හා අපයෝජනයට ලක්විමේ අවදානමට විශේෂයෙන්ම ලක්වූවෝ වෙති. 
 ගැටුම් සමයේදී ඇතැම් කාන්තාවෝ LTTE සංවිධානයේ විවිධ නිලතලවලට බැඳුනේ යම් ආකාරයක සවිබලගැන්වීමක් ලබාගැනීමේ අපේක්ෂාවෙනි. සටන්කාරිනියන් වශයෙන් ඔවුනට එහිදී ලැබුණු තත්වය ඉහත කී පීතෘමූලික මතවාද අභියෝගයට ලක් කළේය. මින් ඇතැම් කාන්තාවන්ට එම සංවිධානය තුළ ඉහළ නිල දරන්නට අවස්ථාව ලැබිණි. කෙසේනමුත් ගැටුම් නිමාවූ පසු තමන්ගේ ප්‍රජාවෙන් මෙන්ම රජයේ ආයතනවලින් මෙම හිටපු සෙබළියන්ට දැක්වූ අධික විමසිලිවන්ත ස්වභාවය හේතුවෙන් එම දෙපාර්ශවයෙන්ම වෙනස්කොට සැලකීම්වලට ලක්වන්නට ඔවුනට සිදුවිය. 
 

AA. ගැටුම්-සම්බන්ධව ශ්‍රී ලංකාවේ දක්නට ලැබුණු ලිංගික ප්‍රචණ්ඩත්වයේ විවිධ ස්වරූප 

29. රැඳවුම්භාරයේදී වධහිංසා කිරීමේ ක්‍රමයක් වශයෙන් ලිංගික ප්‍රචණ්ඩත්වය යොදාගැනීම 

LTTE සංවිධානයට එරෙහි සන්නද්ධ ගැටුම් සමයේ මෙන්ම සන්නද්ධ ගැටුමින් පසුව එළඹුනු සමයේදී  පුළුල් මට්ටමකින් ව්‍යාප්තව තිබූ ලිංගික ප්‍රචණ්ඩත්ව ක්‍රියා සම්බන්ධයෙන් ආරක්ෂක හමුදා සාමාජිකයින් වෙත චෝදනා එල්ල වී ඇති බැව් වාර්තා වී තිබේ. 
  මෙහිදී, රැඳවුම්භාරයේ සිටි හෝ බලකිරීම මත පොලීසිය හෝ සන්නද්ධ හමුදා සමගින් අන්තර්ක්‍රියා කරන්නට සිදුවූ
  දෙමළ වාර්ගික පුරුෂයින් හා කාන්තාවන් මෙන්ම LTTE සංවිධානයට යම් සම්බන්ධතාවක් තිබූ බවට සැකකළ ඇතැම් සිංහළ සහ දෙමළ කථාකරන මුස්ලිම් පුරුෂයින් හා කාන්තාවන්  ඉලක්ක කරගෙන ලිංගික ප්‍රචණ්ඩත්වය ප්‍රධානවශයෙන්ම දියත් වී තිබේ. 
 සන්නද්ධ ගැටුමේ අවසාන සමයේදී එනම් සිවිල් වැසියන් සහ සටන්කාමීන් දහස් ගණනක් රජයේ පාලනය යටතේ වූ ප්‍රදේශවලට මාරුවද්දී; ඉන් පසුව සිවිල් වැසියන් දහස් ගණනක් යුද්ධයෙන් පසුව නවතාගෙන සිටි කඳවුරු හා අවතැන් කඳවුරුවලදී; සහ පුනරුත්ථාපන කඳවුරු ඇතුළු වෙනත් රැඳවුම් ස්ථානවලදී ආරක්ෂක හමුදා අතින් සිදුවූ ලිංගික ප්‍රචණ්ඩක්‍රියා පිළිබඳ චෝදනා එක්සත් ජාතීන්ගේ මානව හිමිකම් පිළිබඳ මහ කොමසාරිස් කාර්යාලය ශ්‍රී ලංකාව සම්බන්ධයෙන් සිදුකළ විමර්ශනයේ වාර්තා කර තිබේ. 
 ඇතැම් අවස්ථාවල වසර ගණනාවක් තරම් දීර්ඝ කාලයක් මුළුල්ලේ ලිංගික වහල් සේවය සඳහා කාන්තාවන් හමුදා කඳවුරුවල රඳවාගෙන සිටීම සම්බන්ධයෙන් වෙනත් මූලාශ්‍ර වාර්තා කර තිබේ. 
 
දැනට විදේශවල වාසය කරන හිටපු LTTE රැඳවුම්කරුවන් 75දෙනෙකුට එරෙහිව සිදුකළ ලිංගික ප්‍රචණ්ඩත්ව චෝදනා 2013දී හියුමන් රයිට්ස් වොච් සංවිධානය විසින් වාර්තා කර තිබේ. 
 ප්‍රවේශය මත රජයෙන් පනවා තිබූ සීමා හේතුවෙන් ශ්‍රී ලංකාව තුළ පර්යේෂණ සිදුකිරීම දුෂ්කර වූයෙන් හියුමන් රයිට්ස් වොච් සංවිධානයට තොරතුරු ලබාගැනීමට හැකිව තිබෙන්නේ රැඳවුම්කරුවන්ගෙන් සුළු කොටසකගේ පමණි. කෙසේනමුත් මෙම නියැදි කණ්ඩායමෙන් විෂාල කොටසක් එල්ල කළ ලිංගික ප්‍රචණ්ඩත්ව චෝදනා අනුව හියුමන් රයිට්ස් වොච් සංවිධානය නිගමනය කරන්නේ "ගැටුමේ අවසන් වර්ෂ කිහිපයේ සහ ඉන් පසුව එළඹුනු සමයේ පුළුල්ව ව්‍යාප්තවූ පද්ධතිගත අපයෝජන තිබූ බව" එම තොරතුරුවලින් ප්‍රබලව යෝජනා කෙරෙන බවකි. 

"ලිංගික ප්‍රචණ්ඩත්වය බොහෝවිට ආරම්භ වූයේ ප්‍රශ්න කිරීම් අවස්ථාවල හෝ ඉන් පරිබාහිර අවස්ථාවල ලිංගිකමය ලජ්ජාවට පත් කිරීම හා බලහත්කාරයෙන් නිරුවත්කිරීම හා අඩනිරුවත් කිරීමත් සමගින්" බව  හියුමන් රයිට්ස් වොච් සඳහන් කරයි. එසේ බලහත්කාරයෙන් නිරුවත් කිරීම සිදුවූයේ වාචිකව සිදුකළ ලිංගික තර්ජන හා සමච්චල් සමගින් වූ අතර වධහිංසාවට ලක්වීමෙන් රැඳවියන් මුහුණ දුන් ලජ්ජාව සහ අවමානය මෙයින් තවදුරටත් තියුණු කරවා තිබේ. මෙවන් බොහෝ මානසික ලිංගික අපයෝජනවලින් පසුව ලිංගික බලහත්කාරකම් සහ විවිධාකාරයේ ලිංගික ප්‍රචණ්ඩත්වය ද ඇතුළුව ශාරීරික වධහිංසා  හා පීඩා සිදුකර තිබේ. 
 ඉන්ටර්නැෂනල් ටෘත් ඇන්ඩ් ජස්ටිස් ප්‍රොජෙක්ට් ආයතනය 2017දී වාර්තා කර ඇති අන්දමට මෑතකාලීනව ඔවුන් ලේඛනගත කළ සිදුවීම් බොහොමයක "ලිංගික බලහත්කාරකම් නොහොත් දූෂණය සිදුව ඇත්තේ ප්‍රශ්න කිරීමට යොදාගන්නා විෂාල කාමරවල නොව රාත්‍රී කාලයේදී සිර කුටිවලදී ය. එහි අර්ථය වන්නේ පහරදීම් පිළිස්සීම් යනාදියට මුහුණදීමෙන පසුව රැඳවියන් තනිව ඉන් ප්‍රකෘති තත්වයට පත්වීමට වෑයම්කරන රාත්‍රීකාලයේදී පවා ඔවුනට කිසිම සැනසීමක් නොවූ බවයි." 

ශ්‍රී ලංකාව තුළ හා ඉන් පිටතදී ලේඛනගත කළ සිදුවීම්වලට අනුව රැඳවුම්භාරයදී පුළුල් වශයෙන් සිදුවූ මෙම ලිංගික අපයෝජන අතරට රැඳවියන්ගේ ලිංගික අවයව සහ පියයුරු සිගරැට්ටුවලින් පිළිස්සීම, රැඳවියන්ගේ ශිෂ්ණ සහ වෘෂණ කෝෂ ඇඹරීම, පියයුරු සහ නිතඹ සීරීම හෝ සැපීම, බලහත්කාරයෙන් ස්වයංවින්දනයේ යෙදවීම, බලහත්කාරයෙන් මුඛ සංසර්ගයේ යෙදවීම, රැඳවියන්ගේ ලිංගික අවයව මත මිරිස් කුඩු ඉසීම, ලාච්චුවලට දමා වැසීමෙන් රැඳවියන්ගේ ලිංගික අවයව තැලීම, කටුකම්බි යොදාගනිමින් සහ සමූහ වශයෙන් වාචික, යෝනි සහ ගුද ලිංගික බලහත්කාරකම් (දූෂණය)  ඇතුළත්වේ. 
  
රජය විවේචනය කළවුන් සහ LTTE සංවිධානයට සම්බන්ධකම් ඇති බවට සැකකළවුන් අත්තනෝමතික ලෙස රඳවාගැනීම නිරන්තරයෙන්ම සිදුවූයේ කුප්‍රකට ක්‍රමවේදයකට ය: එම පුද්ගලයින් "සුදු වෑන්" යොදාගනිමින් පැහැර ගත් අතර, ඉන් අනතුරුව වූයේ ඔවුන් අතුරුදන්වීම හා වධහිංසාවට ලක් වීමයි. 
  සාමාන්‍යයෙන් මෙම පැහැරගැනීම් අපරාධ විමර්ශන ඒකකයෙන් සහ ත්‍රස්ත විමර්ශන ඒකකයෙන්  පමණක් නොව හමුදාව විසින් ද සිදුකළ බව වාර්තා කෙරේ. 
  

දිගින් දිගටම සිදුවූ රඳවා තබාගැනීම් සහ වධහිංසා සමගින් අල්ලස්දීම සහ බලෙන් මුදල් ලබාගැනීම සම්බන්ධ වූ බව ද ලේඛනගත කරන්නන් විසින් වාර්තා කර තිබේ: රඳවාගත් වින්දිතයින්ගේ පවුල්වල සාමාජිකයින් විසින් අල්ලස් ගෙවා ඔවුන්ට නිදහස ලබාගැනීමට හැකිවූ අවස්ථා සැලකියයුතු සංඛ්‍යාවක් වාර්තා වී තිබේ. 

30. රැඳවුම්භාරයෙන් පරිබාහිරව ගැටුම් සම්බන්ධ ලිංගික ප්‍රචණ්ඩත්වය 
කාන්තාවන් හා සමානව පුරුෂයින් ද ගැටුම-සම්බන්ධ ලිංගික ප්‍රචණ්ඩත්වයේ වින්දිතයින් වන බව  එක්සත් ජාතීන්ගේ මානව හිමිකම් පිළිබඳ මහ කොමසාරිස් කාර්යාලයෙන් ශ්‍රී ලංකාව පිළිබඳ සිදුකළ විමර්ශන වාර්තාවේ දැක්වේ. 
  රැඳවුම්භාරයේ සිටින කාන්තා හා පුරුෂ යන දෙපාර්ශවයම එකසේ ලිංගික ප්‍රචණ්ඩත්වයට භාජනය වූවත් තමන්ගේ නිවෙස්වලදී හෝ නිවසින් බැහැරව තම ජීවිකාව සරි කරගන්නා අතරේ හෝ රැඳවුම්භාරයේ සිටින හෝ සොයාගත නොහැකි තම පවුලේ ඥාතීන් සොයා යන අතරේ ලිංගික ප්‍රචණ්ඩත්වයට භාජනය වීමේ වැඩි අවදානමකට මුහුණ දෙනු ලැබුවේ කාන්තාවන් ය. 
   

දෙමළ කාන්තාවන් ඔවුන්ගේ නිවෙස්වලදී සහ හමුදා මුරකපොළුවලදී හමුදා සෙබළුන් සහ පොලිස් නිලධාරීන් අතින් දූෂණයවීම බොහෝ අවස්ථාවල නිමා වන්නේ අධිකරණ ක්‍රියාවලියකට යොමු නොවී ඔවුන්ව මරණයට පත්කිරීමෙන් වන බව ශ්‍රී ලංකාවේ රාජ්‍ය නොවන සංවිධාන සහ එක්සත් ජාතීන්ගේ නියෝජිතායතන විසින් 1990ගණන්වල සිටම මෙරට ගැටුමේ ලක්ෂණයක් ලෙස වාර්තා කර ඇති කරුණකි. 

මීට අමතරව, යුද්ධයේ අවසන් භාගයේදී මියගිය කාන්තා සටන්කාමීන්ගේ මළසිරුරු  කෙසේ කෙලෙසීමට ලක් කළේද යන්න පිළිබඳව සැලකියයුතු වීඩියෝ සාක්ෂි එක්සත් ජාතීන්ගේ මානව හිමිකම් පිළිබඳ මහකොමසාරිස් කාර්යාලයෙන් ශ්‍රී ලංකාව පිළිබඳ සිදුකළ විමර්ශනයේදී සොයාගෙන තිබේ. එහි සඳහන් අන්දමට "සියළු සිරුරුවල පපුව සහ ලිංගික අවයව නිරාවරණය කර තිබුණි. ඇතැම් සිරුරුවල දෙපා පළල්වනසේ දෙපසට විහිදුවා තිබිණි." 
 එම වාර්තාවේ නිගමනය කර තිබුණේ "ඔප්පු කරනු ලැබුවොත් මේවා පෞද්ගලික ගරුත්වයට සාහසිකකම් කිරීමේ යුධ අපරාධ ලෙස සලකනු ඇති"
 බවයි. තවත් මූලාශ්‍රවලින් වාර්තා කෙරුනේ මෙම කාන්තා සටන්කාමීන් මරා දමා ඔවුන්ගේ සිරුරු කෙලෙසීමට පෙරාතුව ඔවුන් සමූහ දූෂණය ඇතුළු ස්ත්‍රී දූෂණයට බඳුන්වූ බවට සාක්ෂි ඇති බවකි. 
 
තවද, දරුණු ලෙස සටන් පැවති සමයේදී එම ගැටුම් සහිත ප්‍රදේශවල සිට පලා ආ සිවිල් කාන්තාවන් ලිංගික ප්‍රචණ්ඩත්වයට නතුකිරීම කොතරම් පුළුල් ලෙස ව්‍යාප්ත වූයේද යන් එම කතුන් නැවතත් සටන් සිදුවෙමින් පැවති ප්‍රදේශවලටම ආපසු යාමට පෙළඹුනු බව කියැවෙන වාර්තා ද වේ. 
  යුද්ධයේ අවසන් භාගයේදී අභ්‍යන්තර වශයෙන් අවතැන්වූවන් දහස් ගණනින් රජයේ පාලනය යටතේ වූ ප්‍රදේශවලට මාරුවෙද්දී ඔවුනට මුහුණ දෙන්නට වූ ආරක්ෂක පිරික්සුම යටතේ මෙම අවතැන්වූවන්ට සොල්දාදුවන් හා අනෙකුත් රැඳවියන්  ඉදිරියේ තම ඇඟළුම් ඉවත්කර නිරුවත්වන්නට සිදුවිය. මින් ඇතැම් කාන්තාවන් පරීක්ෂාවට ලක් වූයේ පිරිමි සොල්දාදුවන් අතින් වූ අතර ඇතැමු මෙහිදී අඩන්තේට්ටමට ලක්ව තිබේ. උදාහරණ වශයෙන් ඔවුන්ගේ පියයුරු මතට රයිෆල් පහර එල්ල කර තිබේ. 
 
ගැටුම් අවසාන වූ පසු එළඹුනු කාලයේදී පෙර ගැටුමින් පීඩාවට පත් ප්‍රදේශ, විශේෂයෙන්ම රටේ උතුරු ප්‍රදේශය බරපතළ ලෙස හමුදාකරණයට ලක්ව තිබේ. මින් පෙර LTTE සංවිධානයේ පාලනයට නතුව තිබූ ප්‍රදේශවල වර්තමානයේදී හමුදාව සිටීම දෙමළ කාන්තාවන් තුළ අනාරක්ෂිත හැඟීමක් වර්ධනය කිරීමටත් ලිංගික ප්‍රචණ්ඩත්වයට ලක්වීමට ඔවුන්ගේ ඇති අවදානම ඉහළ නැංවීමටත් හේතු වී තිබේ. පෙර ගැටුම් පැවති ප්‍රදේශවල සිටිතැයි ඇස්තමේන්තු කරන කාන්තා ගෘහමූලික පවුල් සංඛ්‍යාව 40,000ත් 60,000ත් අතර වේ. 
  තමන්ගේ එදිනෙදා කටයුතුවලට නිවසින් බැහැරව යාමේදී, 
  අතුරුදන්වූ තම පවුලේ සාමාජිකයින් සොයා පොලීසි හා හමුදා කඳවුරුවලට යාමේදී සහ තමන්ගේ නිවසට ආරක්ෂක හමුදා පැමිණෙන අවස්ථාවලදී
 මෙම කාන්තාවෝ ප්‍රචණ්ඩත්වයට ලක්වීමේ අවදානමට මුහුණ දෙති. තවද, ඔවුන් මුහුණ දෙන සමාජ-ආර්ථික දුෂ්කරතා මෙන්ම හමුදාව විසින් ඉඩම් අත්කරගැනීම හේතුවෙන් ඉඩම් හිඟයට මුහුණදෙන්නට සිදුවීම හේතුවෙන් "ලිංගික අල්ලස්" යනුවෙන් බොහෝවිට ශ්‍රී ලංකාවේ හඳුන්වනු ලබන ලිංගික සූරාකෑමට ලක්වීමේ අවදානමටද මෙම කාන්තාවෝ මුහුණ දෙති. සම්පත් වෙත ප්‍රවේශවීම සඳහා, රැකියා හා ආධාර ලබාගැනීම සඳහා රජයේ නිලධාරීන්ට ඇතුළුව විවිධ පාර්ශව වෙත ලිංගික සේවා සැපයීමට සිදුවීම පිළිබඳව කාන්තාවන් වාර්තා කර තිබේ. 

AB. ගැටුම් සහ ක්‍රෑරකම් සම්බන්ධ ලිංගික ප්‍රචණත්වය (CARSV) 
31. පෙළඹවීම් 
ශ්‍රී ලංකාව තුළ ගැටුම් සහ ක්‍රෑරකම් සම්බන්ධ ලිංගික ප්‍රචණ්ඩත්වය ඇතිවීමට හේතු සාධක කිහිපයක් ඇති බව සලකනු ලැබේ. භීෂණය ඇතිකිරීමේ ක්‍රමයක් වශයෙන්, යම් පුද්ගලයකු හෝ පුළුල් ප්‍රජාවක් වධහිංසාවට පැමිණවීමේ හෝ දඬුවමට ලක් කිරීමේ ක්‍රමයක් වශයෙන්, දෙමළ ජනතාව පුළුල්ව LTTE සංවිධානය සමගින් සම්බන්ධවීම අධෛර්යමත් කිරීමේ මාර්ගයක් වශයෙන්, සාක්ෂි ලබාගැනීමට ප්‍රශ්න කිරීමේ ක්‍රමයක් වශයෙන්, වින්දිතයින් ලජ්ජාවට පත් කිරීමේ හා ඔවුන් මානසිකව බිඳහෙලීමේ මගක් වශයෙන් සහ සමාජ ඒකාබද්ධතාවය විනාශකිරීමේ අරමුණින් එය භාවිතා කර තිබේ. 
  

ලිංගික ප්‍රචණ්ඩක්‍රියාවල නිරතවන අතර එම වරදකරුවන්ගේ මුවින් පිටවන වදන්වලින් මෙ අරමුණු මනාව පසක් වේ. ඉන්ටර්නැෂනල් ටෘත් ඇන්ඩ් ජස්ටිස් ප්‍රොජෙක්ට් වාර්තා කරන අන්දමට "වාර්ගික වශයෙන් අවනම්බු සහගත භාෂාව භාවිතය වධහිංසා ක්‍රියාවලිය මුළුල්ලේ මෙන්ම රැඳවුම් කුටි තුළ ද සාමාන්‍ය දෙයක් වන අතර ලිංගික උල්ලංඝන සිදුකරන අවස්ථාවලදී එය විශේෂයෙන්ම සිදුවන්නකි." 
  මීට සාක්ෂි සපයන එක් විස්තරයක් යුද්ධයෙන් පසු සමය තුළ රැඳවුම්භාරයේදී  ලිංගික ප්‍රචණ්ඩත්වයට මුහුණ දුන් එක් වින්දිතයකු විසින් සපයා තිබේ: "ඒ අය 'උඹල දෙමළ බල්ලෝ, උඹලා අපි සිංහලයෝ එක්ක හැප්පෙන්නද හිතන්නේ?උඹලා සදාකාලිකවම අපේ වහල්ලු' වගේ දේවල් කිව්වා." 
 සොල්දාදුවකු අතින් දූෂණයට ලක්වූ තවත් පුරුෂයකු වාර්තා කළේ "අපේ ප්‍රජාව ලැජ්ජවට පත් කරන්න ඔහු යොදාගත්තු ක්‍රමය මේක බව මට දැනුනා. ඒක හරිම වේදනාකරයි. ඊට පස්සේ ඔහු මාව අනෙත් පැත්තට හරවලා බොහොම කෝපයෙන් මගේ පුරුෂලිංගයයි වෘෂණකෝෂයි තදින් ඇද්දා. 'මේකෙන් උඹ අනාගත දෙමළු හදන්නැති වෙන්න අපි වගබලාගන්නම්'. ඒ වේදනාව ඉවසාගන්න බැරුව මට සිහි නැතුව ගියා." 

32. ලිංගික ප්‍රචණ්ඩත්වය අඩුවෙන් වාර්තා කිරීම 
පින්තු ජයවර්ධන සහ ගුත්‍රී සඳහන් කරන අන්දමට "ප්‍රචණ්ඩකාරි වේවා එසේ නොවන ස්වරූපයක වේවා ලිංගික සබඳතා පිළිබඳව ශ්‍රී ලංකාවේ ඇත්තේ නිහඬබවේ සංස්කෘතියකි. මානව හිමිකම් උල්ලංඝන සම්බන්ධයෙන් ප්‍රජාව දැක්වූ නිහඬතාවය (මෙය ගැටුම් සමයේ දෙමළ ජනතාව අතර ප්‍රබලව දක්නට ලැබුණු අතර පුද්ගලයින්ට තමන් බලරහිත බවක් හැඟෙන සෑම අවස්ථාවකම එය එසේ වී ඇති බවක් පෙනේ) තුළින් පෙන්නුම් කළ නිහඬබවේ සංස්කෘතිය එමගින් පිළිබිඹු වන අතර එය තවදුරටත් සංයුක්ත කරවනු ලබයි. වර්ෂ  ගණනාවක් මුළුල්ලේ පැතිර පවතින ප්‍රචණ්ඩත්වය, බලයේ සිටින්නවුන් විසින් බලය අනිසි ලෙස යොදාගැනීම සහ වරදට දඬුවම් නොලබා ගැලවීයාම හේතුවෙන් පුරවැසියන් තුළ ඇති අනාරක්ෂිත හැඟීම සහ අපයෝජන පිළිබඳ හඬ නැගුවහොත් තමන් දණ්ඩනයට ලක්වේයැයි ඇති බිය හේතුවෙන් මේ තත්වය ඇතිව තිබේ." 
 
විමර්ශනයට ලක් කළ නියැදි කණ්ඩායම් තුළ ලිංගික ප්‍රචණ්ඩත්වය ඉහළ මට්ටමකින් පැවතියද ශ්‍රී ලංකාවේ ගැටුම් හා ක්‍රෑරකම් සම්බන්ධ ලිංගික ප්‍රචණ්ඩත්වය නියමාකාරයෙන් වාර්තා වී නොමැති බව පර්යේෂකයින් විසින් යෝජනා කොට තිබේ. එම සාක්ෂි ලබාගැනීමට ඇති දුෂ්කරතාව පසුපස වන හේතු ලෙස හඳුනාගෙන ඇත්තේ එම ගැටළුව සම්බන්ධයෙන් කථාකිරීමට සංස්කෘතියේ වන තහංචි; වින්දිතයින් මුහුණ දෙන අපකීර්තිය, ලජ්ජාව සහ ක්ෂතිය; 
  හිටපු සටන්කාමීන් සියළුදෙනා දූෂණ වින්දිතයින් බවට හංවඩු ගැසේයැයි බියෙන් මේ පිළිබඳ වාර්තා නොකර සිටීමට ප්‍රජාවෙන් එල්ලවන පීඩනය; බලධාරීන් පිළිබඳ විශ්වාසයක් නොවීම, වාර්තා කිරීම සඳහා ආරක්ෂිත පරිසරයක් නොමැතිවීම; රජයේ හමුදා තොරතුරු ලබානොදී රඳවාගැනීම හේතුවෙන් තොරතූ වෙත ප්‍රවේශවීමට නොහැකිවීම; ශ්‍රී ලංකාවේ නීතියෙන් පුරුෂයින් දූෂණයවීම වරදක් ලෙස හඳුනාගෙන නොතිබීම; 
 මේ සම්බන්ධයෙන් ස්වාධීන විමර්ශනයක් කිරීමට ඉඩහැරීම රජය විසින් ප්‍රතික්ෂේප කිරීම; 
  සාක්ෂිකරුවන්ගේ රැකවරණය සහතික කළ හැකි සඵලදායී වැඩසටහනක් නොවීම; 
 චෝදනා එල්ල කිරීම මත තමන්ට රජයේ හමුදාවල පලිගැනීමට මුහුණදෙන්නට වේදැයි වින්දිතයින්ට ඇති බිය
  යනාදියයි. ගැටුම් සහ ක්‍රෑරකම් සම්බන්ධ ලිංගික ප්‍රචණ්ඩත්වය ඇති පරිද්දෙන් වාර්තා නොවී අඩුවෙන් වාර්තා වීමටත් සැබෑ සිදුවීම් සංඛ්‍යාව වාර්තා වී ඇති සිදුවීම් සංඛ්‍යාවට වඩා වැඩිවීමට බොහෝදුරකට ඉඩ තිබීමටත් හේතුව මෙම අභියෝග තුළින් පැහැදිලි වේ. 

33. වින්දිතයෝ 
ගැටුම් සම්බන්ධ ලිංගික ප්‍රචණ්ඩත්වයට මුහුණදුන් වින්දිතයින්ගෙන් බහුතරය දෙමළ ජනවර්ගයට අයත්වූවන් වුවද එය සෑමවිටම එසේ නොවේ. වින්දිතයින්ගේ වයස් කණ්ඩායම සලකාබැලුවහොත් එය ළදරුවියේ සිට  වයස්ගත පුද්ගලයින් දක්වා විහිදේ. උදාහරණ වශයෙන් හියුමන් රයිට්ස් වොච් වෙත ලැබුණු ලිංගික  ප්‍රචණ්ඩත්ව සිදුවීම් උතුරු හා නැගෙනහිර පළාත්වලින් මෙන්ම කොළඹ දිස්ත්‍රික්කයෙන් ආ වයස අවුරුදු 16ත් 50ත් අතර කාන්තාවන්ගෙන් මෙන්ම පුරුෂයින්ගෙන් ලැබුණු ඒවා විය. 
 විශේෂයෙන්ම රඳවුම් සහ පුනරුත්ථාපන මධ්‍යස්ථානවලදී පුරුෂයින් ද කාන්තාවන් තරමටම ලිංගික ප්‍රචණ්ඩත්වයට මුහුණදීමේ අවදානම දරන බව පර්යේෂකයෝ පෙන්වා දෙති. ලේඛනගත කර ඇති සිදුවීම් අතරින් බහුතරයක වින්දිතයින් LTTE සංවිධානයට සම්බන්ධකම් තිබූවන් ලෙස චෝදනා ලැබූ පුද්ගලයෝ වෙති. 
. 
ළමුන් ලිංගික අපයෝජනයට ලක්කිරීම සම්බන්ධයෙන් ඇති තොරතුරු සීමිත වුවත් ආරක්ෂක හමුදා විසින් ගැටුම් සම්බන්ධකරගනිමින් සිදුකළ ලිංගික අපයෝජනවලදී ළමා සොල්දාදුවන් ද වින්දිතයින් වූ බවට චෝදනා එල්ල වී තිබේ. 
  ළමා සොල්දාදුවන් වශයෙන් බලහත්කාරයෙන් .. සංවිධානය බඳවාගෙන පසුව පුනරුත්ථාපන කඳවුරුවලදී ආරක්ෂක හමුදා අතින් වධහිංසාවට ලක්වූ වැඩිහිටි පුරුෂයින් සම්බන්ධ සිදුවීම් ගණනාවක්ම වාර්තා වී තිබේ. 
 
34. වරදකරුවන් 
වරදකරුවන් ලෙස චෝදනා ලැබූවෝ ශ්‍රී ලංකා ආරක්ෂක හමුදාවල පුළුල් පරාසයක් තුළ ව්‍යාප්තව සිටිති. 
 එක්සත් ජාතීන්ගේ මානව හිමිකම් පිළිබඳ මහකොමසාරිස් කාර්යාල වාර්තාවට අනුව LTTE සංවිධානයට එරෙහි යුද්ධයේදී ලිංගික ප්‍රචණ්ඩත්වය සඳහා වගකිවයුතු පුද්ගලයෝ පොලීසියට (අපරාධ විමර්ශන දෙපාර්තමේන්තුවට හා ත්‍රස්ත විමර්ශන දෙපාර්තමේන්තුවට යන දෙකටම), ජාතික බුද්ධි කාර්යාංශයට, හමුදා බුද්ධි අංශවලට, ශ්‍රී ලංකා යුධහමුදාවට සහ නාවික හමුදාවට අයත් වෙති. 
 ප්‍රචණ්ඩ ක්‍රියා සිදුවූ රැඳවුම් මධ්‍යස්ථාන ද එම වාර්තාව මගින් හඳුනාගෙන තිබේ. උදාහරණ ලෙස වවුනියාවේ ජෝසෆ් කඳවුර, කොළඹ හා වෙප්පන්කුලමේ වූ ත්‍රස්ත විමර්ශන හා අපරාධ විමර්ශන මධ්‍යස්ථාන, බූස්ස රැඳවුම් කඳවුර, ඕමන්තෛ මධ්‍ය මහා විද්‍යාලය, පූන්තෝට්ටම් කඳවුර, පුලිනර්වා කඳවුර සහ වැලිකන්ද පුනරුත්ථාපන මධ්‍යස්ථානය ඊට ඇතුළත් විය. 
 
AC. ශ්‍රී ලංකාව තුළ ගැටුම් සම්බන්ධ කරගනිමින් සිදුවූ ලිංගික ප්‍රචණ්ඩත්වයේ බලපෑම  

වින්දිතයින්, ඔවුන්ගේ පවුල් සහ ප්‍රජාවන් වෙත ලිංගික ප්‍රචණ්ඩත්වයෙන් එල්ලවන බලපෑම බොහෝ දුර දිවෙයි. IP2 හි විස්තර කර ඇතිවාක් මෙන් මෙම වින්දිතයෝ ශාරීරික, මානසික මෙන්ම සමාජ ආර්ථික  හානි රැසකින් පීඩා විඳිති. ඇතැම් අවස්ථාවල දූෂණය හාලිංගික ප්‍රචණ්ඩත්වය සිදුව ඇත්තේ වින්දිතයාගේ ළමුන් ඉදිරියේ හෝ ඔවුන් ආසන්නයේදී ය. එවිට පරම්පරා අතර ඇති ක්ෂතිය තවදුරටත් වර්ධනය වේ. 
 ලිංගික ප්‍රචණ්ඩත්වය හා බැඳී පවතින සමාජමය කැළල හේතුවෙන් (7 ඡේදය බලන්න) වින්දිතයාට ඇති අවස්ථා සීම්නාවන අතර පවුල හා ප්‍රජාව තුළ ඔවුනට වන ආධාරක ව්‍යුහය මෙනිසා ඔවුනට අහිමිවී යාමට ඉඩ තිබේ. තවද, ලිංගික ප්‍රචණ්ඩත්වය හා බැඳී ඇති සමාජමය කැළල හේතුවෙන් කාන්තාවන් හා පුරුෂයින් යන දෙපාර්ශවයේම වින්දිතයින් වෛද්‍ය ආධාර ලබාගැනිමට පසුබටවීමට ඉඩ තිබේ. 
ශ්‍රී ලංකාවේ ගබ්සාව නීතිවිරෝධී වන බැවින් දූෂණයට ලක්වී දිවිගලවාගත් කාන්තාවෝ එම දූෂණය හේතුවෙන් ගර්භණීබවට පත්ව තිබේනම් දරුගැබ ගබ්සා කිරීමට සෞඛ්‍යයට අහිතකර අනාරක්ෂිත ගබ්සා ක්‍රමවලට යොමු වෙති. එසේ ගබ්සා කිරීමට නොහැකි වුවහොත් හෝ ගබ්සාවට යොමුවීමට අකමැති නම් එම කාන්තාවෝ හොර රහසේම දරුවා ප්‍රසූත කර පසුව දරුවා දරුකමට හදාගැනීම සඳහා ලබාදෙනු ඇත. එසේ ස්ත්‍රී දූෂණය හේතුවෙන් ඇති වූ දරුගැබෙන් දරුවකු වැදීමට කටයුතු කළ කාන්තාවන් සිටින අතර දරුවා සහ මව මත එවන් තත්වයකින් ඇතිවන දැඩි චිත්තවේගීමය හා ආර්ථිකමට පීඩනයට මෙන්ම පියා නොමැති දරුවකු සමගින් සමාජයෙන් එල්ලවන නින්දාවලට මුහුණ දෙන්නට එවන් මවුවරුන්ට සිදුවේ. 
ගැටුම් නිමාවීමෙන් පසුව පවා පොදුවේ ප්‍රජාව තුළ ලිංගික හා ස්ත්‍රීපුරුෂ සමාජභාවය පදනම් කරගත් ප්‍රචණ්ඩත්වය සාමාන්‍ය දෙයක් බවට පත්කිරීමට CARSV හේතුවී ඇති බව බොහෝ පසුබිම්තුළ පෙනී යයි. 
 මෙය, ගැටුමින් පීඩාවට පත්වූ ශ්‍රී ලාංකික සමාජයතුළ ඇතිව තිබෙන තවත් බලපෑමක් බව වාර්තා වේ. විශේෂයෙන්ම සමීපස්ථ සහකරුවන් ප්‍රචණ්ඩව හැසිරීම සහ ප්‍රචණ්ඩ ලිංගික ක්‍රියා සඳහා වැඩියෙන් ඉල්ලුමක් ඇතිවීම වැනි වූ තත්ව හරහා කාන්තාවන්ට එරෙහිව ප්‍රජාව තුළ වන ප්‍රචණ්ඩත්වය වර්ධනය වී තිබේ. 
 ගැටුමින් පීඩාවට පත්වූ ප්‍රදේශවලින් බැහැර ප්‍රදේශවල ද CARSV මගින් ඇති කරන බලපෑම දැනෙන්නට ගෙන තිබේ. උදාහරණ වශයෙන් සටනේදී තමන් ලැබූ අත්දැකීම් මගින් ක්ෂතියට පත්වූ ශ්‍රී ලංකා යුධ සෙබළු තමන්ගේ පවුලේ සාමාජිකයින්ට එරෙහිව ප්‍රචණ්ඩක්‍රියා සිදුකිරීමට ඇති ඉඩකඩ වැඩි බව ලේඛනගත වී තිබේ. 
 
III  කොටස :   වගවීමේ මාර්ග සහ ප‍්‍රතිකර්ම
3 පරිච්ඡේදය   :  ශ‍්‍රී ලංකාවේ තත්ත්වය සම්බන්ධයෙන්  වගවීමේ මාර්ග සහ ප‍්‍රතිකර්ම  පිළිබඳ දළ විශ්ලේෂණය
ශ‍්‍රීලංකාව තුළ CARSV   වින්දිතයින්ට ජාතික සහ ජාත්‍යන්තර මට්ටමින් වගවීම ළඟාකර ගත හැකි මාර්ග පිළිබඳ කෙටි විශ්ලේෂණයක් මෙම පරිච්ඡේදයේ ඇතුළත් කර ඇත.
AD. ශ‍්‍රී ලංකාව තුළ යුක්තිය සාක්ෂාත් කර ගැනීමට ඇති  බාධක :
වගවීම සහ ප‍්‍රතිකර්ම සඳහා දේශීය මට්ටමින් වන මාර්ග සලකා බැලීමේදී විශේෂයෙන්ම ලිංගික ප‍්‍රචණ්ඩත්වයේ  වින්දිතයන්ට සහ CARSV   වින්දිතයින්ට යුක්තිය සාක්ෂාත් කරදීම සඳහා සැලකිය යුතු මට්ටමේ බාධක ශ‍්‍රී ලංකාව් පවතින බව හඳුනාගැනීම වැදගත් වේ.
මෙම බාධකවලින් ඇතැම් ඒවා මෙම උපග‍්‍රන්ථයේ අනෙකුත් කොටස්වලින් විස්තරාත්මකව සාකච්ඡා කර ඇති අතර ඊට විශේෂයෙන්ම පහත දැක්වෙන බාධක ඇතුළත් වේ :
· පළිගැනීමට ලක්වීමේ හා බියවැද්දීමට ලක්වීමේ අවදානම ඉහළ වන අතර නඩුවලට දේශපාලන හෝ හමුදා බලපෑම් එල්ලවීමට අවදානමක්  පැවතීම සහ සාක්ෂිකරුවන්ගේ ආරක්ෂාව සහතික කිරීම සඳහා සඵලදායි ක‍්‍රියාවලී නොමැති වීම (වැඩිදුර විස්තර සඳහා  8 පරිච්ඡේදය බලන්න)
· අධිකරණයේ ස්වාධීනත්වය දුර්වලවීම

· ඉතාමත් සුපරීක්ෂාකාරීව  හා අපක්ෂපාතීව විමර්ශන පැවැත්වීමට පොලිස් දෙපාර්තමේන්තුවේ ඇති සූදානම ද, රජයේ ආරක්ෂක හමුදා සහ වෙනත් රාජ්‍ය ක‍්‍රියාධරයින් ඇතුළුව අදාල පිරිස්වලට එරෙහිව නඩු පැවරීමට නීතිපතිවරයාගේ කාර්යාලයේ සූදානම ද, සාධාරණ හා නිසි කලට සිදු කෙරෙන නඩු විභාග හරහා  යුක්තිය පසිඳලීමට විනිසුරන්ගේ සූදානමද ඇතුළුව මානව හිමිකම් උල්ලංඝනය කළවුන් යුක්තිය ඉදිරියට ගෙන ඒම සඳහා සමස්ත පද්ධතිය තුළම දේශපාලන අභිමතයක් නොමැති වීම 
 (වැඩිදුර විස්තර සඳහා මෙම පරිච්ඡේදය බලන්න)
· පොලීසියට සංකීර්ණ අපරාධ විමර්ශනයට අවශ්‍ය හැකියාවන් නොමැති වීම 

· CARSV   සම්බන්ධයෙන් විශේෂයෙන් කටයුතු කිරීමට තරම් ප‍්‍රමාණවත් නීති නොමැතිවීම (වැඩිදුර විස්තර සඳහා 4 පරිච්ඡේදය බලන්න.)
· භාෂාමය බාධක සහ සංවේදීත්වයක් නොමැති කාර්ය පටිපාටි හේතුවෙන් අපරාධ නඩු කාර්ය පටිපාටිය වෙත ප‍්‍රවේශ වීමේ දුෂ්කරතා සැලකීම   (වැඩිදුර විස්ත සඳහා 4 පරිච්ඡේදය බලන්න)
 
· අධිකරණ කාර්ය පටිපාටියට බඳුන්වීම තුළ යළි යළිත්  ක්ෂතියට ලක් වීමේ (re-traumatisation)  අවදානම සැලකිය යුතු ඉහළ මට්ටමක පැවතීම(වැඩිදුර විස්තර සඳහා 4 පරිච්ඡේදය බලන්න)
· නඩු ගොඩගැසී තිබීම හේතුවෙන් ඇතිවන ප‍්‍රමාදයන් පැවතිම (වැඩිදුර විස්තර සඳහා මෙම පරිච්ඡේදය බලන්න)   සාමාන්‍යයෙන් ගත් කළ ‘මූලික අවස්ථාවේ  නඩු පැවරීමේ සිට අභියාචනා නොකර අවසන් තීන්දුව ලබාගැනීම දක්වා වසර 10ත් 15ත් අතර කාලයක් ගත වේ.' 

· සිවිල් නඩු පැවරීමට දරන්නට වන ඉහළ වියදම සහ එහි සංකීර්ණ ස්වභාවය (වැඩිදුර විස්තර සඳහා මෙම පරිච්ඡේදය බලන්න)
· අර්ධ අධිකරණමය ආයතනවල ස්වාධීනත්වය දුර්වල වීම (වැඩිදුර විස්තර සඳහා මෙම පරිච්ඡේදය බලන්න)
මෙම බාධකවල ප‍්‍රතිඵලයක් ශයෙන් CARSV   ඇතුළු අපරාධ සිදු කරන්නන්ට මුළුමනින්ම පාහේ දඬුවම් නොලබා ගැලවී යා හැකි තත්ත්වයක් අදටත් පවතියි. 

C.
වින්දිතයන්ට  ඇති වගවීමේ මාර්ග සහ ප‍්‍රතිකර්මවල දළ විශ්ලේෂණය
35. දේශීය වශයෙන් පවතින මාර්ග
CARSV   සම්බන්ධයෙන් ශ‍්‍රී ලංකාව තුළ වගවීම සහ ප‍්‍රතිකර්ම ලබාගැනීම සඳහා යොදාගත හැකි නීතිමය ක‍්‍රියාමාර්ග පහත දැක්වෙන අතර ඉහත සැකෙවින් දැක්වූ බරපතල සීමා කිරීම්වලට මේවා යටත්වන බව සැලකුව මනා ය.
a.  අධිකරණමය ක‍්‍රියාමාර්ග
i. අපරාධ කාර්යපටිපාටිය
· වරදක්  පිළිබඳව තොරතුරු ඇති  ඕනෑම අයෙකුට ඒ පිළිබඳව පොලිසිය වෙත අපරාධ පැමිණිල්ලක් ඉදරිපිත් කළ හැකි අතර එය නඩු විභාගයකට යොමු කිරීමට පෙර පොලිසියේ විමර්ශනයට භාජනය වේ. (වැඩිදුර විස්තර සඳහා 4 පරිච්ඡේදය බලන්න.) දැනට යුධ හමුදාවේ  සේවය කරන හමුදා නිලධාරීන් විසින් සිදු කරනු ලබන ස්ත‍්‍රී දූෂණ ඇතුළු බාහෝ ලිංගික වරදවල්  සම්බන්ධයෙන් 1949 හමුදා පනත යටතේ හමුදා අධිකරනයක් ((court martial)  මගින් නඩු විභා කළ  හැකි අතර, එය  සිවිල් වරද සඳහා එම පුද්ගලයින්ට එරෙහිව සිවිල් (අපරාධ) අධිකරණයේ නඩු විභාගකර දඬුවම්  ලබා දීමට බාධාවක් නොවන බව මෙහිදී අවධානයට  ගත යුතු වේ.
  

ii. සිවිල් කාර්ය පටිපාටිය
· ‘අපරාධයක වින්දිතයකු වීම හේතුවෙන් පුද්ගලයෙකුට මුහුණ  දෙන්නට සිදුවන  ඕනෑම හානියක්, අලාභයක් හෝ අහිමි වීමක් සඳහා සහ ඒ වෙනුවෙන් ප‍්‍රතිෂ්ඨා වශයෙන් වන්දි සහ හානිපුරණය ඇතුළුව උචිත හා සාධාරණ ප‍්‍රතිකර්ම නොපමාව ලැබීමට'
අපරාධයක වින්දිතයකුට අයිතිය ඇති බව 2015 අංක 4 දරන අපරාධවල වින්දිතයින් සහ සාක්ෂිකරුවන් ආරක්ෂා කිරීමේ පනතේ සඳහන් කර තිබේ. අපරාධයක වින්දිතයෙකු හෝ සාක්ෂිකරුවකුට ශ‍්‍රී ලංකා රුපියල් 1,000,000 (ඇ. ඩොලර් 8550) දක්වා උපරිමයකට යටත්ව වන්දි ගෙවන මෙන් වරදකරුවකුට නියම කිරීමට (මහාධිකරණ  හා මහේස්ත‍්‍රාත් අධිකරණ වෙත බලය ලබා දීමට මෙම පනතින් විධිවිධාන සලසා තිබේ. අපරාධයේ වින්දිතයා මුහුණ දුන් හානිය, අලාභය හෝ අහිමි වීම    කුමන ස්වභාවයක් ගනියිද  එය කොපමණ මට්ටමකින් සිදුව ඇතිද යන්න තීරණය කිරීම සඳහා රජයේ වෛද්‍ය නිලධාරී වෙතින් ප‍්‍රකාශයක් ලබා ගැනීම ඇතුළුව අදාල සියළුම තොරතුරු සලකා බැලීමට අධිකරණය කටයුතු කළ යුතු බව එහි නියම කර තිබේ. 
 අදාල අපරාධය හේතුවෙන්  තමන් වෙත ඇති වූ බලපෑම පිළිබඳව මෙන්ම දැනටමත් තමන්ට යම් වන්දියක් ලැබී ඇත්නම් ඒ පිළිබඳව වින්දිතයා විසින් ඉදිරිපත් කරන කරුණුද අධිකරණය විසින් සලකා බලනු ඇත.
 මෙම පනත යටතේ අපරාද නඩු කාර්ය පටිපාටිය තුළින් අපරාධ වන්දි ලැබීම හේතුවෙන් සිවිල් කාර්ය පටිපාටියක්  හරහා සිවිල් වන්දි ලබා ගැනීමට වින්දිතයාට ඇති හැකියාව අහිමි නොවේ. 
 
· විත්තිකරු විසින් පැමිණිලිකරුට වරදක් සිදු කර ඇත්තේය යන පදනමින් දීලික්තය යටතේ සිවිල් අයැදුමක් කිරිමට ද ලිංගික ප‍්‍රචණ්ඩත්වය සම්බන්ධ සිදුවීමකදී අවස්ථාව තිබේ. එනම්, පැමිණිලිකරුට සිදු වූ වැරදිසහගත හානි සඳහා වන්දි ඉල්ලා සිටීමට ඇක්විලියානු (aquilian) ක‍්‍රියාමාර්ග ගැනීමට හෝ පැමිණිලිකරුගේ  කීර්තිනාමය, ගරුත්වය හා තත්වය කෙරෙහි හානිකර බලපෑමක් සිදු වී ඇති නම් ඒ සඳහා   injuriarum ක‍්‍රියාමාර්ග ගැනීමට පැමිණිලිකරුට හැකිය. 
 චූදිතයා රජයේ නිලධාරියෙකු වන අවස්ථාවල රජයද ප්‍රතිපුරුෂ වගකීම යටතේ ඒ සඳහා වගකිව යුතු වන අතර රජයට එරෙහිව නඩු පැවරීමට හැකිය.  හානි වන්දි ලබා දෙන්නේ අධිකරණයේ අභිමතය අනුව වන අතර අත් විඳින්නට වූ ශාරීරික තුවාල වලට සහ ක්ෂතිය හා ලජ්ජාවට මුහුණ දෙන්නට වීම ඇතුළුව මානසික පීඩාව වෙනුවෙන් ගෙවන වන්දි ඊට ඇතුළත් විය හැකිය. 
  සිදු වූ තුවාළ දිගුකලක් පවතින,  පැමිණිලිකරුගේ දෛනික ජීවිතයේ කටයුතුවලට බලපාන අන්දමේ තුවාල හෝ ශාරීරික හානි වේ නම් ඒ හේතුවෙන් පැමිණිලිකරුට අහිමි වූ ලාභ විත්තිකරුගෙන් අය කර ගැනීමට හැකියාව තිබේ.
iii. ආණ්ඩුක‍්‍රම ව්‍යවස්ථාමය කාර්ය පටිපාටිය
· ආණ්ඩුක‍්‍රමහ ව්‍යවස්ථාවෙන් සහතික කර දී ඇති මූලික අයිතිවාසිකමක් උල්ලංඝනය වූ බවට චෝදනා කරන අයෙකුට එකී උල්ලංඝනය සිදු වී මාසයක කාලයක් තුළ ප‍්‍රතිකර්ම ඉල්ලා ශ්‍රේෂ්ඨාධිකරණයට පැමිණිලි කිරීමට හැකියාව තිබේ. ලිංගික ප‍්‍රචණ්ඩත්ව සිදුවීම් සම්බන්ධයෙන් පැමිනිලි කිරීමට වින්දිතයින්ට ආණ්ඩුක‍්‍රම ව්‍යවස්ථාවේ 11 වැනි වගන්තිය (වධහිංසාව සහ අනෙකුත් කෲර අමානුෂික හෝ අවමන් සහගත සැලකිලි හෝ දඬුවම්) සහ / හෝ 12(1) වගන්තිය (නීතිය ඉදිරියේ සමානාත්මතාවය) යොදා ගත හැකිය.  වැඩිදුර විස්තර සඳහා පහත කොටුව බලන්න.
	 AUTONUM  කොටුව :    මූලික අයිතිවාසිකම් අයදුම් කිරිම


	මානව හිමිකම් උල්ලංඝනයට ලක් වූ වින්දිතයින්ට ඒ සම්බන්ධයෙන් ශ්‍රේෂ්ඨාධිකරණයට අයදුම් කළ හැකිය.  විධායක හෝ පරිපාලන ක‍්‍රියාවක් හේතුවෙන් මූලික අයිතිවාසිකම් උල්ලංඝනය වූ කල හෝ උල්ලංඝනයට අත්‍යාසන්න වූ කල එම ප‍්‍රශ්න විභාග කර ඒ සම්බන්ධ තීන්දු ලබා දීමට එකම සහ  පූර්ණ අධිකරණ බලය ඇත්තේ ශ්‍රේෂ්ඨාධිකරණයට වේ. මූලික අයිතිවාසිකම උල්ලංඝනය වූ දින සිට මාසයක කාලයක් තුළ ඒ පිලිබඳ මූලික අයිතිවාසිකම් අයදුම ඉදිරිපත් කළ යුතු වේ.  නියම කර ඇති මෙම කාලසීමාව ලිංගික ප‍්‍රචණ්ඩත්වය සම්බන්ධයෙන් වන බොහෝ සිදු වීම් වලට අදාලව බාධකයක් විය හැකි නමුත් එක් මාසයක කාල සීමාව නඩු තීන්දු නීතියෙන් පුළුල්ව අර්ථ නිරූපනය කර තිබේ. යම් පුද්ගලයෙකු දීර්ඝ කාලයක්  තිස්සේ රැඳවුම් භාරයේ සිටියේ නම් එම සිරගතව සිටින කාලය තුළ නඩුව ගොනු නොකිරිම ප‍්‍රමාද වීමක් ලෙස සලකනු නොලැබේ. තවද,  මූලික අයිතිවාසිකම උල්ලංඝනය වීම සම්බන්ධයෙන් මානව හිමිකම් කොමිසම ඉදිරියේ නඩුවක් විභාග වීමට නියමිත නම් මාසයක කාල සීමා නීතිය අදාල නොවේ.
අධිකරණයේ පෙත්සමක් ගොනු කළ පසු ඒ සම්බන්ධයෙන් ඉදිරියට කටයුතු කරගෙන යාම සඳහා අධිකරණය විසින් අවසර ලබා දිය යුතුය.  බැලූ බැල්මටම එහි නඩු නිමිත්තක් ඇති බව අධිකරණයේ මතය වන කල කටයුතු ඉදිරියට කරගෙන යාම සඳහා අවසර ලබා දිය හැකිය. එහිදී ඒ සඳහා දෙපාර්ශ්වයෙන්ම ලිඛිත ප‍්‍රකාශ ලබාගැනීම සහ වාචික නඩු විභාගයක් පැවැත්වීමට අවශ්‍යය.
ලිංගික වරද සම්බන්ධයෙන් අදාල වන්නේ  ආණ්ඩුක‍්‍රම ව්‍යවස්ථාවේ 11 වැනි වගන්තියයි.  කිසිදු පුද්ගලයෙකු කෲර, අමානුෂික හෝ අවමන් සහගත සැලකිලි හෝ දඬුවම්වලට  ලක් නොකල යුතු බව එහි සඳහන් වේ. 11 වැනි වගන්තියෙන් ආරක්ෂා වී ඇති අයිතිවාසිකම් සීමා කළ නොහැක. එම වගන්තියට ලිංගික ප‍්‍රචණ්ඩත්වය ඇතුළත් වන බවට අර්ථ නිරූපනය කර තිබේ. වධහිංසා  ලෙස සලකනු නොලබන ලිංගික අඩන්තේට්ටම් / ලිංගික ‘අල්ලස්‘ සිදුවීම් වලදී ආණ්ඩුක‍්‍රම ව්‍යවස්ථාවේ 12(1) වගන්තිය උල්ලංඝනය වී ඇති බවක් සලකා තිබේ.
මූලික අයිතිවාසිකම් නඩුවල  ඔප්පු කිරීමේ භාරය සිවිල්  නඩුවල ඔප්පු කිරීමේ භාරය වන සම්භාව්‍යතා වැඩි බර (balance of probability) වේ.  ඒ අනුව පෙත්සම්කරු විසින් චෝදනා කරන කරුණු තහවුරු කිරීම සඳහා වඩාත් ඉහළ සම්භාව්‍යතාවයක් සොයායෑමට අධිකරණයට සිදුවේ.
එක් එක් නඩුවේ කරුණු වලට අනුව මුලික අයිතිවාසිකම් අයදුමකින් අපේක්ෂා කරන සහනය වෙනස් වනු ඇත. සහන ලබා දීමට හෝ සාදාරණ හා යුක්ති සහගත බවක් අධිකරණය සලකන වෙනත් නියෝග ලබා දීමට හෝ ශ්‍රේෂ්ඨාධිකරණයට බලය ඇත. මෙහිදී අධිකරණයට යම් දුරකට තම අභිමතය ක‍්‍රියාත්මක කිරිමට හැකිය. එසේම ලබාදෙන වන්දි ප‍්‍රමාණය තීරණය කරන්නේද අධිකරණය විසිනි. 11 වන වගන්තිය උල්ලංඝනය වූ බවට සිදු කරන බොහෝ චෝදනා සඳහා පුද්ගලික වගඋත්තරකරුවන් විසින් මෙන්ම රජයෙන් ද වන්දි ගෙවිය යුතු බවට අධිකරණයෙන් නියෝග කර තිබේ. දැනට මෙම නඩු විශාල ප‍්‍රමාණයක් ගොඩ ගැසී ඇති හෙයින් නඩු විභාග කිරීමේදී දීර්ඝ  ප‍්‍රමාද ඇති වනු ලැබේ. තවද මෙසේ අයදුම් කිරීම සඳහා වන කාලසීමාව පිළිබඳ දැඩි නීති පවතින අතර එය ‘වියදම් අධික, සංකීර්ණ නඩු පැවරීමේ ක‍්‍රියාවලියක්‘ වේ. එම නිසා මෙය, සෑම අයදුම්කරුවෙකුටම යොදාගත හැකි පහසු ක‍්‍රමයක් නොවේ.
 


· හබයාස් කෝපුස් රිට් ආඥා ඇතුලූව (habeas corpus ) රිට් ආඥා නිකුත් කිරීමේ බලය මහාධිකරණ දක්වා වන ඉහළ අධිකරණවලට ලැබේ.   (හබයාස් කෝපුස් රීට් ආඥාව යනු රඳවා තබා ගැනීම් සමාලෝචනය කර ඒවා නීතියට පටහැනි නම් එම පුද්ගලයින් නිදහස්  කිරීමට වන රිට් ආඥාය)
  අභියාචනාධිකරණයේ එවන් රිට් ආඥාවක් නිමිති කරගන්නා අවස්ථාවක බැලූ බැල්මටම එහි මූලික අයිතිවාසිකම් කඩවීමක් හෝ මුලික අයිතිවාසිකම් කඩවිමට අත්‍යාසන්න තත්ත්වයක් උද්ගත වී ඇති බව පෙනේනනට තිබේ නම් අභියාචනාධිකරණය එම කරුණ ශ්‍රේෂ්ඨාධිකරණයට යොමු කළ යුතුය. 
  එවිට ලිංගික ප‍්‍රචණ්ඩත්වය සම්බන්ධයෙන්  එල්ල කළ එම චෝදනාව සමාලෝචනය සඳහා තවත් මාර්ගයක් විවෘත වේ.  කෙසේ නමුත් හබයාස් කෝපුස් අයදුම් ඉදිරිපත් කරන නීතිඥවරුන් ලිංගික ප‍්‍රචණ්ඩත්වය ඇතුළු වධහිංසා සම්බන්ධ තොරතුරු එම අවස්ථාවේදී හෙළිදරවු කිරීමෙන් වැලකෙන මෙන් තම සේවාදායකයන්ට උපදෙස් දෙන බවක් දැනගන්නට ලැබී තිබේ. එවන් තොරතුරු හේතුවෙන් තමන්ගේ නඩුවට හානියක් වනු ඇතැයි සහ / හෝ පළිගැනීම්වලට එය මගපාදනු  ඇතැයි වන විශ්වාසය ඊට හේතු වී තිබේ.
 AUTONUM  කොටුව :  ශ‍්‍රී ලංකා අධිකරණය විසින් ජාත්‍යන්තර නීති යොදා ගැනීම
ශ්‍රී ලංකාව ද්වෛතවාදී (dualist) රටකි. එනම්, ශ‍්‍රී ලංකාව අපරානුමත කරන සම්මුති සහ අනෙකුත් ජාත්‍යන්තර නීති දේශීය නීති පද්ධතිය තුළ අදාල කරගත හැකි වන්නේ ඒවා දේශීය නීති වශයෙන් මෙරට සම්මත කරගෙන ඇත්නම් පමණි.
 එය එසේ වුවද ශ‍්‍රීලංකාවේ නීතිය අර්ථ නිරූපණයේදි ජාත්‍යන්තර නීති මූලධර්ම යොදාගත් අවස්ථා ද තිබේ. 
 උදාහරණ වශයෙන් මූලික අයිතිවාසිකම් අයදුමක් පිළිබඳ තීන්දුව ලබා දීමේදී ශ‍්‍රී ලංකාවේ ශ්‍රේෂ්ඨාධිකරණය එක්සත් ජාතීන්ගේ වධහිංසාවට එරෙහි සම්මුතියට යොමු වී තිබේ.
 එසේම ජාත්‍යන්තර අධිකරණවල නීති  මිමංසා, 
  වෙනත් අධිකරණවල නීති මිමංසා සහ එක්සත් ජාතීන්ගේ මානව හිමිකම් කමිටුව වෙත යොමු වූ අවස්ථා ද තිබේ. 

b. අර්ධ අධිකරණමය සහ අධිකරණමය නොවන ක‍්‍රියාමාර්ග
· මූලික අයිතිවාසිකම් උල්ලංඝනයක් හෝ උල්ලංඝනයට අත්‍යාසන්නවීමක් සම්බන්ධයෙන් කරන පැමිණිලි විභාග කිරීමටත්, වන්දි ගෙවීමට නියම කිරීමටත්
 අදාළ කරුණ අධිකරණයක් වෙත යොමු කිරීමටත් ශ්‍රී ලංකා මානව හිමිකම් කොමිෂන් සභාවට බලය ඇත. 
 2006 දක්වා කාලය තුළ මෙම කොමිෂන් සභාව සාපේක්ෂව ගත්කළ ස්වාධීනව කටයුතු කළත් එම වර්ෂයේදී සහ ඉන් පසුව එළඹුනු වර්ෂවලදී ආණ්ඩුක්‍රමව්‍යවස්ථා සභාවෙන් පරිබාහිර කාර්යපටිපාටි අනුගමනය කරමින් එම කොමිෂන් සභාවට සාමාජිකයින් පත් කිරීමත් සමගින් එහි ස්වාධීනත්වයට බරපතළ බලපෑම් එල්ල විය. 
 පත්කිරීමේ ස්වාධීනත්වය යළි  හඳුන්වාදීමේ අරමුණින් 2015 වර්ෂයේදී ඊට ප්‍රතිසංස්කරණ හඳුන්වාදුන්නත් පැරිස් මූලධර්මවලට  දක්වන අනුකූලතාවය අනුව ශ්‍රී ලංකා මානව හිමිකම් කොමිෂන් සභාවට තවමත් ඇත්තේ "B" මට්ටමේ පිළිගැනීමකි. 
 2016දී ශ්‍රී ලංකාවට ආ වධහිංසා පිළිබඳ විශේෂ වාර්තාකරු දක්වන අදහස්වලට අනුව "විශ්වසනීය මට්ටමක සාමාජික සංයුතියක් සහිතව රටේ ජාතික මානව හිමිකම් කොමිෂන් සභාව යළි පණගැන්වීමට 2015දී කටයුතු කරනු ලැබුව ද එය තවදුරටත් ශක්තිමත් කිරීම හා තවදුරටත් ඊට අරමුදල් ලබාදීම සිදුකළ යුතු වේ. කොමිෂන් සභාව ඉදිරියේ නඩු විභාග වීම තුළින් වින්දිතයින්ට යම් සහන අපේක්ෂා කළ හැකි වුවත් සඵලදායී නඩුපැවරීම් අවශ්‍ය කරන අතීතයේ සිදුවූ හා වර්තමානයේ සිදුවන බරපතල මානව හිමිකම් උල්ලංඝන සම්බන්ධයෙන් සහ වරදට දඬුවම් නොලබා ගැලවී යාම සම්බන්ධයෙන් කටයුතු කිරීමට එම කොමිසමට හැකිබවක් නොපෙනේ."
 
· පරිපාලනය සඳහා වන පාර්ලිමේන්තු කොමසාරිස්වරයකු (ඔම්බුඩ්ස්මන්) පත්කිරීම සඳහා ද ආණ්ඩුක්‍රම ව්‍යවස්ථාවෙන් විධිවිධාන සලසා තිබේ. ඔම්බුඩ්ස්මන්වරයා යනු "රජයේ නිලධාරීන්, රජයේ සංස්ථාවල නිලධාරීන්, පළාත්පාලන ආයතන හා එවැනි ආයතන මගින් සිදුවන මූලික අයිතිවාසිකම් උල්ලංඝන සහ අනෙකුත් අසාධාරණකම් සම්බන්ධයෙන් වන චෝදනා හෝ පැමිණිලි" පිළිබඳ විමර්ශනය කර වාර්තා කරන්නට ජනාධිපතිවරයා විසින් පත් කරනු ලබන අයෙකි. 
  කෙසේනමුත් පැමිණිලිකරුවකුට ඔම්බුඩ්ස්මන් වෙත ළඟාවිය හැක්කේ තමන් නියෝජනය කරන පාර්ලිමේන්තු මන්ත්‍රීවරයකු හරහා පමණි. මානව හිමිකම් ආරක්ෂා කිරීම සඳහා ඔම්බුඩ්ස්මන්වරයා එතරම් වැදගත් භූමිකාවක් නිරූපණය කළ බවක් නොපෙනේ. 
 
· සිදුවූ බවට චෝදනා කළ එක් එක් උල්ලංඝන සම්බන්ධයෙන් විමර්ශනය කිරීම සඳහා ශ්‍රී ලංකා රජය විසින් ගැටුම පැවති ඉතිහාසය මුළුල්ලේම පත් කරන ලද විමර්ශන කොමිෂන් සභා ගණනාව අතිවිෂාල ය. 
  මින් ඇතැම් ඒවා "කලින් පැවති ආණ්ඩුවේ අපයෝජන ක්‍රියා දේශපාලන හේතුමත හෙළිදරවු කිරීම අරභයා රජය විසින් මුලපුරන ලද කොමිෂන්සභා වූ අතර තවත් ඒවා එකී ආණ්ඩුවේම පරිපාලන කාලසීමාව තුළ සිදුවූ සිද්ධි පිළිබඳ වගවීමෙන් පලායාම අරභයා එම ආණ්ඩුව විසින්ම පත්කළ කොමිෂන් සභා විය."
 මෙම කොමිෂන් සභා සාපේක්ෂ වශයෙන් ස්වාධීනව ක්‍රියාත්මක වූ අවස්ථවල පවා ඒවායේ නිර්දේශ අනුව සිදුවූ නඩු පැවරීම් ඇත්තේ ඉතා සීමිත සංඛ්‍යාවක් පමණි. 
 විමර්ශන කොමිෂන්සභාවා ක්‍රියාකාරීත්වය තුළ සහ ඒවායේ නිර්දේශ ක්‍රියාත්මක කිරීමේදී නීතිපති දෙපාර්තමේන්තුවේ භූමිකාව අතිශයින් ප්‍රශ්නකාරීබවක් පෙනී ගොස් තිබේ. 
 
· අනාගතයේදී වන්දි සම්බන්ධයෙන් කටයුතු කරන අර්ධ අධිකරණමය කාර්යාල සහ සත්‍ය කොමිෂන් සභා පත් කිරීමට ඉඩ තිබේ. වැඩිදුර විස්තර සඳහා පහත කොටුව බලන්න.
 AUTONUM  කොටුව: සංක්‍රාන්තික යුක්ති යන්ත්‍රණ
ශ්‍රී ලංකාවේ ප්‍රතිසන්ධානය, වගවීම සහ මානව හිමිකම් ප්‍රවර්ධනය කිරීම සම්බන්ධයෙන් එක්සත් ජාතීන්ගේ මානව හිමිකම් කවුන්සිල යෝජනාසම්මත අංක 30/1 හා සම්බන්ධව
 සන්නද්ධ ගැටුම් සමයේ සිදුවූ බවට චෝදනා කරන මානව හිමිකම් සහ මානුෂීය නීති උල්ලංඝන පිළිබඳ සත්‍ය සෙවීමේ නිල ක්‍රියාවලියක් දියත් කිරීමට ශ්‍රී ලංකාව පොරොන්දු වී තිබේ. විශේෂයෙන්ම සන්නද්ධ ගැටුමට සම්බන්ධ කරුණු මත, දේශපාලන කැරළි හෝ සිවිල් කෝලාහල හෝ බලහත්කාරයෙන් අතුරුදන් කරවීම මත අතුරුදන්වූ පුද්ගලයින්ට අත් වූ ඉරණම හා ඔවුනට සිදුවූ දෙය විමර්ශනය කිරීමටත් සොයාබැලීමටත් අතුරුදන්වූ පුද්ගලයින් පිළිබඳ කාර්යාලයක් ඇති කිරීමට රජය පොරොන්දු විය. ජාත්‍යන්තර අපරාධ විභාග කිරීමට දෙමුහුන් අධිකරණයක් ඇති කිරීමටත් සත්‍ය කොමිෂන් සභාවක් පත් කිරීමටත් වන්දි කාර්යාලයක් පිහිටවීමටත් රජය තවදුරටත් පොරොන්දු විය.
ලිංගික ප්‍රචණ්ඩත්වය ඇතුළුව ගැටුම හා සම්බන්ධ අපරාධ  සඳහා වගකියන බව සහතික කරගැනීමට සහ ඒවාට ප්‍රතිකර්ම ලබාදීමට දායකවීමේ හැකියාව මෙම සියළුම යන්ත්‍රණ සතු ය. අතුරුදන්වූ පුද්ගලයින් පිළිබඳ කාර්යාල පනත 2017 සැප්තැම්බර් 15වන දින අත්සන් තැබීමත් සමග
 මෙහෙයුම් මට්ටමට ගෙන එන ලද නමුත් සත්‍ය කොමිසම, වන්දි කාර්යාලය සහ දෙමුහුන් අධිකරණය ඇතිකිරීම සම්බන්ධයෙන් රජයේ සැලසුම් තවමත් ප්‍රසිද්ධ කර නොමැත. මෙවන් තත්වයක් උදාවී ඇත්තේ යෝජිත සංක්‍රාන්තික යුක්ති යන්ත්‍රණ හතර සැලසුම් කිරීම සම්බන්ධයෙන් දිවයින මුළුල්ලේ සිදුකළ අදහස් විමසීම්වලින් අනතුරුව 2017 මුල් භාගයේදී
 සත්‍ය කොමිසම් නීතිය පාර්ලිමේන්තුවට ඉදිරිපත් කරනු ඇති බවට යළි යළිත් ලබාදුන් පොරොන්දු තිබියදී ය.

ගෘහස්ථ අපරාධයක හෝ මූලික අයිතිවාසිකම් උල්ලංඝනයක වින්දිතයකුට (හෝ එම පුද්ගලයාගේ පවුලේ අයෙකුට
) අනාගතයේදී අපරාධවල වින්දිතයින් හා සාක්ෂිකරුවන් ආරක්ෂා කිරීමේ පනත යටතේවන අපරාධවල වින්දිතයින් හා සාක්ෂිකරුවන්ට සහයදීම සහ ඔවුන් ආරක්ෂා කිරීම සඳහා වන අරමුදලෙන් ගෙවීම් ලබාගැනීමට අයදුම් කළහැකි වනු ඇත. අපරාධය හෝ උල්ලංඝනය හේතුවෙන් ඔවුනට විඳින්නට වූ ඕනෑම ශාරීරික හෝ මානසික හානි හෝ දේපළ අහිමිවීම් හා දේපළ හානි සඳහා වන්දි ඉල්ලා සිටින්නට මෙමගින් ඔවුනට ඉඩ සැලසෙනු ඇත. 
 කෙසේනමුත් මෙම අරමුදල පරිපාලනය භාර වනු ඇති වින්දිතයින් හා සාක්ෂිකරුවන් ආරක්ෂා කිරීමේ අධිකාරියෙහි අධ්‍යක්ෂ මණ්ඩලය පත් කිරීම පිළිබඳ බරපතළ ලෙස අවධානය යොමුකළ යුතු තත්වයක් උද්ගතව ඇත. CARSV වින්දිතයින් සම්බන්ධයෙන් ගත් කළ එම අවධානය යොමුකළයුතු තත්වය තවත් වැඩි වේ. (වැඩිදුර විස්තර සඳහා 7 පරිච්ඡේදය බලන්න) නීතිය පනවා තෙවසරක් ගතවී ඇතත් අදටත් මෙම අරමුදල ඇති කර නොමැත.
 AUTONUM  කොටුව: සිදුවූ හානි ලේඛනගත කිරීමේ වැදගත්කම
IP2 ලේඛනයේ 6 පරිච්ඡේදයේ D කොටසින් විස්තර කර ඇති පරිදි CARSV හේතුවෙන් සිදුවූ තුවාල හෝ හානි සවිස්තරාත්මකව ලේඛනගත කළ යුතු වේ. ඒ, යම් යම් අපරාධමය අංග ඔප්පු කර පෙන්වීම සඳහා සහ හනිපූරණය සඳහා පහසුකම් සැලසීමට ය. ශාරීරික, මානසික, ආර්ථික සහ සමාජ හානි සියල්ල මීට ඇතුළත් වේ. IP2 හි විස්තරාත්මකව දක්වා ඇති පරිදි ශාරීරික හානි යන්නට ප්‍රජනන සෞඛ්‍යමය ප්‍රශ්න ඇතුළුව අත්‍යාසන්න හා දීර්ඝකාලීන හානි ඇතුළත් වේ. තවද, වින්දිතයා අශක්නුතාවයෙන් පසුවන්නේ නම් ඒ බව විශේෂයෙන් සඳහන් කිරීම තුළින් එම පුද්ගලයාගේ යැපෙන්නන්ට, පවුලේ සාමාජිකයින්ට හෝ ඥාතීන්ට වින්දිතයින් හා සාක්ෂිකරුවන් ආරක්ෂණ අධිකාරියෙන් සෘජුවම වන්දි ලබාගත හැකිය. අනෙක් අතට මානසික හානිවලට ක්ෂතිය, විෂාදය සහ මානසික රෝග ඇතුළත් වේ. ශ්‍රී ලංකාවේ නීතිය යටතේ මේවා වින්දිතයින් හා සාක්ෂිකරුවන් ආරක්ෂා කිරීම සඳහා වන පනත යටතේ අරමුදලින් අපරාධ වන්දි හෝ ගෙවීම් ඉල්ලා සිටීමට, සිවිල් හෝ මූලික අයිතිවාසිකම් ඉල්ලීම් කිරීමට හෝ යෝජිත වන්දි කාර්යාලයෙන් ඉල්ලීම් කිරීමට සුදුසුකම් ලබනු ඇත. 
36. කළාපීය සහ ජාත්‍යන්තර මානව හිමිකම් යන්ත්‍රණ
මානව හිමිකම් අධීක්ෂණය කරන්නා වූ සක්‍රිය කළාපීය යන්ත්‍රණ කිසිවක් ආසියනු කළාපයේ නොමැත. වගවීම සඳහා කලාපීය මට්ටමින් යොමුවියහැකි මාර්ග ද නොමැත.
එනමුත් ශ්‍රී ලංකාව එක්සත් ජාතීන්ගේ සංවිධානයේ ප්‍රධාන මානව හිමිකම් ගිවිසුම් සහ ඒවායේ මූලලේඛන සියල්ලටම පාහේ අපරානුමැතිය ලබාදී තිබේ. සිවිල් හා දේශපාලන අයිතිවාසිකම් පිළිබඳ ජාත්‍යන්තර සම්මුතිය, වධහිංසාව සහ අනෙකුත් කෲර, අමානුෂික හා අවමන් සහගත  සැලකිලි හෝ දඬුවම්වලට එරෙහි සම්මුතිය, කාන්තාවන්ට එරෙහි සියළු ආකාරවල වෙනස්කොට සැලකීම් තුරන් කිරීමේ සම්මුතිය, බලහත්කාරයෙන් අතුරුදන් කරවීමෙන් සියළුම පුද්ගලයින් ආරක්ෂා කිරීම සඳහා වන සම්මුතිය සහ ළමයාගේ අයිතිවාසිකම් පිළිබඳ සම්මුතිය ඊට ඇතුළත් වේ. 
a. අධිකරණමය යන්ත්‍රණ
· සුපරි-කළාපීය මට්ටමින් වන මානව හිමිකම් අධිකරණ නොමැත.
b. අර්ධ අධිකරණමය යන්ත්‍රණ
· පුද්ගල මට්ටමින් සිදුකෙරෙන සන්නිවේදන මත නඩු විභාග කිරීම සඳහා මානව හිමිකම් කමිටුවට
 සහ කාන්තාවන්ට එරෙහි වෙනස්කොට සැලකීම් තුරන් කිරීම පිළිබඳ කමිටුවට
 බලය ඇති බව ශ්‍රී ලංකාව පිළිගෙන තිබේ. වධහිංසාවට එරෙහි සම්මුතිය යටතේ පුද්ගල මට්ට්මින් සිදුකෙරෙන පැමිණිලි විභාගකිරීමට වධහිංසාවට එරෙහි කමිටුවට ඇති බලය අගෝස්තු මාසයේදී ශ්‍රී ලංකා රජය විසින් පිළිගන්නා ලදී. 
  කෙසේනමුත් සිංහරාසා එදිරිව නීතිපති නඩුවේදී ශ්‍රේෂ්ඨාධිකරණයෙන් ලබාදුන් තීන්දුව මගින් මෙම ආයතනවලින් ලබාදෙන තීන්දුවලින් ඇතිකළහැකි බලපෑම සීමා කර තිබේ (6 කොටුව බලන්න)
පුද්ගලයින්ට වඩා රජයේ වගකීම සනාථ කරගැනීම ජාත්‍යන්තර මට්ටමේ සිදුවන මෙවන් මානව හිමිකම් සම්බන්ධ කටයුතු තුළින් අපේක්ෂා කෙරේ. මානව හිමිකම් පිළිබඳ මහ කොමසාරිස් කාර්යාලයේ ‘Individual Complaint Procedures under the United Nations Human Rights Treaties’ලේඛනයෙන් මේ පිළිබඳ වැඩිදුර විස්තර ලබාගත හැක.  සබැඳිය: OHCHR (2013), , Fact Sheet No. 7, Rev. 2, http://www.ohchr.org/Documents/Publications/FactSheet7Rev.2.pdf
 AUTONUM  කොටුව: සිංහරාසා එදිරිව නීතිපති නඩුව සහ එක්සත් ජාතීන්ගේ සන්ධාන මණ්ඩල (treaty body) වෙත පුද්ගල මට්ටමින් සන්නිවේදනය
· එක්සත් ජාතීන්ගේ මානව හිමිකම් කමිටුවෙන් ලබාදුන් තීන්දු සෘජුවම ශ්‍රී ලංකාව තුළ බලාත්මක කිරීමට ශ්‍රේෂ්ඨාධිකරණයට බලයක් නොමැති බව 2006දී ශ්‍රී ලංකාවේ ශ්‍රේෂ්ඨාධිකරණය විසින් තීන්දු කරන ලදී. 
 සිවිල් හා දේශපාලන අයිතිවාසිකම් පිළිබඳ සම්මුතිය සහ එහි එන පැමිණිලි කාර්යපටිපාටිය ශ්‍රී ලංකාව විසින් පිළිගෙන තිබීම වලංගු වුවද ඉන් ශ්‍රී ලංකාව ජාත්‍යන්තර නීතියේ බැඳීමක්ට යටත් වුවද ශ්‍රී ලංකාව වැනි ද්වෛතවාදී රටක දේශීය නීතිය තුළට එම බැඳීම් ඇතුළත්වීමට නම් ඒවා පාර්ලිමේන්තුව හරහා නීති වශයෙන් සම්පාදනය කර පැනවිය යුතු බව ශ්‍රේෂ්ඨාධිකරණය තීන්දු කළේය. විශේෂිත නීති නොමැත්තේ නම් සන්ධාන මණ්ඩලවලින් යහපත් තීන්දු ලැබූ පුද්ගලයින්ට ඒවා ශ්‍රී ලංකා අධිකරණය ඉදිරියේ බලාත්මක කරන මෙන් ඉල්ලීමට හැකියාවක් නොමැත. 
· එහි අරුත නම් එක්සත් ජාතීන්ගේ කමිටුවක තීන්දු සෘජුවම බලාත්මක කරන මෙන් ශ්‍රී ලංකාවේ අධිකරණයෙන් ඉල්ලා සිටීමට දැනට හැකියාවක් නොමැති බවයි. එනමුත් එක්සත් ජාතීන්ගේ සම්මුති සහ ඒවායේ පැමිණිලි කාර්යපටිපාටි අනුව සද්භාවයෙන් කටයුතු කිරීම සඳහා ශ්‍රී ලංකාව බැඳී සිටියි. එහෙත් ස්වේච්ඡාවෙන් කමිටු තීන්දු ක්‍රියාත්මක කිරීම සම්බන්ධයෙන් රජයට ඇත්තේ දුර්වල ඉතිහාසයකි.
  

· එසේවුවත් කමිටුවලින් සහන පැතීමට වින්දිතයින් පොලඹවන තවත් කරුණු තිබීමට ඉඩ ඇත. වරදින් නිදහස්වීමේ හැඟීමකින්, සිදුවීම් පිළිබඳ කල්පවත්නා වාර්තාවීමක් අපේක්ෂාවෙන් හා ජාත්‍යන්තර මට්ටමේ උද්දේශනය සඳහා තීන්දු යොදාගැනීමේ අරමුණින් එසේ පැමිණිලි කිරීමට ඉඩ තිබේ.
· එක්සත් ජාතීන්ගේ මානව හිමිකම් කොමිසමේ විශේෂ කාර්යපටිපාටි ආයතනයක් වන අත්තනෝමතික රඳවා තබාගැනීම් පිළිබඳ එක්සත් ජාතීන්ගේ ක්‍රියාත්මක කණ්ඩායමේ ද අර්ධ අධිකරණ කාර්ය පටිපාටිය ඇති අතර අත්තනෝමතික අන්දමින් රඳවා තබාගැනීමට ලක් වූ CARSV වින්දිතයින් වෙනුවෙන් ඒ වෙත ප්‍රවේශවීමේ හැකියාව තිබේ.

c. අධිකරණමය නොවන යන්ත්‍රණ
· වධහිංසාවලට එරෙහි සම්මුතිය සහ කාන්තාවන්ට එරෙහි වෙනස්කොට සැලකීම් තුරන්කිරීමේ සම්මුතිය යටතේ සිදුකෙරෙන විමර්ශන කාර්යපටිපාටි ශ්‍රී ලංකාව විසින් පිළිගෙන තිබේ.
 එම සම්මුතිවල සඳහන් වී ඇති අයිතිවාසිකම් රජයේ යම් පාර්ශවයක් විසින් බරපතළ හෝ ක්‍රමානුකූල ආකාරයෙන් උල්ලංඝනය කරන බවට විශ්වසනීය තොරතුරු ලැබුණු කල ඒ සම්බන්ධයෙන් රහස්‍ය විමර්ශනයක් සිදු කිරීම සඳහා මුලපිරීමට මෙමගින් අදාළ කමිටුවට ඉඩ ලැබේ.
· තවද, ශ්‍රී ලංකාව පාර්ශවකරුවකු වන එක්සත් ජාතීන්ගේ ගිවිසුම් ක්‍රියාත්මක කිරීම අධීක්ෂණය කරන්නා වූ කමිටු වෙත කලින් කලට වාර්ත ඉදිරිපත් කිරීමට ශ්‍රී ලංකාව විසින් කටයුතු කළයුතු වේ. රාජ්‍ය නොවන මූලාශ්‍රවලට එම කමිටු වෙත තොරතුරු ඉදිරිපත් කිරීමට මෙමගින් අවස්ථාව weadසැලසෙන අතර මානව හිමිකම් ගැටළු සම්බන්ධයෙන් රජය හා කමිටුව අතර සංවාදය පැවැත්වෙන අවස්ථාවේ එම කරුණු පිළිබඳ රජයෙන් විමසීමට කමිටුව කටයුතු කිරීමට ඉඩ ඇත.
· ඕනෑම විශේෂ වාර්තාකරුවකු වෙත හෝ ක්‍රියාත්මක කණ්ඩායමක් වෙත පුද්ගල මට්ටමින් "හදිසි අභියාචනා" සහ "චෝදනා ලිපි" භාරදීමට හැකියාව තිබේ. (වැඩිදුර විස්තර සඳහා IP2 හි පිටු අංක 35 බලන්න) 

· ශ්‍රී ලංකා රජයේ ක්‍රියා විමසුමට ලක් කළ හැකි වෙනත් වේදිකා ද එක්සත් ජාතීන්ගේ මානව හිමිකම් කවුන්සිලයෙන් සකසා දී තිබේ. එහි විශ්ව කාලීන සමාලෝචනය සහ 2009දී ශ්‍රී ලංකාව සම්බන්ධයෙන් විශේෂ සැසියක් පැවැත්වීම ඊට උදාහරණ වේ. 
 "සෑම මානව හිමිකමක්ම සහ සෑම මූලික නිදහසක්ම බරපතළ අන්දමින් උල්ලංඝනය වන බව විශ්වසනීය අන්දමින් තහවුරු වූ වෙනස් නොවන රටා" ආමන්ත්‍රණය සඳහා යොදාගන්න රහස්‍ය පැමිණිලි කාර්යපටිපාටියක් ද මානව හිමිකම් කවුන්සිලයේ ඇත. "මානව හිමිකම් උල්ලංඝනවල වින්දිතයින් බව පවසන හෝ එවන් උල්ලංඝන සම්බන්ධයෙන් සෘජු, විශ්වසනීය තොරතුරු සහිත පුද්ගලයින්, කණ්ඩායම් හෝ රාජ්‍ය නොවන සංවිධානවලට" පැමිණිලි ඉදිරිපත් කළ හැකිය.
 
37. විමර්ශනාත්මක සහ තොරතුරු-සෙවුම් (fact-finding) ආයතන 
· ((20011) දී ශ්‍රී ලංකාවේ වගවීම පිළිබඳව එක්සත් ජාතීන්ගේ මහලේකම් විසින් පත් කළ විශේෂඥ මඩුල්ල සහ මානව හිමිකම් මහ කොමසාරිස් කාර්යාලය විසින් ශ්‍රී ලංකාව පිළිබඳ සිදුකළ විමර්ශනය ඇතුළුව) ශ්‍රී ලංකාව සම්බන්ධයෙන් එක්සත් ජාතීන්ගේ සංවිධානය විසින් ඇතිකළ විමර්ශනාත්මක හා තොරතුරු සෙවුම් ආයතන රැසකි. අනාගතයේදී තවත් එවන් ආයතනයක් බිහිවීමට ඉඩක් ඇති නමුත් වර්තමානයේදී එවැන්නක්වීමට ඉඩ සීමිත ය. 
38. ජාත්‍යන්තර හා දෙමුහුන් අධිකරණ හා විනිශ්චය සභා
· ශ්‍රී ලංකාව ජාත්‍යන්තර අපරාධ අධිකරණයේ රෝම ප්‍රඥප්තිය අත්සන් තබා නොමැත. ජාත්‍යන්තර අපරාධ අධිකරණයේ අධිකරණ බලයට පාත්‍රවන්නට නම් එක්කෝ ශ්‍රී ලංකාව රෝම ප්‍රඥප්තිය අපරානුමත කළ යුතුය (මෙවන් අපරානුමත කිරීමක් අතීතයට බල නොපවත්වන බැවින් රෝම ප්‍රඥප්තිය ශ්‍රී ලංකාවේ බලාත්මක වන දිනට පෙරාතුව සිදුවූ අපරාධ සඳහා නඩුපැවරීමට මෙමගින් ජාත්‍යන්තර අධිකරණයට නොහැකිය), නැතහොත් එක්සත් ජාතීන්ගේ ආරක්ෂක මණ්ඩලය විසින් ශ්‍රී ලංකාවේ තත්වය අභිචෝදකවරයාගේ කාර්යාලය වෙත යොමු කළ යුතුය (මෙවන් යොමුකිරීමක් තුළ එම අධිකරණ බලය රෝම ප්‍රඥප්තිය බලාත්මකවීම ආරම්භ වූ 2002 ජූලි 1වැනිදින දක්වා අතීතයට බලපවත්වනු ඇත), එසේත් නැතහොත් ශ්‍රී ලංකාව තුළ සිදුවූ අපරාධ හෝ වරදකරුවන් ලෙස චෝදනා ලැබූ ශ්‍රී ලාංකිකයින්  සම්බන්ධයෙන් ජාත්‍යන්තර අපරාධ අධිකරණයේ අධිකරණ බලයට පාත්‍රවීම පිළිගනිමින් රෝම ප්‍රඥප්තියේ 12(3) වගන්තිය යටතේ ප්‍රකාශයක් කිරීමට ශ්‍රී ලංකාව විසින් කටයුතු කළයුතු ය (එවන් ප්‍රකාශයක් තුළින් 2002 ජූලි 1වැනි දින දක්වා අතීතයට බලපවත්වන පරිදි නඩු පැවරීමට හැකි වනු ඇත).
වරදකරුවන් ලෙස චෝදනා ලබා ඇති පුද්ගලයින් තවත් රටක පුරවැසියකු වන්නේ නම් හෝ ද්විත්ව පුරවැසිභාවය ලබා සිටින්නේ නම් එය ජාත්‍යන්තර අපරාධ අධිකරණයේ අධිකරණ බලයට පාත්‍ර වියහැකි තවත් මාර්ගයක්  වේ. එම රට රෝම ප්‍රඥප්තිය අත්සන් තබා ඇත්තේ නම් හෝ වරදකරුවන් ලෙස චෝදනා ලැබූ පුද්ගලයින් 2002 ජූලි 01වැනිදිනෙන් පසුව ශ්‍රී ලංකාව තුළ සිදුකළ බවට චෝදනා කෙරෙන අපරාධ සම්බන්ධයෙන් එරට විසින් ප්‍රඥප්තියේ 12(3) වගන්තිය යටතේ ප්‍රකාශයක් කරනු ලැබුවහොත් එම පුද්ගලයින් පිළිබඳ විමර්ශනය කිරීමටත් ඔවුනට එරෙහිව නඩු පැවරීමටත් ජාත්‍යන්තර අපරාධ අධිකරණයට බලය ලැබෙනු ඇත. 
· කෙසේනමුත් දෙමුහුන් අධිකරණයක් ඇති කිරීම පිළිබඳව ශ්‍රී ලංකාවේ බරපතල ලෙස සලකා බලනු ලැබේ. එය, එක්සත් ජාතීන්ගේ මානව හිමිකම් කවුන්සිලයේ 30/1 යෝජනාසම්මතයෙන් පසුව (ඉහත 3 කොටුව බලන්න) ශ්‍රී ලංකාව විසින් ස්ථාපිත කිරීමට පොරොන්දුවූ යන්ත්‍රණ හතරින් එකක් වේ. "මානව හිමිකම් උල්ලංඝන හා අපයෝජන සම්බන්ධයෙන් වන චෝදනා සහ ජාත්‍යන්තර මානුෂීය නීතිය උල්ලංඝන සම්බන්ධයෙන් වන චෝදනා විමර්ශනය කිරීමට විශේෂ නීති උපදේශකවරුන්ගෙන් සමන්විත අධිකරණ යන්ත්‍රණයක්" පිළිබඳව එම යෝජනාසම්මතයේ සඳහන් වේ. තවද, "විශේෂ නීති උපදේශක කාර්යාලය, පොදුරාජ්‍ය මණ්ඩලීය සහ අනෙකුත් විදේශ විනිසුරන්, විත්ති නීතීඥයින් හා බලයලත් අභිචෝදකයින් හා විමර්ශකයින් ඇතුළු පාර්ශව ශ්‍රී ලාංකික අධිකරණ යන්ත්‍රණයකට සහභාගීවීමේ වැදගත්කම"
  එමගින් තහවුරු කරයි. එවන් දෙමුහුන් අධිකරණයක්පිහිටවීම සම්බන්ධයෙන් සිවිල් සමාජයෙන් යෝජනා ඉදිරිපත් වී තිබේ.
 පොරොන්දු වූ සංක්‍රාන්තික යුක්ති යන්ත්‍රණ හතර සඳහා රාමුවක්  සකසා ගැනීම පිණිස අග්‍රාමාත්‍යවරයා විසින් පත්කළ ක්‍රියාත්මක කණ්ඩායම මේ සඳහා ඇති විවිධ වරණයන් අධ්‍යයනය කරමින් සිටියි. 
 
39. අන්තර් රාජ්‍ය මට්ටමින් යොමුවිය හැකි මාර්ග 
· ජාත්‍යන්තර අධිකරණය ඉදිරියේ ශ්‍රී ලංකාවට එරෙහිව නඩුවක් පැවරීමට තෙවන පාර්ශවයක් වන රාජ්‍යයකට හැකියාව තිබේ. උදාහරණ වශයෙන් වධහිංසා සිදුකළ බවට චෝදනා එල්ලවී ඇති පුද්ගලයින්ට එරෙහිව වධහිංසා පිළිබඳ ප්‍රඥප්තිය යටතේ නඩුපැවරීමට හෝ එම පුද්ගලයින් උදර්පනය සඳහා ශ්‍රී ලංකා රජයට ඇති බැඳීම් ඉටු කිරීමට අසමත්වීම පදනම් කරගෙන එසේ කළ හැකිය. එය පුද්ගල මට්ටමින් ලබාගත හැකි ප්‍රතිකර්මයක් නොවේ.
 එහෙත් එවන් කාර්යපටිපාටියක් තුළින් වින්දිතයින් වෙනත් ආකාරවලින් ප්‍රතිලාභ ලබනු ඇත. 
40. තෙවන පාර්ශවකාර රාජ්‍යන්හි සිදුකෙරෙන නඩුපැවරීම් - විශ්ව අධිකරණපාත්‍රතාවය (universal jurisdiction) ඇතුළුව භුමි ප්‍රදේශයෙන් බැහැර අධිකරණපාත්‍රතාවය 

· තෙවන පාර්ශවකාර රාජ්‍යවල ඇති විශ්ව අධිකරණපාත්‍රතාවය යොදාගනිමින් ශ්‍රී ලාංකික චූදිතයින් නඩුවිභාගයට පාත්‍රකිරීමට හැකියාව තිබේ. එහෙත් බොහෝ රටවල එවන් නඩු පැවරීමක් (හෝ ඇතැම්විට නඩුවක් ගොනුකිරීම) ආරම්භ කිරීම සඳහා අදාළ චුදිතයා එරටෙහි සිටීම අවශ්‍ය වේ. තවද, නඩුපැවරීම සිදුකරන්නේද යන්න තීරණය කිරීමේදී ශ්‍රී ලංකාවේ බලධාරීන් ඇතුළුව අදාළ පාර්ශවවෙතින් සාක්ෂි ලබාගැනීමට ඇති හැකියාව සලකා බලනු ලැබේ. මෙවන් නඩුපැවරීම් සඳහා ශ්‍රී ලංකා රජය සහයෝගය නොදක්වන බව රජයෙන් පැහැදිලිවම සඳහන් කර ඇති බව මෙහිදී සැලකුව මනාය. වැඩිදුර විස්තර සඳහා පහත 6 කොටුව බලන්න. 
· මීට අමතරව, තවත් රටකදී සිදුවූ මානව හිමිකම් උල්ලංඝන සම්බන්ධයෙන් යම් පුද්ගලයකුට හෝ රජයට විරුද්ධව හනිවන්දි ඉල්ලා සිවිල් අයදුමක් ගොනු කිරීමට ඇතැම් රටවල හැකියාවක් තිබේ. එනමුත් රාජ්‍ය පිළිබඳ මූලධර්ම සහ නිල මට්ටමේ නිර්මුක්තිය (official immunity) යනාදිය හේතුවෙන් එවන් අයදුම් කිරීම සීමා වේ. 
 AUTONUM  කොටුව: අපරාධවලට වගවීම සඳහ විශ්ව අධිකරණපාත්‍රතාවය යොදාගැනීම 
වගවීම සම්බන්ධයෙන් ශ්‍රී ලංකාව තුළ ප්‍රගතියක් ලබාගත නොහැකිවූ කල, තෙවන රටක විශ්ව අධිකරණපාත්‍රතාවය යොදාගතයුතු බවට වන ඉල්ලීම් වැඩිවෙමින් පවතියි. එක්සත් ජාතීන්ගේ මානව හිමිකම් පිළිබඳ මහකොමසාරිස්වරයා ද ඒ අතර වෙයි. 
 IP2 හි පැහැදිලි කර ඇති අන්දමට "යුධ අපරාධ, මනුෂ්‍යත්වයට එරෙහි අපරාධ, වර්ග සංහාර සහ වධහිංසාව වැනි  ජාත්‍යන්තර නීතිය ඉදිරියේ අපරාධ ලෙස සලකන ඇතැම් අපරාධ කුමන ස්ථානයක සිදුවුවත් ඒවායේ වින්දිතයින්ගේ හා සැකකරුවන්ගේ ජාතිය හා වාසභූමිය කුමක්වුවත් ඒ අපරාධවල සැකකරුවන් වන පුද්ගලයින් විමර්ශනය කිරීමටත් ඔවුන්ට එරෙහිව නඩු පැවරීමටත් ජාතික මට්ටමේ බලධාරීන්ට ඉඩ ලබාදීම විශ්ව අධිකරණපාත්‍රතා මූලධර්මය වඩාත්ම පුළුල් ලෙස ගත්කළ සිදු කෙරේ." 
  
උදාහරණ වශයෙන් මෙම ක්‍රමෝපාය ඉන්ටර්නැෂනල් ටෲත් ඇන්ඩ් ජස්ටිස් ප්‍රොජෙක්ට් ආයතනය විසින් 2017 අගෝස්තු මාසයේදී යොදාගන්නා ලදී. එහිදී හිටපු ශ්‍රී ලංකා යුධහමුදා ජෙනරල්වරයකු වූ ජගත් ජයසූරියට එරෙහිව එල්ල වූ යුධ අපරාධ හා මානව හිමිකම් චෝදනා මත ඔහුට එරෙහිව බ්‍රසීලයේ සහ කොලොම්බියාවේ අපරාධ පැමිණිලි ගොනු කරන ලදී. එම චෝදන ගොනුකළ වහාම, ඒ වනවිට දකුණු ඇමරිකාවේ ශ්‍රී ලංකා තානාපති වශයෙන් සිටි ජගත් ජයසූරිය වහාම ශ්‍රී ලංකාවට ආපසු පැමිණියේ ය. 
  කෙසේනමුත් එවන් ක්‍රියාමාර්ගවලින් තම හමුදාව ආරක්ෂා කරගැනීම සඳහා තමන්ට හැකි සෑම ක්‍රියාමාර්ගයක්ම ගන්නා බව ශ්‍රී ලංකා රජය පැහැදිලිවම ප්‍රකාශ කර තිබේ. ජයසූරියට එරෙහි පැමිණිල්ල සම්බන්ධයෙන් සිරිසේන ජනාධිපතිවරයා මෙසේ පවසා තිබේ: "ජගත් ජයසූරිය හෝ වෙනත් හමුදා ප්‍රධානියකු හෝ මේ රටේ වෙනත් රණවිරුවකුට අතක් තැබීමට මේ ලෝකයේ කිසිම කෙනෙකුට ඉඩ තියන්නේ නැති බව මම පැහැදිලිවම ප්‍රකාශ කරනවා." 
 
D.   වගවීමේ මාර්ග වගුව 
	දේශීය මට්ටම 

	පුද්ගල වගකීම 
	රජයේ වගකීම 
	පොදුවේ දෙපාර්ශවයේම වගකීම

	අධිකරණමය 
අපරාධ නඩු පැවරීම - ශ්‍රී ලංකාව තුළ හෝ ස්වකීය භූමි ප්‍රදේශයෙන් පරිබහිරව අධිකරණපාත්‍රතාවය ක්‍රියාත්මක කරන තෙවන පාර්ශවකාර රාජ්‍යයක
සිවිල් අයැදුම් - ශ්‍රී ලංකාව තුළ හෝ ස්වකීය භූමි ප්‍රදේශයෙන් පරිබහිරව අධිකරණපාත්‍රතාවය ක්‍රියාත්මක කරන තෙවන පාර්ශවකාර රාජ්‍යයක
හමුදා අධිකරණය 
	අධිකරණමය
ආණ්ඩුක්‍රම ව්‍යවස්ථාමය රිට් ආඥා
අර්ධ අධිකරණමය
හානිපූරණය (වන්දි) සඳහා යෝජිත කාර්යාලය
	අධිකරණමය 
මූලික අයිතිවාසිකම් පෙත්සම්
අර්ධ අධිකරණමය හා අධිකරණමය නොවන
ජාතික මානව හිමිකම් කොමිෂන් සභාව
ඔම්බුඩ්ස්මන්
ජාතික විමර්ශන කොමිෂන් සභා
අතුරුදන්වූ පුද්ගලයින් පිළිබඳ කාර්යාලය
යෝජිත සත්‍ය හා ප්‍රතිසන්ධන කොමිසම
අපරාධවල වින්දිතයින් හා සාක්ෂිකරුවන් ආරක්ෂාව සඳහා වන අරමුදල

	ජාත්‍යන්තර මට්ටම 

	පුද්ගල වගකීම 
	රජයේ වගකීම 
	පොදුවේ දෙපාර්ශවයේම වගකීම

	අධිකරණමය 
ජාත්‍යන්තර අපරාධ අධිකරණය (එක්සත් ජාතීන්ගේ ආරක්ෂක මණ්ඩලයේ යොමුකිරීම මත, රටවිසින්ම යොමුවීම මත (එසේවීමට ඇති ඉඩ සීමිතය) හෝතම රටේ පුරවැසියකු හෝ ද්විත්ව පුරවැසියකු වන යමෙකු සම්බන්ධයෙන් විමර්ශනයක් සඳහා  තවත් රටක්  කරන යොමුකිරීමක් මත)

	අධිකරණමය  

ජාත්‍යන්තර අපරාධ අධිකරණය (රාජ්‍ය අතර නඩුවක් ලෙස) 
අර්ධ අධිකරණමය හා අධිකරණමය නොවන
එක්සත් ජාතින්ගේ සන්ධාන මණ්ඩලවල පුද්ගල මට්ටමේ පැමිණිලි භාරගැනීමේ යන්ත්‍රණ (මානව හිමිකම්, වධහිංසා, කාන්තාවන් සම්බන්ධයෙන් වන කමිටු)
අත්තනෝමතික රඳවාතබාගැනීම් සම්බන්ධයෙන් වන එක්සත් ජාතීන්ගේ ක්‍රියාත්මක කමිටුව
එක්සත් ජාතීන්ගේ විශේෂ විධිවිධාන (විශේෂ වාර්තාකරුවන් සහ ක්‍රියාත්මක කණ්ඩායම්) 

විශ්ව කාලීන සමාලෝචන
එක්සත් ජාතීන්ගේ සන්ධාන මණ්ඩලවල කාලීන වාර්තා සහ විමර්ශන කාර්යපාටි
එක්සත් ජාතීන්ගේ මානව හිමිකම් කවුන්සිලයේ පැමිණිලි කාර්යපටිපාටිය

	අධිකරණමය නොවන 
ජාත්‍යන්තර විමර්ශන කොම්සම් සහ තොරතුරු සෙවුම් මෙහෙයුම්

	ජාත්‍යන්තරකරණය වූ හා දෙමුහුන් අධිකරණ හා විනිශ්චය සභා 

	පුද්ගල වගකීම 
	රජයේ වගකීම 
	පොදුවේ දෙපාර්ශවයේම වගකීම

	අධිකරණමය 
යෝජිත දෙමුහුන් අපරාධ අධිකරණය
	
	


4 පරිච්ඡේදය: පුද්ගල අපරාධ වගකීම 

ශ්‍රී ලංකාව තුළ පුද්ගල අපරාධ වගවීම සාක්ෂාත් කරගැනීමට දැනට සැලකියයුතු බාධක ප්‍රමාණයක් පැවතිය ද (3 පරිච්ඡේදය, A කොටස සහ මෙම පරිච්ඡේදයේ B කොටස බලන්න) රටේ නීතිය යටතේ CARSV සිද්ධිවලට එරෙහිව නඩුපැවරීමේ හැකියාව තිබේ. මෙම පරිච්ඡේදයෙන් රටේ අපරාධ නීතිය යටතේ මේ සඳහා අදාළ වන විධිවිධාන කෙටියෙන් සාකච්ඡා කෙරෙන අතර ජාත්‍යන්තර සම්මත සමගින් සසඳන කල්හි ඒවායේ ඇති අඩුපාඩු කිහිපයක් පෙන්වාදෙනු ලැබේ. මෙම පරිච්ඡේදයෙන් අරමුණු දෙකක් ඉටුකෙරේ: (1) නීති සම්පාදනමය ප්‍රතිසංස්කරණ සඳහා න්‍යායපත්‍රයක් කෙටියෙන් විස්තර කිරීම, (2) දේශීය මට්ටමින් වඩාත් වැඩි වගවීමක් සඳහා ඉඩ සලසාලමින් පවතින වාතාවරණය වෙනස් වුවහොත් එතුළ අපරාධ වගවීම සහතික කරගත හැකි මාර්ග හඳුනාගැනීම යනු එම අරමුණු ය. මෙම පරිච්ඡේදයේ කෙටියෙන් විස්තර කර ඇති නීතිමය රාමුව වෙනස්වීමට ඉඩ ඇති බව සැලකිල්ලට ගතයුතු ය. එමනිසා ලේඛනගත කරන්නන් විසින් එහි ඇතුළත් තොරතුරු කාලයට ගැලපෙන්නේදැයි පරීක්ෂා කර බැලීම වැදගත් වේ. 
AE. නීතිමය රාමුව  

ශ්‍රී ලංකාව ජාත්‍යන්තර නීතියෙන් බැඳී ඇතත් අදාළ නීති පාර්ලිමේන්තුවෙන් පනවා නොමැත්තේ නම්
 රටේ නීතිය මත සෘජු බලපෑමක් කිරීමට ඒවාට නොහැකිය. ඒ අනුව ශ්‍රී ලංකාව තුළ සිදුවන අපරාධයක් සම්බන්ධයෙන් මෙරට ශ්‍රී ලාංකික අපරාධ නීතිය යටතේ කටයුතු කළයුතු වේ. ශ්‍රී ලංකා රජය එක්සත් ජාතීන්ගේ මානව හිමිකම් කවුන්සිලයට පොරොන්දු වී ඇතත්
  ශ්‍රී ලංකාවේ දේශීය නීතිය තුළ වර්ග සංහාරය, මනුෂ්‍යත්වයට එරෙහි අපරාධ, ජාත්‍යන්තර මට්ටමේ නොවන සන්නද්ධ ගැටුමකදී සිදුකෙරෙන යුධ අපරාධ විශේෂයෙන් අපරාධ ලෙස නම් කර නොමැත. 
 එමනිසා, ජාත්‍යන්තර අපරාධ ලෙස සැලකිය හැකි ක්‍රියා (ජාත්‍යන්තර මට්ටමේ සන්නද්ධ ගැටුමකදී සිදුකෙරෙන යුධ අපරාධ හැරුණුකොට) සඳහා අපරාධ චෝදනා එල්ල කළ හැක්කේ දේශීය අපරාධ සඳහා වන පදනම සහ වගකීමේ මාදිලි යොදාගනිමිනි. 
වෙනත් ජාත්‍යන්තර අපරාධ ශ්‍රී ලංකාව තුළ අපරාධ වරද ලෙස සැලකීමට දී ඇති පොරොන්දුව ඉෂ්ට කිරීමට ශ්‍රී ලංකාව කටයුතු කළහොත් ජාත්‍යන්තර නීතියෙන් මෙන්ම දේශීය නීතියෙන් එය අතීතයට බලපැවැත්වෙන අන්දමින් අදාළ වනු ඇති බව මෙහිදී අවධානයට ගත යුතු ය.
 

AF. ප්‍රායෝගික භාවිතය තුළ CARSV අපරාධවලට එරෙහිව නඩු පැවරීම හා දඬුවම් ලබදීම 
CARSV වින්දිතයින් ද ඇතුළුව ශ්‍රී ලංකාවේ ලිංගික ප්‍රචණ්ඩත්ව වින්දිතයින්ට යුක්තිය සාක්ෂාත් කරගැනීම සඳහා තෘප්තිමත්විය හැකි මට්ටමක මාර්ග මෙරට අපරාධ නීතියේ නොමැත. 
ශ්‍රී ලංකාවේ දණ්ඩනීති සංග්‍රහයෙන් ලිංගික වරද ගණනාවක්ම අපරාධ ලෙස නම්  කර ඇතත් එවන් චෝදනා ලබන පුද්ගලයින් අධිකරණය ඉදිරියේ වරදකරුවන් වීම තබා පොලීසියට එවැනි සිදුවීම් පිළිබඳ කරන පැමිණිලි නඩු පැවරීම දක්වා ඉදිරියට යන්නේද කලාතුරකිනි. උදාහරණ වශයෙන් පොලිස් සංඛ්‍යාලේඛන අනුව 2011 වර්ෂයේදී වාර්තා වූ ලිංගික බලහත්කාරකම් නොහොත් දූෂණ හා ව්‍යවභිචාර සිදුවීම් 408න් පොලීසිය විසින් පැමිණිලි ගොනු කර ඇත්තේ සිදුවීම් 59ක් සඳහා පමණි. 
  තවද, එක් එක් වසරේ වරදකරුවන් බවට පත්වූ පුද්ගල සංඛ්‍යාව බින්දුවත් හතත් අතර අගයක් ගෙන තිබේ. සිදුවීම් වලින් අති බහුතරය විමර්ශනයවීමට නියමිත තත්වයේ හෝ මහේස්ත්‍රාත් අධිකරණයේ, මහාධිකර්ණයේ හෝ නීතිපති දෙපාර්තමේන්තුවේ විභාගවීමට නියමිතව තිබෙන නඩු ය.
 ලිංගික ප්‍රචණ්ඩත්ව සිද්ධි බොහෝමයක් සම්බන්ධයෙන් නීතිමය ක්‍රියාමාර්ග ගැනීම වින්දිතයින් විසින් අතහැර දමනු ලැබේ. එසේ වන්නේ ඒ සම්බන්ධයෙන් වන අධිකතර ප්‍රමාද හෝ අපරාධ නඩු කාර්යපටිපාටිය තුළ ඔවුනට යළි යළිත් ක්ෂතියට පත්වන්නට සිදුවීම වැනි හේතු මත බව අනුමාන කරන්නට හැකි ය (පහත 7 පරිච්ඡේදය බලන්න) තවද, චූදිතයා වරදකරු වන බොහෝ නඩුවල පවා විනිසුරන් ලබාදෙන්නේ අත්හිටවූ දඬුවම් ය. 

CARSV සම්බන්ධයෙන් ගත් කළ මෙම දුෂ්කරතා තවත් උග්‍ර වෙයි. මන්ද යත් එම අපරාධ සිදුකළ බවට බොහෝවිට චෝදනා ලබන්නේ රජයේ බලවත් ආයතනවලට, විශේෂයෙන්ම හමුදාව වැනි ආයතනවලට අයත් පුද්ගලයින් ය. එවන් නිලධාරීන්ට එරෙහිව පැමිණිලි කරන්නට යාමේදී සැබෑ අවදානම්වලට මුහුණ දෙන්නට වනු ඇති අතර තම ආරෂාව සම්බන්ධයෙන් පැන නගින බිය හේතුවෙන් වින්දිතයෝ පැමිණිලි කිරීමේ අදහස අතහැර දමති. තවද, එවන් අපරාධ සම්බන්ධයෙන් සඵලදායී අන්දමින් නඩු පවරා අවශ්‍ය කටයුතු කිරීමට රාජ්‍ය ආයතන දක්වන මැලිකම සෑම තැනකම පාහේ එක සමාන ස්වරූපයක් ගනියි. 

(වින්දිතයින් බියවැද්දීම සහ අඩන්තේට්ටමට ලක්කිරීම හා දීර්ඝ ප්‍රමාද තිබුණද) සීමිත ලෙස සාර්ථකත්වය ලබාගත් අවස්ථා ද තිබේ.
 උදාහරණ ලෙස 2015දී යාපනය මහාධිකරණය එක් දෙමළ කාන්තාවක් සමූහ දූෂණයට ලක් කිරීම සහ 2010දී තවත් කාන්තාවකට ලිංගික අඩන්තේට්ටම් කිරීම වෙනුවෙන් හමුදා සෙබළු සිවු දෙනෙකු වරදකරුවන් කරන ලද අතර එහිදී ඔවුන්ට වසර 25ක සිරදඬුවම් නියම කරන ලදී (විශ්වමඩු සිදුවීම). වින්දිතයින්ට වන්දි ගෙවන මෙන් ද අධිකරණයෙන් වරදකරුවන්ට නියම කරන ලදී.
  ඇතැම් සිදුවීම් සම්බන්ධයෙන් අපරාධ යුක්තිය ඉල්ලා සිටීම යථාර්ථවාදී බවත් සුදුසු බවත් සිතීමට දැන් වින්දිතයින් පෙළඹීමට ඉඩ තිබේ. දේශිය මට්ටමින් නඩු පැවරීම වඩාත් හොඳ වරණයක් බවට පත් කරවන අන්දමේ යම් යම් වෙනස්කම් ඉදිරියේදී ද සිදුවීමට ඉඩ ඇත. එමනිසා දේශීය මට්ටමින් පවතින නීති පසුබිම පිළිබඳව ලේඛනගත කරන්නන් මනා අවබෝධයකින් පසුවීම වැදගත් වේ. එවන් අපරාධ සඳහා යුක්තිය සාක්ෂාත් පසිඳවාගැනීමට ඇති වරණ කවරේද යන්නත් ඒ පිළෛබඳව දැනුවත්ව සිටියයුතු බාධක හා සීමාකිරීම් කවරේදේ යන්නත් මෙම කොටසින් දක්වා තිබේ.

 AUTONUM  කොටුව: හමුදා අධිකරණ
ඇතුළුව හමුදාවේ දැනට සේවය කරන අයකු විසින් සිදුකරන ලිංගික බලහත්කාරකම්   ඇතුළු බොහෝ ලිංගික වරද 1949 හමුදා පනත යටතේ හමුදා අධිකරණයේ විභාග කිරීමට ද හැකිය. එනමුත් හමුදා පනතේ 77 වගන්තියට අනුව හමුදා නීතියට යටත්වන්නකු විසින් සිදුකරන සිවිල් වරදක් සම්බන්ධයෙන් (මෙම පරිච්ඡේදයේ සාකච්ඡා කරන වරද ඇතුළුව)  නඩුවිභාග කිරීම සඳහා පරම සමගාමී අධිකරණ බලය සිවිල් අධිකරණවලට ද ඇත. එහෙත් යම් පුද්ගලයකු එකම වරදක් සඳහා දැනටමත් හමුදා අධිකරණයකින් දඬුවම් ලබා ඇත්නම් තීන්දුව ලබාදීමේදී එය සැලකිල්ලට ගත යුතු ය.
   තවද, සිවිල් අපරාධ කාර්යපටිපාටිවලට බඳුන්ව සිටින නිලධාරීන් හෝ තමන් යටතේ සිටින සෙබළුන් භාරදීමට හා අත් අඩංගුවට ගැනීමට අධිකරණය හා පොලීසිය සමගින් සහයෝගීතාවයෙන් කටයුතු කිරීමට හමුදා පනතින් අණදෙන නිලධාරීන්ට වගකීම පවරා තිබේ.

කෙසේනමුත් බරපතල මානව හිමිකම් උල්ලංඝන සඳහා වගවීම මගහැරයාම පිණිස හමුදා අධිකරණ යොදාගත් අවස්ථා අතීතයේ දක්නට ලැබේ. උදාහරණ වශයෙන් "කොක්කඩිචෝලෛ සිදුවීමේදී සිංහල සෙබළු දහ අට දෙනෙකු දෙමළ ගම්වාසීන් හැට හත් දෙනෙකු මරාදමන ලදී. මේ සම්බන්ධයෙන් පවත්වන ලද විමර්ශන කොමිෂන් සභාවේ තීරණය වූයේ එම වරද දණ්ඩනීති සංග්‍රහය යටතේ දඬුවම් ලබාදෙන්නට හැකි වරද වන නමුත් එම පුද්ගලයින්ගේ නඩුව හමුදා අධිකරණයක් ඉදිරියේ විභාග කළයුතු බවකි. පසුව එම නඩුව හමුදා අධිකරණයක විභාග කෙරුණු අතර එහිදී එම සිංහල හමුදා භටයින් දහ අටදෙනාගෙන් දහ හත්දෙනෙකුම නිදහස් විය. කාර්යභාර නිලධාරියා පමණක් තමන් යටතේ සිටින් නිලධාරීන් පාලනය කරගැනීමට අසමත්වීම සහ මළසිරුරු අයෝග්‍ය අයුරින් බැහැර කිරීමට වරදකරු කරන ලදී. එම නිලධාරියා පසුව සේවයෙන් පහකරන ලදී."

AG. ශ්‍රී ලංකාවේ නීතිය යටතේ ලිංගික ප්‍රචණ්ඩත්ව අපරාධ
ශ්‍රී ලංකාවේ නීතිය යටතේ ඇතුළත්ව තිබෙන ලිංගික ප්‍රචණ්ඩත්ව අපරාධ ජාත්‍යන්තර නීතිය යටතේ හඳුනාගැනීමට ලක්කර ඇති අපරාධවලට වඩා බොහෝ වෙනස් බව  පෙනේ. විශේෂයෙන්ම යම් අපරාධයක් ජාත්‍යන්තර අපරාධයක්වීමට සුදුසුකම් ලබන්නා වූ විශේෂිත අංග, එනම්, යුධ අපරාධ, මනුෂ්‍යත්වයට එරෙහි අපරාධ හා වර්ග සංහාරය සඳහා අදාළ වන පසුබිම් අංග, දේශිය නීතිය තුළ දක්වා ඇති අපරාධවල පිළිබිඹු නොවේ. තවද, මෙම අපරාධ බොහෝමයක් ස්ත්‍රීපුරුෂ සමාජභාවය අනුව නිශ්චය කළ ඒවා වන අතර ස්ත්‍රීපුරුෂ සමාජභාව ප්‍රතිමාන සම්බන්ධයෙන් සමාජයේ පවතින ආකල්ප හා වටිනාකම් එයින් පිළිබිඹු වේ. මෙහි ප්‍රතිඵලයක් වශයෙන් දේශීය නීතියේ දක්වා ඇති අපරාධ බොහොමයක් වින්දිතයින් හෝ වරදකරුවන් වන පුරුෂයින් හා කාන්තාවන්ට එක සමාන ලෙස අදාළ කරගත නොහැක. ලිංගික ප්‍රචණ්ඩත්වය සම්බන්ධයෙන් ජාත්‍යන්තර මට්ටමින් දක්වා ඇති අපරාධ හා සසඳා බලන කල පෙනෙන තවත් එක් විශේෂ වෙනසක් ලෙස මෙය හඳුනාගත හැකිය. 
41. ශ්‍රී ලංකාවේ නීතිය යටතේ CARSV සඳහා අදාළවන අපරාධ  

යටත්විජිත සමයේ ඉන්දියානු දණ්ඩනීති සංග්‍රහ මතපදනම් වෙමින් සකසන ලද ශ්‍රී ලංකා දණ්ඩනීති සංග්‍රහය මෙරට හරයාත්මක අපරාධ නීතියේ මුලික කොටසක් වේ. දේශීය නීතියේ එන පහත දැක්වෙන දැක්වෙන අපරාධ CARSV සඳහා අදාළ විය හැක: 
· ලිංගික අඩන්තේට්ටම් (345 වගන්තිය) - ශාරීරික හෝ මානසික අඩන්තේට්ටම් ඇතුළත්ය
· ස්ත්‍රී දූෂණය (363 වගන්තිය) - නමුත් මින් ආවරණය වන්නේ පුරුෂයකු විසින් කාන්තාවක් දූෂණය කිරීම පමණි.
· බරපතළ ලිංගික අපයෝජන (365ආ වගන්තිය) - අනෙකුත් ආකාරවල ලිංගික ප්‍රචණ්ඩත්වය ආවරණය වේ එහෙත් විත්තිකරු තමන්ගේ ලිංගික පිනවීම අපේක්ෂාවෙන් කළ ක්‍රියා විය යුතුය
· පුද්ගල කුට්ටනය (360ඈ වගන්තිය)
· ළමයින් ලිංගික සූරාකෑමට ලක් කිරීම (360ඇ වගන්තිය) 
මෙම වගන්ති සහ දණ්ඩනීති සංග්‍රහයේ අදාළ අනෙකුත් විධිවිධාන මෙහි ඇමුණුම් 1 හි දක්වා තිබේ. එම අපරාධවල වැදගත් අංග සම්බන්ධයෙන් සටහන් හා අදාළ තැන්හි ජාත්‍යන්තර නීතියේ අංග සමගින් කළ සැසඳුම් ද එහි ඇතුළත් කර තිබේ.
තවද, 1984 වධහිංසාව සහ අනෙකුත් කෲර, අමානුෂික හෝ අවමන් සහගත සැලකිලිවලට එරෙහි සම්මුති පනත (වධ හිංසාවට එරෙහි සම්මුති පනත)  මගින් වධහිංසා කිරීම අපරාධ වරදක් ලෙස නම් කරයි. මෙහි වධහිංසාව බොහෝදුරකට නිර්වචනය කර ඇත්තේ වධහිංසාව සහ අනෙකුත් කෲර, අමානුෂික හෝ අවමන් සහගත සැලකිලිවලට එරෙහි සම්මුතියේ එන නිර්වචනයට සමාන වන අන්දමිනි. එම වරද සිදුකරන්නන් වසර 10ක් දක්වා කාලයකට සිරගත කළ හැකිය. 
 යුධ හමුදා නිලධාරීන්, හමුදා බුද්ධි අංශ සහ පොලිස් නිලධාරීන් ඇතුළු රජයේ නිලධාරීන් විසින් සිදුකරන  ස්ත්‍රී දූෂණය ඇතුළු විවිධාකාරයේ ලිංගික ප්‍රචණ්ඩ ක්‍රියා මෙම නිර්වචනයෙන් ආවරණය වේ. 

වධහිංසාවට එරෙහි සම්මුති පනත යටතේ ගොනුකළ නඩු විභාග කිරීමට මහාධිකරණයට බලය ඇත.
  එහෙත් 2012 වර්ෂයේ සිට මේ යටතේ ගොනුකර ඇත්තේ නඩු 17ක් පමණක් බවත් ඉන් වරදකරුවන්ට දඬුවම් නියම කර ඇත්තේ නඩු දෙකක පමණක් බවත් අවධානයට ගත යුතුය. 
 පැමිණිලි නීතිපති වෙත යැවූ කල පොලිස්පති යටතේ වන විශේෂ විමර්ශන ඒකකයට එම වධහිංසා චෝදනාව පිළිබඳ විමර්ශනය කරන මෙන් උපදෙස් දෙනු ලැබේ. මෙහිදී අභිමතානුසාරී බලය නීතිපති සතුවන අතර අධිචෝදනා ගොනුකරන්නේද නැතිද යන්න නීතිපති විසින් තීරණය කරනු ලැබේ.  මෙහිදී අසතුටුදායක තීන්දුවක් ලැබුණහොත් ඒ පිළිබඳ අභියාචනාධිකරණයට ඉදිරිපත් කරන ලිඛිත අයදුමක් මගින් එය අභියෝගයට ලක් කළ හැකිය. 2016දී ශ්‍රී ලංකාවට ආ වධහිංසා පිළිබඳ විශේෂ වාර්තාකරු තම වාර්තාවේ සඳහන් කළ පරිදි "මෙම අභිමතානුසාරී බලයෙන් මෙම ක්‍රමයේ ඇති ප්‍රධානතම දුර්වලතාවයක් පෙන්නුම් කරයි. පනත යටතේ නීතිපති විසින් අභිචෝදනා ගණනාවක් ගොනුකර ඇතත් වරදකරුවන් නම්කර දඬුවම් කර ඇත්තේ අවස්ථා සීමිත ගණනකදී පමණි"

	 AUTONUM  කොටුව: "සාමාන්‍ය" අපරාධ අදාළ කරගැනීමේදී මුහුණ දෙන්නට වන සීමා 

	ශ්‍රී ලංකාවේ නීතියෙන් වරද ලෙස හඳුනාගෙන ඇති බොහෝ ලිංගික ප්‍රචණ්ඩ අපරාධ සන්නද්ධ ගැටුම් පසුබිමක ඒ හා සම්බන්ධව සිදු කරනු ලැබුවහොත් (යුධ අපරාධ සිදුවීම), හෝ යම් සිවිල් ප්‍රජාවකට එරෙහිව දියත් කරන පුළුල් ලෙස ව්‍යාප්ත වූත් පද්ධතිගතවූත් ප්‍රහාරයකට සම්බන්ධ කළහොත් හෝ එවැන්නක කොටසක් වුවහොත් (මනුෂ්‍යත්වයට එරෙහි අපරාධ) ඒවා ජාත්‍යන්තර අපරාධ ගනයට වැටෙනු ඇත. එහෙත් ඉහත විස්තර කළ පරිදි මෙම අපරාධවලට එරෙහිව ශ්‍රී ලංකාව තුළ නඩුපැවරීම සිදුකළ නොහැකිය. එසේ කිරීමට නම් දේශීය නීතිය යටතේ අතීතයට බලපැවැත්වෙන අන්දමින් මෙම ක්‍රියා අපරාධ වශයෙන් විශේෂයෙන් හඳුනාගැනීමට ලක් කළ යුතු ය. මෙය, හේතු ගණනාවක් මත ප්‍රශ්නකාරී වේ.
මුලින්ම, ශ්‍රී ලංකා නීතිය යටතේ ලිංගික ප්‍රචණ්ඩත්වය නිර්වචනය කර ඇත්තේ බොහෝදුරකට ස්ත්‍රීපුරුෂ සමාජභාවී අන්දමින් වන අතර ජාත්‍යන්තරයේ පිළිගත් ප්‍රතිමාන අනුව එම නිර්වචන සකසා නැත. උදාහරණ වශයෙන් ශ්‍රී ලංකා නීතිය යටතේ දූෂණයක් සිදුවිය හැක්කේ වරදකරු පුරුෂයකු වන්නේ නම් හා වින්දිතයා කාන්තාවක් වන්නේ නම් පමණි. එයද, පුරුෂයකුගේ ශිෂ්ණයක් යෝනිය තුළට ඇතුළුකර සිදුකිරීමකට පමණක් සීමා වේ. මුඛ හෝ ගුද දූෂණය ඊට ඇතුළත් නොවේ. 
 ජාත්‍යන්තර අපරාධ නීතියේ දූෂණය නොහොත් ලිංගික බලහත්කාරකම නිර්වචනය කර ඇති ආකාරය හා සසඳන කල මෙම නිර්වචනය ඉතාමත් සීමාසහිතය (වැඩිදුර විස්තර සඳහා IP2 හි 44 පිටුව බලන්න). 
  එමනිසා, මනුෂ්‍යත්වයට එරෙහිව සිදුකළ අපරාධයක් හෝ යුධ අපරාධයක් යටින් දිවෙන අංගයක් වශයෙන් දූෂණය නොහොත් ලිංගික බලහත්කාරකමක් වශයෙන් සලකන යම් යම් ක්‍රියා ශ්‍රී ලංකා නීතියෙන් දූෂණය නොහොත් ලිංගික බලහත්කාරකම් වශයෙන් නොසලකනු ඇත. උදාහරණ වශයෙන් අත් අඩංගුවේ පසුවන පුරුෂයින්ට සිදුවූ ලිංගික බලහත්කාරකම් (මුඛ හෝ ගුද මාර්ගයෙන්)  ශ්‍රී ලංකාවේ අපරාධ නීතිය යටතේ දූෂණය නොහොත් ලිංගික බලහත්කාරකම් වශයෙන් නොසලකනු ඇත.
දෙවැනුව ශ්‍රී ලංකා නීතිය යටතේ සාමාන්‍යයෙන් ලිංගික වරද වශයෙන් සලකන වරදවල් එම අපරාධ සිදුවනේ කුමන පසුබිමකද යන්න විශේෂයෙන් හඳුනාගැනීමකට ලක් නොකරයි. එය සන්නද්ධ ගැටුම් පසුබිමක් වේවා, සිවිල් ප්‍රජාවකට එරෙහිව දියත් කළ පුළුල් ලෙස ව්‍යාප්ත වූ පද්ධතිගත ප්‍රහාරයක් වේව ඒ පිළිබඳ හඳුනාගැනීමක් සිදු නොවේ. ජාත්‍යන්තර සහ සාමාන්‍ය අපරාධ ස්වභාවයෙන්  එකිනෙකට වෙනස්වනවා පමණක් නොව එවායින් ආරක්ෂාවන වටිනාකම් ද එකිනෙකට වෙනස්වන හෙයින් මෙය ප්‍රශ්නකාරී වේ. 
 එනම්, CARSV ජාත්‍යන්තර අපරාධ වශයෙන් සලකා නඩු පැවරීම තුළින් සිදු කෙරෙන්නේ "හුදෙක් යම්කිසි සමාජයකට පමණක් නොව සමස්ථයක් වශයෙන් මානව වර්ගයාටම මූලික වශයෙන් වැදගත්වන වටිනාකම් උල්ලංඝනය කෙරෙන අන්දමේ හැසිරීම් අපකීර්තියට පැමිණවීමයි."
  මෙවන් අපරාධ සාමාන්‍ය අපරාධ ගනයෙහි ලා නඩුපැවරීම තුළ එම අපරාධවල බරපතලභාවය හඳුනාගැනීමක් සිදු නොවේ. එසේම, යම් ප්‍රතිපත්තියක කොටසක් ලෙස එම අපරාධ සිදු කර ඇති බව හඳුනාගැනීම ද එහිදී සිදුනොවේ. මෙම අපරාධ සහ ඊට සම්බන්ධ වෙනත් ජාත්‍යන්තර අපරාධ අතර ඇති සම්බන්ධතාවය හඳුනාගැනිමක් ද සිදු නොවේ. එවිට, අණදීම් අනුපිළිවෙලේ ඉහළම මට්ටම්වල සිටින ජ්‍යේෂ්ඨ නිලධාරීන්ගේ ඒවාට ඇති සම්බන්ධය තහවුරු කිරීමද දුෂ්කර විය හැකිය.
 වඩාත් පුළුල් මට්ටමකින් ප්‍රතිසංස්කරණ සිදුකිරීමට ඇති අවස්ථා එයින් ගිලිහී යනු ඇති අතර අනාගතයේදී මෙවන් අපරාධ සිදුවීම වැලැක්වීම තවත් දුෂ්කර වනු ඇත. 



42. වගකියනු ලබන (liability) ක්‍රම 
ශ්‍රී ලංකාවේ අපරාධ නීතියෙන් අපරාධ වරද සඳහා පුද්ගලයකු වගකියන ක්‍රම දෙකක් හඳුනාගෙන තිබේ. ඒවා නම්: 

· පොදු චේතනාව 

පුද්ගලයින් කිහිප දෙනෙකු විසින් එම   පුද්ගලයින් සියළුදෙනාගේ පොදු චේතනාවක් මුදුන්පත් කරගනීමේ අභිලාෂයෙන් යම් අපරාධයක් සිදුකරන කල එම එක් එක් පුද්ගලයා තනිව එකී වරද සිදුකළාක් මෙන් සලකා එම අපරාධයේ වගකීම ඔවුන් වෙත පැවරෙන බව දණ්ඩනීති සංග්‍රහයේ සඳහන් වේ. 
 ඊට සමානව, යම් අපරාධයක් සිදුකිරීමට නිශ්චිත චේතනාවක් අවශ්‍යවන්නේ නම් එකම දැනුවත්භාවයක් සහ චේතනාවක් ඇතිව එම ක්‍රියාවට සම්බන්ධවන පුද්ගලයින් සියළුදෙනා තනි තනිව එම ක්‍රියාව සිදුකිරීමට වගකියන්නාක් මෙන් සලකනු ලැබේ. 

· ආධාරදීම සහ අනුබලදීම
අනුබලදීම යනු 1.) අපරාධ ක්‍රියාවක් සිදුකිරීමට යම් පුද්ගලයකු පෙළඹවීම, 2.) එවන ක්‍රියාවක් සිදුකිරීම පිණිස කුමන්ත්‍රණය  කිරීම, 3) යම් ක්‍රියාවක් හෝ නොකරහැරීමක් තුළින් සිතාමතාම අපරාධයකට සහයදීම වේ. 
 පෙළඹවීම යන්නට තමන් විසින් හෙළිදරවු කළයුතු යම් තොරතුරක් යම් අපරාධයක් සිදුවීමට හේතුවන පරිදි සිතාමතාම වරදවා විස්තර කිරීම හෝ එම තොරතුර සැඟවීම ඇතුළත් වේ.
මීට අමතරව දණ්ඩනීති සංග්‍රහයට කුමන්ත්‍රණය යන අපරාධය වෙනම ඇතුළත් කර තිබේ. එනම්, පුද්ගලයින් දෙදෙනෙකු හෝ ඊට වැඩි ගණනක් යම් වරදක් සිදුකිරීමට හෝ ඊට අනුබලදීමට එකඟවීම හෝ වරදක් සිදුකිරීමේ හෝ ඊට අනුබලදීමේ පොදු අරමුණ සහිතව  එක්ව වැඩ කිරීම කුමන්ත්‍රණයයි.
 වරදකරුවන් අතර කලින් සාකච්ඡාකිරීමක් ඇතිව හෝ නැතිව කුමන්ත්‍රණයක් සිදුවිය හැකිය. යම් කුමන්ත්‍රණයක් ඉදිරියට ගෙනයාම සඳහා පුද්ගලයින් දෙදෙනෙකු හෝ වැඩි ගණනක් කටයුතු කර ඇත්තේ නම් එම එක් එක් පුද්ගලයා වරද සිදුකිරීමට හෝ ඊට අනුබලදීමට කුමන්ත්‍රණය කිරීමේ වරද සිදුකර ඇතැයි සලකනු ලැබේ.
 පොදු කුමන්ත්‍රණ සැලසුම පිළිබඳව දැනසිටි බවට සාක්ෂි අවශ්‍ය වන නමුත් කුමන්ත්‍රණකරුවන් සියළුදෙනාටම ඒ පිළිබඳ එක සමාන දැනුවත්භාවයක් තිබිය යුතුයැයි අපේක්ෂා නොකරයි.
 


 AUTONUM  කොටුව: වගකියනු ලබන ක්‍රම ප්‍රතිසංසකරණය සඳහා වන අවශ්‍යතාවය 
"ජාතීන්ගේ ප්‍රජාව විසින් පිළිගෙන ඇති පොදු නීති මූලධර්ම යටතේ අපරාධ වශයෙන් සැලකෙන අපරාධ පරාසයට වඩාත්ම වගකිවයුතු අයට" එරෙහිව නඩුපැවරීමට හැකියාව ලැබෙන පරිදි ශ්‍රී ලංකාවේ දේශීය නීති සංශෝධනය කළයුතුබව එක්සත් ජාතීන්ගේ මානව හිමිකම් කවුන්සිල යෝජනා සම්මත 30/1හි නිර්දේශ කර තිබේ.
 ජාත්‍යන්තර නීතිය යටතේ හඳුනාගෙන ඇති අනෙකුත් වගකීමේ ක්‍රම ශ්‍රී ලංකාවේ දණ්ඩනීති සංග්‍රහයේ ඇතුළත්ව නොමැති බැවින් මෙය විශේෂයෙන්ම වැදගත් වේ. නියෝග කිරීමේ, අණදීමේ වගකීම සහ ඉහළ නිලධාරී වගකීම ද වක්‍රාකාරයෙන් වරදේ නිරතවීම ද ඇතුළු මෙම වගකීමේ ක්‍රම ජාත්‍යන්තර අපරාධ සඳහා වඩාත්ම වගකිවයුතු පුද්ගලයින්ට එරෙහිව නඩුපැවරීම සඳහා අවශ්‍ය වේ. 
 ඇවටිලි කිරීම/ කැමැති කරවාගැනීම, ආධාරදීම සහ අනුබලදීම, සහයෝගයෙන් වරදේ නිරතවීම සහ පොදු චේතනා වගකීම ඇතුළු ජාත්‍යන්තර අපරාධ අධිකරණයේ රෝම ප්‍රඥප්තියෙන් විධිවිධාන සලසා ඇති අනෙකුත් වගකියන ක්‍රම ශ්‍රී ලංකා නීතියෙන් ආවරණය වී තිබේ. 

රෝම ප්‍රඥප්තියේ 25(3) වගන්තියෙන් නියෝගදීම යන්න සඳහා විධිවිධාන සලසා තිබේ. ශ්‍රී ලංකාවේ නඩු කිහිපයකම අපරාධයක් සිදුකිරීම සඳහා නියෝග ලබාදුන් පුද්ගලයින්ට එරෙහිව අභිචෝදනා ගොනුකර ඔවුන් වරදකරුවන් කර තිබේ.
 එහෙත් යම් වරදක් සිදුකිරීමේ නියෝගය ලබාදුන් පුද්ගලයින්ට එරෙහිව නඩු පැවරීම සඳහා පහසුකම් සැලසීමට ශ්‍රී ලංකා නීතිය යටතේ මෙම වගකීමේ ක්‍රමය විශේෂයෙන් ඇතුළත් කිරීම වැදගත් වේ.

රෝම ප්‍රඥප්තියේ 28 (අ) සහ (ආ) වගන්තිවලින් අණදීමේ සහ ඉහළ නිලධාරී වගකීම සඳහා විධිවිධාන සලසා තිබේ. ශ්‍රී ලංකාවේ නීතියෙන් මෙම වගකීමේ ක්‍රම පිළිගෙන නොමැත. කෙසේනමුත්, අපරාධ නීතියට පටහැනි බව දැනදැනත් අපරාධ නීතියට පටහැනි ක්‍රියා සඳහා අවසර ලබාදීම හෝ එවන් ක්‍රියා වැලැක්වීමට අසමත්වීම  හේතුවෙන් අපරාධයකට අනුබලදීම යන පදනමින් චූදිතයින් වෙත වගකීම පැවරූ අවස්ථා ශ්‍රී ලංකා අධිකරණයේ දක්නට ඇත. 
 එහෙත් එමගින් ජාත්‍යන්තර නීතියේ එන අණදීමේ හා ඉහළ නිලධාරී වගකීම මුළුමනින්ම ආවරණය නොවේ. ශ්‍රී ලංකා නීතියේ මෙන් නොව ඒ යටතේ අපරාධය පිළිබඳව සැබැවින්ම දැනසිටීම අවශ්‍ය නොවේ. 
ජාත්‍යන්තර අපරාධ අධිකරණ නීති මිමංසාවේ වක්‍රාකාරයෙන් වරද සිදුකිරීම යන්නට විවිධ අවස්ථා ඇතුළත් වේ. එහිදී සෘජු හා වක්‍ර වරදකරුවන් ක්‍රියාත්මක වන්නා වූත් වරද සිදුකිරීම සඳහ වක්‍රාකාරයෙන් වරදකරුවන් වන අයට ඉඩ සලසාදෙන්නා වූත් සංවිධිත බල යන්ත්‍රණයක්  සහිත තත්ව  ඊට ඇතුළත් වේ. 
 වක්‍රාකාරයෙන් වරද කරන්නන් සාවද්‍ය ක්‍රියාවක නිරත වන්නේ සෘජුවම වරදේ නිරතවන පුද්ගලයා පාලනය සඳහා එම පුද්ගලයාට ඇති බලය හෝ එම පුද්ගලයා අයත්වන ව්‍යුහය පදනම් කරගෙනය. මෙම තත්වය පොදු චේතනාව හා කුමන්ත්‍රණ යන ශ්‍රී ලංකා නීතියේ එන වගකීමේ ක්‍රම දෙකෙන්ම ආවරණය නොවේ.  

43. ඉදිරිපත් කළ හැකි විත්තිවාචක හා නිදහසට කරුණු 
ජාත්‍යන්තර නීතිය යටතේ විත්තිවාචක ඉතා පටුලෙස අර්ථ නිරූපණය කර තිබේ (උදාහරණ ලෙස රෝම ප්‍රඥප්තියේ 31 වගන්තිය බලන්න. එහෙත් නීතියේ මෙම ක්ෂේත්‍රය තුළ ජාත්‍යන්තර අපරාධ අධිකරණ නීතිය සාමාන්‍ය ජාත්‍යන්තර නීතියෙන් සහ වෙනත් ජාත්‍යන්තර අධිකරණපාත්‍රතා සහිත නීතිවලින් වෙනස්වීමට ඉඩ ඇති බව මෙහිදී අවධානයට ගත යුතුය).
ශ්‍රී ලංකා අපරාධ නීතියේ ඒ විත්තිවාචක අතරින් ලිංගික වරද සඳහා අදාළ වන්නේ ඉතාමත් සීමිත සංඛ්‍යාවක් පමණි. යම් පුද්ගලයකුට අවනම්බු කිරීමේ චේතනාව ඇතිව අඩන්තේට්ටම් කිරීමේ හෝ අපරාධ බලය යෙදීමේ සිදුවීම්වලදී බරපතළ හා හදිසි කෝපය යන විත්තිවාචකය අදාළ කරගැනීමට හැකියාව ඇත. නමුත් ලිංගික ක්‍රියා සම්බන්ධ වන වෙනත් අපරාධවලට මෙය අදාළ නොවනු ඇත. 
 
මෙහිදී අදාළ වියහැකි අනෙකුත් නිදහසට කරුණු නම් තර්ජනයට නතුවීම (duress - සිරභාරයට ගන්නාබවට හෝ ඒ මොහොතේම මරාදමන බවට තර්ජනය කිරීම මත), 
 උන්මාදය,
  සහ සුරාමත
  යන කරුණු ය. එහෙත් යම් පුද්ගලයකු ස්වේච්ඡාවෙන් තමන් විසින්ම මත් භාවයට පත්වූයේ නම් එම තෙවැනි නිදහසට කරුණ අදාළ වන්නේ නැත.
සද්භාවයෙන් කරුණු වරදවා වටහා ගැනීම
 යන විත්තිවාචකය ද ලිංගික ප්‍රචණ්ඩත්ව අපරාධ සහ ඒවාට සම්බන්ධ අනෙකුත් අපරාධ, එනම් මිනීමැරීම් වැනි අපරාධවලට අදාළව ඉදිරිපත්වීමට ඉඩ තිබේ. මීට අදාළ කොටසේ උදාහරණ වශයෙන් දක්වා ඇති පළමු සිද්ධිය හමුදාවේ ක්‍රියා සම්බන්ධ කරගෙන පැහැදිලි කර තිබීම උනන්දුව දනවනසුළු කරුණකි: "ඒ නැමති සොල්දාදුවා අණදීම පිළිබඳව නීතියේ නියම කර ඇති පරිදි තම ඉහළ නිලධාරියා විසින් ලබාදෙන නියෝග ප්‍රකාරව කලහකාරී පිරිසක් වෙත වෙඩි තැබුවේ නම් ඒ නැමැති එම නිලධාරියා වරදක් කර නොමැත." ඉහළ නිලධාරියා ලබාදෙන නියෝගය පැහැදිලිවම පෙනෙන පරිදි නීතිවිරෝධී වන්නේ නම් (එනම්, සිවිල් යුධ පසුබිමක රැඳවුම්භාරයේ සිටින  පුද්ගලයකු මරාදැමීමට නියෝග ලැබීම වැනි අවස්ථා) එම නියෝගය අනුව ක්‍රියා කර පසුව සද්භාවයෙන් කළ ක්‍රියාවක් යන විත්තිවාචකය ඉදිරිපත් කළ නොහැකි බව අපරාධ අභියාචනාධිකරණය සඳහන් කර තිබේ.

44. ළමා වරදකරුවන් 

අවම වයස කුමක් වියයුතුද යන්න රටින් රටට වෙනස්වන බැවින් ජාත්‍යන්තර නීතියේ අපරාධ වගකීම දැරීමේ අවම වයසක් නොදැක්වේ.
  එහෙත්, අපරාධ වගකීම දැරියහැකි වයස අවුරුදු 12ට වඩා අඩු මට්ටමකට ගෙන ඒම කිසිවිට සිදු නොකළයුතු බව ICRC විසින් සලකනු ලබයි.
 
ශ්‍රී ලංකාවේ දණ්ඩනීති සංග්‍රහයේ පොදු ව්‍යතිරේක සඳහා සලසා ඇති විධිවිධාන ප්‍රකාරව වයස අවුරුදු අටට අඩු ළමයකුගේ ක්‍රියා අපරාධ වරද ලෙස සලකනු නොලැබේ. 
 එසේම වයස අවුරුදු අටට වැඩි එහෙත් අවුරුදු දොලහට අඩු, තමන්ගේ හැසිරීමේ ස්වභාවය සහ එහි ප්‍රතිවිපාක තේරුම් ගන්නට තරම් ප්‍රමාණවත් පරිණතභාවයක් ලබා නොමැති  ළමුන්ගේ ක්‍රියා සඳහා ද අපරාධ වගකීම පවරනු නොලැබේ. 

45. කාලාවරෝධය 

ශ්‍රී ලංකා නීතිය අනුව මිනීමැරීම හා රාජද්‍රෝහි ක්‍රියා හැරුණුවිට අනෙකුත් සෑම අපරාධයක් සඳහාම අදාළවන කාලාවරෝධ සීමාව අවුරුදු 20ක් වේ.
 එමනිසා, මිනීමැරීම හා රාජද්‍රෝහී ක්‍රියා සඳහා සීමායන නීතියක් නොමැති වුවත් අනෙකුත් ඕනෑම අපරාධයක් සම්බන්ධයෙන් නඩු පැවරිය හැක්කේ එය සිදුවී වසර විස්සක කාලසීමාව තුළ පමණි.
මෙය, ජාත්‍යන්තර නීතියට වඩා වෙනස් වේ. ජාත්‍යන්තර අපරාධ සඳහා කාලාවරෝධය අදාළ නොවේ. රෝම ප්‍රඥප්තියේ 29වගන්තිය මීට උදාහරණයකි. 
46. නිර්මුක්තිය (immunity) සහ අපරාධ අධිකරණ බලය ක්‍රියාත්මක කිරීමට ඇති අනෙකුත් බාධක හා අපරාධ වගකීම බැහැර කළ හැකි අනෙකුත් හේතු
1979 ත්‍රස්තවාදය වැලැක්වීමේ (තාවකාලික විධිවිධාන) පනත හරහා සෙවීම, අත් අඩංගුවට ගැනීම සහ රඳවා තැබීම සඳහා පුළුල් බලතල ලබාදෙන අතර එම (7 ඡේදය බලන්න) පනත යටතේ "සද්භාවයෙන්" ක්‍රියාත්මක වන නිලධාරීන්ට සිවිල් හ අපරාධ නඩු කාර්යපටිපාටිවලින් නිර්මුක්තිය ලබා දෙයි.
 ලිංගික බලහත්කාරකම් වැනි ක්‍රියාවක් සම්බන්ධයෙන් වන නඩුවකදී එවන් විත්තිවාචකයක් ඉදිරිපත් කිරීම දුෂ්කර වනු ඇති නමුත් හිංසනය වැනි අනෙකුත් ආකාරවල ලිංගික ප්‍රචණ්ඩත්වය සම්බන්ධයෙන් සහ .. සම්බන්ධ අනෙකුත් අපරාධවලට අදාළව එම විත්තිවාචකය යොදාගැනීමේ හැකියාවක් ඇත. "සද්භාවය" යනු කුමක්දැයි ත්‍රස්තවාදය වැලැක්වීමේ පනතෙහි නිර්වචනය කර නොමැති හෙයින් එය පුළුල්ව අර්ථ නිරූපණය කරන්නට ඉඩහසර සැලසී තිබේ. 
අපරාධ නඩුවිධාන සංග්‍රහයෙන් ද එවන් නිර්මුක්ති ලබාදී තිබේ.  නීතිවිරෝධී රැස්වීම් විසිරුවා හැරීමේදී තමන්ගේ රාජකාරිය ඉටු කිරීම පිණිස සද්භාවයෙන් යුතුව රජයේ නිලධාරියකු ගන්නා ක්‍රියාමාර්ග සම්බන්ධයෙන් අපරාධ කාර්යපටිපාටිවලට මුහුණදීමේන් එම නිලධාරියා නිර්මුක්ත කිරීමට එහි විධිවිධාන සලසා තිබේ.
 නිලධාරීන්ට නිර්මුක්තිය ලබදෙන අනෙකුත් නීති විධිවිධාන නම් 1982 අංක 20 දරන මුක්තිදාන පනත (තවදුරටත් බලාත්මක නොවේ) සහ 1947 අංක 25 දරන මහජන ආරක්ෂා ආඥාපනත වේ. 

ශ්‍රී ලංකාවේ ජනාධිපතිවරයා තමන්ගේ ධුරකාලය තුළ නිල මට්ටමින් හෝ පෞද්ගලික මට්ටමින් සිදුකරන ඕනෑම ක්‍රියාවක් සම්බන්ධයෙන් සිවිල් හෝ අපරාධ කාර්යපටිපාටිවලින් නිර්මුක්තවීමට ඔහුට හෝ ඇයට හැකිය. 
  එහෙත් ජනාධිපතිවරයා විසින් තම ධුරකාලය තුළ සිදුකළ යම් ක්‍රියාවක් සම්බන්ධයෙන් නීතිපතිවරයාට එරෙහිව මානව හිමිකම් අයදුමක් කිරීමට හැකියාව ඇත. 

පාර්ලිමේන්තු මන්ත්‍රීවරයකු පාර්ලිමේන්තුවේ හෝ කාරකසභාවකදී කරන ප්‍රකාශයක්
 එම මන්ත්‍රීවරයාට එරෙහිව අපරාධ කාර්යපටිපාටියක් ආරම්භ කිරීමට ප්‍රස්තුත කරගත නොහැක. 

වෙනත් හේතු මත අපරාධ වගකීම බැහැර කිරීම සහ නිර්මුක්තිය සම්බන්ධයෙන් ජාත්‍යන්තර නීතියේ එන වෙනත් සීමා කිරීම් ශ්‍රී ලංකා නීතියේ එන සීමාකිරීම්වලට වඩා දැඩිය. උදාහරණ සඳහා රෝම ප්‍රඥප්තියේ 27 (නිල තත්වය අදාළ නොවීම) සහ 33 (ඉහල නිලධාරීන්ගේ අණ සහ නීතියේ කාලාවරෝධය) වගන්ති බලන්න. එහෙත් සාමාන්‍ය ජාත්‍යන්තර නීතියට හා නීතියේ මෙම අංශයට අදාළව අනෙකුත් ජාත්‍යන්තර අධිකරණපාත්‍රතාවලට වඩා ජාත්‍යන්තර අපරාධ අධිකරණ නීතිය වෙනස්වීමට ඉඩ ඇති බව මෙහිදී අවධානයට ගැනීම මැනැවි. 
AH. කාර්යපටිපාටිමය සහ සාක්ෂි පිළිබඳ නීති 
47. කැමැත්ත 

.. හි පැහැදිලි කර ඇති පරිදි ජාත්‍යන්තර අපරාධ අධිකරණයේ නීතිමිමංසාව වර්ධනය වී ඇත්තේ "කැමැත්ත දීම සම්බන්ධ ප්‍රශ්නවලින් වින්දිතයින් ආරක්ෂා කිරීමටය: කැමැත්තක් නොතිබූ බව ඔප්පු කර පෙන්වීම වෙනුවට බලහත්කාරී වාතාවරණයක් තිබුණු බව ඔප්පු කිරීම දක්වා අවධානය මාරු වී තිබේ." 

(රැඳවුම්භාරයේදී ලිංගික බලහත්කාරකම් කිරීම වැනි) යම් යම් නිශ්චිත අවස්ථාවලට අදාළව හැරුණුවිට දේශීය නීතිය තුළ මෙම මූලධර්ම විශේෂයෙන් හඳුනාගැනීමකට ලක්වී නොමැත. ඊට අමතරව යම් යම් ආකාරවල ප්‍රශ්නකිරීම් වලින් හෝ කැමැත්තදීම සම්බන්ධයෙන් විශේෂ සාක්ෂි හඳුන්වාදීමෙන් වින්දිතයින් ආරක්ෂා කිරීමට සාක්ෂි නීති නොමැත.
එමනිසා ශ්‍රී ලංකා නීතිය තුළ කැමැත්ත යනු මූලික වශයෙන් සාක්ෂිමය ගැටළුවකට වඩා හරයාත්මක ගැටළුවකි. බාලවයස්කරුවකු සමග හෝ නීත්‍යානුකූල හෝ නීත්‍යානුකූල නොවන රැඳවුම්භාරයේ ලිංගික සංසර්ගයක් සිදුව ඇති අවස්ථාවල කැමැත්තක් නොතිබුණු බව ඔප්පුකර පෙන්වීම අවශ්‍ය නොවේ. 
 එසේම, ලිංගික සංසර්ගය සිදුවූයේ බලහත්කාරයක, බියවැද්දීමක හෝ රඳවා තබාගන්නා බවට, තුවාල කරන බවට හෝ මරාදමන බවට තර්ජනය කිරීමක ප්‍රතිඵලයක් වශයෙන් නම් එහිදී කැමැත්ත ලබාදුන් බවක් පෙනීයාම අදාළ නොවන බව සලකනු ලැබේ. 
 CARSV සිද්ධි සම්බන්ධයෙන් මෙම කරුණු විශේෂයෙන් වැදගත් වනු ඇත.
අනෙකුත් නඩුවලදී කැමැත්ත පිළිබඳ ප්‍රශ්නය නඩුපැවරීමට ඉතා වැදගත් වේ. ලිංගික බලහත්කාරකම් සම්බන්ධ සිදුවීම්වලදී කැමැත්ත යන්නෙන් ප්‍රකාශිත කැමැත්ත හා ගම්‍යමාන කැමැත්ත අදහස්වන බව අධිකරණවලින් අර්ථ නිරූපණය කර තිබේ. 
  සිහිය විකල් වූ පුද්ගලයින්, මත් වූ පුද්ගලයින් සහ කැමැත්තදීම යන්නෙහි ස්වභාවය සහ එහි ප්‍රතිවිපාක අවබෝධ කරගන්නට නොහැකි පුද්ගලයින් කැමැත්ත ලබාදුන්නත් එය කැමැත්ත ලබාදීමක් ලෙස නොසලකනු ලැබේ. 

කැමැත්ත ලබාදීමේ වයස සම්බන්ධයෙන් ගත් කල දූෂණය සහ අනෙකුත් ලිංගික වරද වෙන්කර හඳුනාගෙන ඇති බවක් පෙනේ. වයස අවුරුදු 16ට අඩු ගැහැණු ළමයකු සමගින් සිදුවන ලිංගික සංසර්ගයකට කැමැත්ත අදාළ නොවේ; එනම්  කැමැත්ත ලබාදීමක් සිදුවුවද නොවුවද එය ව්‍යවස්ථාපිත ස්ත්‍රීදූෂණයක් ලෙස සලකනු ලැබේ.
 එහෙත් ලිංගික පැතිකඩක් සහිත අනෙකුත් වරද සම්බන්ධයෙන් කැමැත්ත දීමේ වයස වන්නේ අවුරුදු 18 ය. 

48. තහවුරු කිරීම
IP2 හි පැහැදිලි කර දෙන අන්දමට "ජාත්‍යන්තර අපරාධ කාර්යපටිපාටියේ මූලධර්මවලට අනුව ලිංගික  ප්‍රචණ්ඩත්ව සිද්ධිවලදී තහවුරු කිරීමක් අවශ්‍ය නොවේ." ප්‍රායෝගික භාවිතයේදී මෙහි අදහස නම් "වින්දිතයකු විසින්ම ලබාදෙන සාක්ෂිය විශ්වාස කළහැකි හා විශ්වසනීය වන්නේ නම්, වෙනත් සාක්ෂිකරුවන්, ලේඛන, වෛද්‍ය වාර්තා, ඡායාරූප, හෝ තහවුරු කළහැකි වෙනයම් සාධක නොමැති අවස්ථාවල එම වින්දිතයාගේ සාක්ෂිය ලිංගික ප්‍රචණ්ඩත්ව අපරාධයක් සිදුවූ බවට ප්‍රමාණවත් සාක්ෂියක් ලෙස සලකනු ලැබේ." 
 
ශ්‍රී ලංකා නීතියද මෙම ස්ථාවරයම ගෙන තිබේ: "තහවුරු කිරීමට සාක්ෂි නොමැතිවීම මත පදනම්ව ලිංගික අඩන්තේට්ටමක වින්දිතයකුගේ  සාක්ෂිය මත ක්‍රියාත්මකවීම ප්‍රතික්ෂේප කිරීමේ ක්‍රමයක් තුළ එම පුද්ගලයා මුහුණදුන් හානියට නිග්‍රහයක් ද එකතු කිරීමක් සිදුවේ" 
  යනුවෙන් අධිකරණය තීන්දු කර තිබේ. ස්ත්‍රී දූෂණයක් සම්බන්ධයෙන් වින්දිතයා ලබාදෙන ප්‍රකාශය පිළිගතහැකි සාක්ෂියක් වීම සඳහා එය වෙනත් සාක්ෂි තුළින් තහවුරුවීම අවශ්‍ය නොවේ. 
 එහෙත් ඔප්පු කිරීර්මේ භාරය පැවරෙන්නේ පැමිණිලි පක්ෂයට  වන අතර වින්දිතයා කැමැත්ත ලබා නොදුන් බව ඔප්පු කළයුතු වේ. මෙහිදී අත්‍යාවශ්‍ය කරුණු සම්බන්ධයෙන් ලබාදෙන වාචික සාක්ෂි තුළ එකිනෙකට පටහැනි කරුණු ඇතුළත් වුවහොත් එය විශ්වසනීය නොවන බවක් සැලකීමට ඉඩ තිබේ. 
   
"ලිංගික සංසර්ගය සිදුවූයේ කැමැත්ත ඇතිව නොවන බව ඔප්පු කිරීම සඳහා ශාරීරික තුවාල  වැනි විරෝධතාවය පලකළ බවට වන සාක්ෂි තිබීම අත්‍යාවශ්‍ය නොවන බව"
 දණ්ඩ නීති සංග්‍රහයේ පැහැදිලිවම දක්වා ඇත. එවන් තුවාළ කිසිවක් නොවී ස්ත්‍රී දූෂණය සිදුවිය හැකි බව අධිකරණයෙන් පිළිගෙන තිබේ. 
 එහෙත් ප්‍රායෝගික භාවිතයේදී ඇතැම් සිද්ධිවලදී වෛද්‍යමය සාක්ෂි ඉතා වැදගත් ලෙස සලකා තිබේ. උදාහරණ වශයෙන්, විශේෂයෙන්ම වෛද්‍ය සාක්ෂි හරහා වින්දිතයාගේ ප්‍රකාශය තහවුරු නොවන අවස්ථාවල ස්ත්‍රීදූෂණ වින්දිතයකුගේ තහවුරු නොවූ සාක්ෂිය මත පමණක් පදනම් වෙමින් අධිකරණය ක්‍රියාත්මකවීම භයානක වනු ඇති බව එක් නඩුවකදී අධිකරණය සඳහන් කර තිබේ. 
 විනිසුරන් මෙවැනි එළඹුමකට යොමුවන කල යුක්තිය සාක්ෂාත් කරගැනීම සඳහා සැලකියයුතු බාධකයක් ඇතිවේ. විශේෂයෙන්ම විමර්ශනයට සහ නඩු විභාගයට වර්ෂ ගණනාවකට පෙර සිදුවූ දූෂණයක් සම්බන්ධ නඩු වැනි අවස්ථාවක එය තදින්ම බලපානු ඇත. 
 AUTONUM  කොටුව: වාචික සාක්ෂි මත පදනම් වෙමින් ඓතිහාසික අපරාධ සඳහා නඩු පැවරීම
CARSV අපරාධ සිදුකර දශක ගණනාවක් ගතවීමෙන් පසුව පවා සාර්ථකව ඒවාට එරෙහිව නඩු පැවරූ අවස්ථා IP2 හි විස්තර කර තිබේ. 
  එහිදී ලබාදී ඇති උදාහරණ අතර බොස්නියාවේ සහ හර්සගොවීනාවේ වසර 20කට අධික කාලයකට පෙරාතුව වූ ලිංගික ප්‍රචණ්ඩත්ව සිද්ධිවලට එරෙහිව නඩු පැවරීම, 
  ආර්ජන්ටිනාවේ ස්ත්‍රී දූෂණ ඇතුළුව මනුෂ්‍යත්වයට එරෙහි අපරාධ සිදුකර වසර 30කටත් පසුව අදාළ පුද්ගලයින් වරදකරුවන් වශයෙන් නම් කිරීම
 ඇතුළත් වේ. IP2 හි සඳහන් වන අන්දමට කාලය ගතවීමත් සමගින් වෝහාරවිද්‍යාත්මක සාක්ෂි විනාශ වී ගොස් ඇති  හෙයින් එවන් නඩුවලදී ඉදිරිපත් කෙරෙන එකම සාක්ෂි වර්ගය වාචික සාක්ෂි වන නමුත් "අපරාධය හෝ උල්ලංඝනය සිදුවූ ස්ථානය හැකිනම් පරීක්ෂා කර බැලීම තුළින් අවම වශයෙන් සාක්ෂිකරුගේ විස්තරය තහවුරු කරගැනීම කළයුතු ය." තවද, සිදුවීමෙන් වර්ෂ ගණනාවක් ගතවීමෙන් පසුව පවා අපරාධය සිදුවූ බවට චෝදනා කරන ස්ථානයේ තිබී වෝහරිකවිද්‍යාත්මක සාක්ෂි හමුවූ අවස්ථා ද ඇත."
 
49. කාර්යපටිපාටිය 

ඕනෑම අපරාධයක් සම්බන්ධයෙන් මෙන්ම ලිංගික වරද සම්බ්න්ධයෙන් ද ඒ පිළිබඳ දන්නා පුද්ගලයකු විසින් පැමිණිල්ලක් කිරීම අවශ්‍ය වේ. 
 පොලීසියෙන් එම පැමිණිල්ල කෙටියෙන් ලියාගෙන දැනුම්දෙන්නාට ඇසෙන්නට කියවනු ඇත. 
  දෙමළ භාෂාව කථාකරන පොලිස් නිලධාරීන් ප්‍රමාණවත් සංඛ්‍යාවක් නොමැති හෙයින් සහ විශේෂයෙන්ම දෙමළ බස හසුරුවන කාන්තා පොලිස් නිලධාරීන් සිටින්නේ ඉතා සීමිත සංඛ්‍යාවක් වීම සිංහල බස කථා කිරීමට නොහැකි පැමිණිලිකරුවන් මුහුණදෙන පළමු බාධකය වනු ඇත. 
  නඩු පැවරීමේදී ද මෙම භාෂා බාධක මගින් ප්‍රශ්න ඇතිවිය හැක. උදාහරණ වශයෙන් වින්දිතයාගේ ප්‍රකාශ සටහන් කරගැනීමේදී වැරදි සිදුවිය හැකිය. 
 

විමර්ශනයේදී වින්දිතයා වෛද්‍යවරයකුගේ පරීක්ෂාවට බඳුන් කිරීමට සිදුවිය හැකිය. එවන් අවස්ථාවල ඒ සඳහා වින්දිතයාගේ කැමැත්ත ලබාගත යුතුය.
  රජයේ වෛද්‍ය නිලධාරියකු විසින් එවන් වෛද්‍ය පරීක්ෂණයක සිදුකරනු ඇත.
 විමර්ශනය මෙහෙයවන පොලිස් නිලධාරියා වෙත එවන් වෛද්‍ය පරීක්ෂණවල වාර්තා ලැබෙන්නට සැලැස්විය යුතුය. 
 වෛද්‍ය පරීක්ෂණයකට සහභාගිවීම සඳහා සිය කැමැත්ත ලබාදීමට අකමැති වන වින්දිතයකු මහේස්ත්‍රාත් නියෝගයක් හරහා රජයේ වෛද්‍ය නිලධාරියකු විසින් සිදුකරන වෛද්‍ය පරීක්ෂණයකට ඉදිරිපත් වනමෙන් බලකළ හැකිය. 
  අවශ්‍ය කරන නියෝග නිකුත් කරමින් විමර්ශනයට සහය ලබාදීම මහේස්ත්‍රාත්වරයා කටයුතු කළයුතු වේ.

අපරාධ නඩු රජය වෙනුවෙන් මෙහෙයවන්නේ නීතිපති දෙපාර්තමේන්තුවෙනි. නීතිපති දෙපාර්තමේන්තුව දිගින් දිගටම දේශපාලනීකරණයවීමත් ගැටුම් සම්බන්ධ සිදුවීම්වලට අදාළව නඩු පැවරීමට එම දෙපාර්තමේන්තුව මැලිවීමත් හේතුවෙන් ගැටුම් සම්බන්ධ සිදුවීම්වලදී යුක්තිය සාක්ෂාත් කරගැනීමට මෙය බරපතල බාධාවක් වේ.
 

 AUTONUM  කොටුව -  නීතිපති දෙපාර්තමේන්තුවේ බැඳීම් අතර පිළිගැටුම
ජාත්‍යන්තර අපරාධ අධිකරණය සඳහන් කරන අන්දමට "අනෙකුත් රටවල් බොහෝමයක නීතිපති දෙපාර්තමේන්තුවල මෙන්ම ශ්‍රී ලංකාවේ නීතිපති දෙපාර්තමේන්තුවේ භූමිකා සම්බන්ධයෙන් නිසඟ ව්‍යුහාත්මක ආතතියක් තිබේ. එසේ වන්නේ රජයේ ප්‍රධාන නීති උපදේශක වශයෙන් ක්‍රියාකරන්නේත් සියළුම නෛතික කටයුතුවලදී රජයේ ප්‍රධාන ආරක්ෂකයා වන්නේත්, සියළුම අපරාධ සම්බන්ධයෙන් ප්‍රධාන නඩුපවරන්නා නොහොත් අභිචෝදක වශයෙන් ක්‍රියා කරන්නේත් මෙම දෙපාර්තමේන්තුව වීමයි. ප්‍රායෝගික භාවිතය තුල ශ්‍රී ලංකාවේ මෙම ආතතිකාරි තත්වය පිළිබිඹු වන්නේ මානව හිමිකම් නඩු, විශේෂයෙන්ම සන්නද්ධ ගැටුම සම්බන්ධ නඩුවලදී රාජ්‍ය ක්‍රියාධරයින්ට එරෙහිව නඩුපැවරීමට දක්වන මැලිකම තුළිනි. 
 

දඩය රු.1500ට නොවැඩි හෝ වර්ෂ දෙකට නොවැඩි සිරදඬුවම් ලබාදීමට හේතුවන අපරාධ නඩු සඳහා අධිකරණ බලය ක්‍රියාත්මක කරන්නේ මහේස්ත්‍රාත් අධිකරණයයි.
 මෙම නඩු විභාග ජූරි සභාවක් නොමැතිව සිදු කරන අතර මහේස්ත්‍රාත්වරයා විසින් තීන්දුව හා දඬුවම ප්‍රකාශයට පත් කරනු ලබයි. රු.1500ට නොඅඩු දඩ හෝ වර්ෂ දෙකකට නොඅඩු සිරදඬුවම් නියම කරන්නට සිදුවන අන්දමේ සියළුම වරද සම්බන්ධයෙන් මුල් අධිකරණ බලය හිමිවන්නේ මහාධිකරණයට ය. ඒ අනුව ඉහත සඳහන් කළ සියළුම ලිංගික ප්‍රචණ්ඩක්‍රියා සම්බන්ධයෙන් මුල් අධිකරණ බලය ඇත්තේ මහාධිකරණයට ය.
  
50. ආරක්ෂණ ක්‍රියාමාර්ග  

අපරාධ පැමිණිල්ලක් ඉදිරිපත් කළ පසු පොලීසිය ඒ පිළිබඳ විමර්ශනයක් ආරම්භ කළයුතු ය. 
  එම අවස්ථාවේ සිට වින්දිතයාව සලකනු ලබන්නේ අපරාධයට සාක්ෂිකරුවකු වශයෙනි. අපරාධ නඩු ක්‍රියාවලිය තුළ වින්දිතයාගේ (හෝ වෙනත් ඕනෑම සාක්ෂිකරුවකුගේ) සහභාගීවන කටයුතු අතරට, හඳුනාගැනීමේ පෙරෙට්ටුවකදී චූදිත වරදකරු හඳුනාගැනීම ඇතුළත්වේ. 
  ලිංගික ප්‍රචණ්ඩත්වය සම්බන්ධ සිදුවීම්වලදී සැඟවුණු ස්ථානයක සිට චූදිත වරදකරු හඳුනාගැනීමට වින්දිතයාට (සාක්ෂිකරුට ) අවසර ලබා දෙයි. 
  ළමා සාක්ෂිකරුවන් හෝ වින්දිතයින් සහිත නඩුවකදී එම විමර්ශන කටයුතු පොලිස් විශේෂ විමර්ශන ඒකකයක් විසින් සිදුකිරීමට ඉඩ තිබේ.  මෙම ඒකකයේ සේවය කරන පොලිස් නිලධාරීන් ළමුන් සම්බන්ධ සිදුවීම් විමර්ශනයට සහ ඒ හා සම්බන්ධ කටයුතුවල නිරතවීමට ජාතික ළමාරක්ෂක අධිකාරියෙන් විශේෂ පුහුණුව ලැබූ නිලධාරීහු වෙති. උදාහරණ වශයෙන් ළමුන් බියවීම වැලැක්වීම සඳහා මෙම නිලධාරීහු නිල අඳුම් වෙනුවට සාමාන්‍ය ඇඳුමින් සැරසී රාජකාරි කරති.
නඩුව විභාගය ආරම්භ වූ පසු සාක්ෂිකරුවන් ලෙස අධිකරණය ඉදිරියේ පෙනී සිටින්නට වින්දිතයින්ට කැඳවිය හැකිය. එහිදී මූලික පිරික්සුම, 
 හරස්ප්‍රශ්න ඇසීම
 සහ යළි පිරික්සුම
 යන අවස්ථාවලට එහිදී සාක්ෂිකරු මුහුණ දෙයි. මෙසේ අධිකරණයේ වාචිකව සාක්ෂි ලබාදීමේදී වින්දිතයා යළි ක්ෂතියට පත්වීම වැලැක්වීම පිණිස විශේෂිත ආරක්ෂණ ක්‍රියාමාර්ග ගැනීම සඳහා නියෝග කළ හැකිය. එවන් ක්‍රියාමාර්ග ගැනීම අභිමතය අනුව සිදුවන අතර එක් එක් නඩුවේ පසුබිම අනුව වෙනස්වනු ඇත. 
නඩුවිභාගයට පෙර හා ඒ අතරතුර ළමුන් යළි ක්ෂතියට පත්වීම වැලැක්වීම සඳහා විශේෂ ආරක්ෂණ ක්‍රියාමාර්ග ඇත. අධිකරණ ක්‍රියාවලියකට මුහුණ දීම තුළ ළමයාට ඇතිවීය හැකි බලපෑම සලකා බලා වීඩියෝ කැමරාව හරහා සාක්ෂිදීම බොහෝ නඩුවලදී සිදුවේ.සාමාන්‍යයෙන් ළමුන්ව සාක්ෂි කූඩුවට නංවා සාක්ෂි ගැනීම සිදු නොවේ. ඒ වෙනුවට විනිසුරු නිල කාමරයේදී ඔවුන්ගේ සාක්ෂියට සවන් දෙනු ලැබේ. එසේම, ළමා අපයෝජන සම්බන්ධ වරදවලදී වැඩිහිටියකු සහ ළමයා අතර නඩුවේ කටයුතුවලට අදාළ කවර හෝ කරුණක් සම්බන්ධයෙන් සිදුකෙරුනු මූලික සම්මුඛසාකච්ඡාවක් සෘජුවම සාක්ෂි වශයෙන් සැලකිය හැකි‍ය. 
 එමනිසා, ළමයා විසින් අධිකරණයේ හෝ විනිසුරු නිල කාමරයේදී හෝ සාක්ෂිදීමට අවශ්‍ය නොවේ. ළමයාට පහසු පරිසරයක සිට සාක්ෂි ලබාදීමට අවස්ථාව උදාකර දෙනු ලැබේ. එවන් සම්මුඛ සාකච්ඡාවක් ජාතික ළමාරක්ෂක අධිකාරියේදී සිදුකළ හැකිය.
IV කොටස: ලේඛනගත කිරීම ප්‍රායෝගිකව භාවිතය

7 ඡේදය: අනර්ථයක් නොකිරීම

CARSV ලේඛනගත කිරීමේ හරය වශයෙන් ඇති ප්‍රධානතම ආචාරධර්මීය මූලධර්මය වන්නේ "අනර්ථයක් නොකිරීම" වන බව IP2 හි හත්වන ඡේදයෙන් පැහැදිලි කර දී තිබේ. 
 ශ්‍රී ලංකාවේ තවමත් ඇත්තේ දුෂ්කර මානව හිමිකම් පරිසරයකි. එසේම ගැටුම් සම්බන්ධ ලිංගික ප්‍රචණ්ඩත්වය යනු විශේෂයෙන් සංවේදී මාතෘකාවකි. එමනිසා මෙම අපරාධ ලේඛනගත කරන්නට යාමෙන් වින්දිතයින් හා සාක්ෂිකරුවන් හානිකර තත්ව රැසකට නිරාවරණය වනු ඇත. එමනිසා එවන් අනර්ථකාරී තත්ව මගහැරයාමට හෝ වලක්වාලීමට ලේඛනගත කරන්නන්ට ආචාරධර්මීය වගකීමක් ඇත.
AI. වියහැකි හානි 

ශ්‍රී ලංකාවේ ලිංගික ප්‍රචණ්ඩත්ව වින්දිතයින් හෝ සාක්ෂිකරුවන්ගේ අත්දැකීම් ලේඛනගත කිරීමේදී ඔවුන් කොතරම් දුරකට හානිකර තත්ව වලට නිරාවරණය වන්නේද යන්න බොහෝදුරට තීරණය වන්නේ ඔවුන්ගේ වාර්ගිකත්වය හා පසුබිම; වරද සිදුකළ තැනැත්තාගේ අනන්‍යතාවය හෝ එම තැනැත්තා අයත්වන ආයතනය; සහ එම සිදුවීම ලේඛනගත කරන්නේ කුමන අරමුණකින්ද යනාදී කරුණු මත වේ. ලේඛනගත කිරීමේ සැලසුම ඉතා සැලකිල්ලෙන් සකස් කරගතහොත් එක් එක් පුද්ගලයා මුහුණ දෙන අවදානම වෙන් වෙන්ව තක්සේරු කරන්නට එය උපකාරී වනු ඇත (පහත C කොටස බලන්න) පුද්ගල මට්ටමින් අවදානම තක්සේරු කිරීම වැදගත් වුවත් ශ්‍රී ලංකාවේ ගැටුම හා සම්බන්ධ ලිංගික ප්‍රචණ්ඩත්වය ලේඛනගත කිරීම හේතුවෙන් පැනනගින්නට වඩාත්ම ඉඩ ඇති හානි වර්ග පහත විස්තර කර තිබේ.  

51. අපකීර්තිය 

ලිංගික සබඳතා (ඒවා සිදුවන්නේ කැමැත්ත ඇතිව වුවද නැතිව වුවද)  හෝ වෙනයම් කරුණක් වේවා සාමාන්‍ය සංස්කෘතික පිළිගැනීම් අතික්‍රමණය කරන බවක් පෙනෙන, ඕනෑම වාර්ගික ප්‍රජාවකට අයත් කාන්තාවක් (හෝ පුරුෂයෙක්) ශ්‍රී ලංකාව තුළ අපකීර්තියට හා ප්‍රචණ්ඩත්වයට පත්වීමට ඇති අවදානම වඩාත් ඉහළය. එවන් පුද්ගලයින් අපයෝජනයට හා හිංසාවට පත් කිරීම සම්බන්ධයෙන් නිදහසට කරුණු ගෙනහැරපෑමට හෝ ඉවසා සිටීමට  ප්‍රජාව සහ පොලීසිය යන දෙපාර්ශවයම පෙළඹේ. 
 ලිංගික ප්‍රචණ්ඩත්වයට මුහුණ දී දිවි ගලවාගත්තකු ලෙස ප්‍රසිද්ධවීම ශ්‍රී ලංකාවේ කාන්තාවන් හා පුරුෂයින්ට බරපතල ප්‍රතිවිපාක ගෙන එයි. අනෙකුත් බොහෝ රටවල්වල හා පසුබිම්වල මෙන්ම ශ්‍රී ලංකාවේදීද ප්‍රජාව තුළ තමන්ට අපකීර්තියක් හා සමාජමය කැළලක් ඇතිවේ යැයි බියෙන් තමන්ට අත් විඳින්නට වූ අපරාධය පිළිබඳව වාර්තා කිරීමට ලිංගික ප්‍රචණ්ඩත්වයට මුහුණ දී දිවි ගලවාගත්තවුන් මැලි වෙති. ශ්‍රී ලංකාවේ කාන්තා හා පුරුෂ යන දෙපාර්ශවයේම වින්දිතයින් සමාජය ඉදිරියේ අපකීර්තියට පත්වන්නට සිදු වේ යැයි බිය වන නමුත් තමන් නිවටයකු, දුර්වලයකු හෝ සමලිංගිකයකු යැයි සමාජය විසින් සලකනු ඇතැයි බියවන පුරුෂයෝ, ලිංගික ප්‍රචණ්ඩත්වය පිළිබඳ පැමිණෛලි කිරීමට කාන්තාවන්ටත් වඩා පසුබට වෙති. 
 අනෙක් අතට, අශ්ශීල කාන්තාවක් හෝ ගණිකාවක් ලෙස තමන් හංවඩු ගැසීම හේතුවෙන් තමන්ට, තම දියණියන්ට හෝ සහෝදරියන්ට ඉහළ මට්ටමේ මංගල යෝජනා නොලැබී යනු ඇතැයි බියෙන් ලිංගික ප්‍රචණ්ඩත්වය් සිදුවීම් වාර්තා කිරීමට කාන්තාවෝ මැලි වෙති. 
    

වෙනත් හේතු මත දැනටමත් සමාජය තුළ යම් අපකීර්තිමත් තත්වයක පසුවන තනිකඩ කාන්තාවන් සහ හිටපු සටන්කාමි කාන්තාවන් තුළ සමාජයේ කැළලට ලක්වීම පිළිබඳව ඇති බිය වඩාත් උග්‍ර විය හැකිය. 
  
52. පලිගැනීමට හා තර්ජනයට ලක්වීම
ලිංගික ප්‍රචණ්ඩත්ව සිදුවීම් සම්බන්ධ කරගනිමින් සිදුවන තර්ජන හා පලිගැනීම්, එනම් "නිහඬ කරවීමේ ප්‍රහාර" යනුවෙන් හඳුන්වන ක්‍රියා බහුලව සිදුවේ. 
  වින්දිතයා හා එම පුද්ගලයාගේ පවුලේ සාමාජිකයින්ට සෘජුව තර්ජනය කිරීම මෙන්ම ශාරීරිකව සිදුකරන ප්‍රහාර ද මීට ඇතුළත් වේ. 

එමනිසා ගැටුම්වලදී සිදුවන ලිංගික ප්‍රචණ්ඩත්වයේ වින්දිතයින් ද වරද සිදුකළවුන්, එම පුද්ගලයින් අයත්වන සංවිධානය හෝ වෙනත් ආයතනවලින් තමන් වෙත එල්ල වියහැකි පලිගැනීම් හා තර්ජන හේතුවෙන් මෙම අපරාධ වාර්තා කිරීමට බිය වෙති.
 මින් බොහෝ වින්දිතයින් තවමත් වාසය කරන්නේ දැඩි ලෙස හමුදාකරණයට ලක්වූ ප්‍රදේශවල වන අතර නිරන්තරයෙන් ආවේක්ෂණයට ලක්වීම සහ එදිනෙදා ජීවිතයේ සෑම අංගයකටම හමුදාවේ මැදිහත්වීම එම ප්‍රදේශවල සාමාන්‍ය දෙයක් බවට පත්ව තිබේ. රජයේ නිලධාරීන් අතින් සිදු කෙරෙන  පැහැරගැනීම්, නීති විරෝධී රඳවා තබාගැනීම්, වධ හිංසා සහ ලිංගික ප්‍රචණ්ඩත්වය තවමත් පවතින බවට චෝදනා එල්ල වී තිබේ. 

53. අපරාධ චෝදනා එල්ලවීම   

වෙනත් පුරුෂයින් විසින් තමන්ට සිදුකළ ලිංගික ප්‍රචණ්ඩ ක්‍රියා පිළිබඳ පැමිණිලි කරන්නට යන පුරුෂයින් ලිංගික ප්‍රචණ්ඩත්වය හා බැඳී ඇති සමාජමය අපකීර්තියට මුහුණදීමට අමතරව දණ්ඩනීති සංග්‍රහය යටතේ "අස්වාභාවික වරද" යන නාමය යටතේ වරදක් ලෙස නම් කර ඇති සමලිංගික හැසිරීම්වලට වරදකරුවන් වීමේ තර්ජනයට ද මුහුණ දෙනු ලැබේ.
  මෙහිදී දෙපාර්ශවය අතර එවන් හැසිරීමක් සිදුවන්නේ කැමැත්ත ඇතිව වුවද නැතිව වුවද, එය සිදුවන්නේ ප්‍රසිද්ධියේ වුවද පෞද්ගලිකව වුවද එය වරදක් වේ. එසේම, "දැඩි අශිෂ්ට ක්‍රියා" ද වරද ලෙස දණ්ඩනීති සංග්‍රහයේ නම් කර ඇත. 
 වැඩිදුර විස්තර සඳහා 1 වන ඇමුණුමට යොමුවන්න. 
අස්වාභාවික වරද සිදුකරන්නන්ට අවුරුදු දහයක් දක්වා සිරදඬුවම් හා දඩ නියම කිරීමට හැකි ය. 
 වයස අවුරුදු 18ට වැඩි අයකු විසින් වයස අවුරුදු 16ට අඩු අයකුට එරෙහිව එම වරද සිදුකරනු ලැබුවේ නම් අවම සිරදඬුවම අවුරුදු 10ක් වන අතර අවුරුදු 20ක් දක්වා එය වැඩිකළ හැකිය. 
  දැඩි අශිෂ්ට ක්‍රියා සඳහා වරදකරුවන් වන පුද්ගලයින්ට අවුරුදු දෙක දක්වා සිරදඬුවම් හෝ දඩ හෝ ඒ දෙකම නියම කිරීමට ඉඩ තිබේ. 
 වයස අවුරුදු 18ට වැඩි අයකු සහ වයස අවුරුදු 16ට අඩු අයකු අතර දැඩි අශිෂ්ට ක්‍රියා සිදුව ඇත්නම් අවම දඬුවම වන්නේ වර්ෂ 10කට බරපතළ වැඩසහිත සිරදඬුවම් නියම කිරීමයි. 

මෙම වරද සම්බන්ධයෙන් වන නඩුතීන්දු නීතිය ඉතා අඩු ය. සැබැවින්ම, පසුගිය දශක ගණනාව මුළුල්ලේ නීතියේ මෙම විධිවිධාන පදනම් කරගනිමින් වරදකරුවන් නම්කළ අවස්ථා ඉතා සීමිතය. දෙදෙනාගේම කැමැත්තෙන් වැඩිහිටියන් දෙදෙනෙකු අතර සිදුවන මුඛ සංසර්ගය සඳහා සිරදඬුවම් නියම කිරීම අවශ්‍ය නොවන බව මෑතකදී ශ්‍රේෂ්ඨාධිකරණයෙන් තීන්දු කර තිබේ. 
  නඩුවේ කරුණු සැලකිල්ලට ගත් ශ්‍රේෂ්ඨාධිකරණය, එම වරද සඳහා නියම කළ දඬුවම් අත්හිටුවීමට හැකි බව ද තීරණය කරන ලදී. එනමුත් ඉහත කී නීති විධිවිධාන තවදුරටත් අවදානමක් ලෙස සලකනු ලබන අතර ලිංගික ප්‍රචණ්ඩත්වයට මුහුණ දී දිවි ගලවාගත් පුරුෂයින් එය වාර්තා කිරීමෙන් දුර්මුඛ කිරීමට ඒවා හේතුවී තිබේ.
54. යළි-ක්ෂතියට පත්වීම (Re-traumatisation) 

ලිංගික ප්‍රචණ්ඩත්වය ලේඛනගත කිරීම සහ එම අපරාධ වෙනුවෙන් ප්‍රතිකර්ම ඉල්ලා සිටීමට තීරණය කිරීමත්  සමගින් බැඳී ඇති තවත් බරපතල අවදානමක් වන්නේ යළි-ක්ෂතියට පත්වීමයි. මෙහිදී, සම්මුඛ සාකච්ඡාව අවස්ථාවේ හා ඉන් අනතුරුව එකී පුද්ගලයා යළි ක්ෂතියට පත්වීම වැලැක්වීම සඳහා IP2 හි පිටු අංක 92 සිට 102 දක්වා පැහැදිලි කර දී ඇති යහපරිච උපකාරී වනු ඇත (පහත B කොටස බලන්න). එහෙත් අපරාධයට ප්‍රතිකර්ම පතා රජයේ ආයතන ඉදිරියට යන්නට වින්දිතයින් විසින් කටයුතු කරන කල්හි ද, යළි ෂතියට පත්වීමේ අවදානම ඇත.
ගැටුමේදී සිදුවූ ලිංගික ප්‍රචණ්ඩත්වය සඳහා ප්‍රතිකර්ම ලබාගැනීමේදී සාමාන්‍යයෙන් යොමුවන පළමු පියවර වන්නේ ඒ පිළිබඳව පොලීසියේ පැමිණිල්ලක් ගොනු කිරීමයි. ප්‍රශ්න කිරීමේදී පොලිස් නිලධාරීන් එතරම් සංවේදී නොවීමත්, කාන්තාවන්ට එරෙහිව සිදුවන ප්‍රචණ්ඩත්වය ඇතැම්විටක සුළුකොට තැකීමට යොමුවීමත් හේතුවෙන් මෙය වින්දිතයින් ක්ෂතියට පත්කරන අවස්ථාවක් වේ. 
 තවද, පෙර සඳහන් කලාක් මෙන් දෙමළ බස හසුරුවන නිලධාරීන් ඇත්තේ සීමිත සංඛ්‍යාවක් වන අතර ඉන් ද කාන්තා පොලිස් නිලධාරීන් ඇත්තේ තවත් අඩුවෙනි. එමනිසා සිංහල බස කථා නොකරන වින්දිතයකුට තමන්ගේ පැමිණිල්ල පැහැදිලිව සන්නිවේදනය කරගැනීම දුෂ්කර වනු ඇත.
 
අධිකරණ ක්‍රියාදාමය, විශේෂයෙන්ම අපරාධ නඩු කාර්යපටිපාටිය ද ලිංගික ප්‍රචණ්ඩත්ව වින්දිතයින් ක්ෂතියට පත්කිරීමට ඉඩ තිබේ. හරස් ප්‍රශ්න ඇසීම බොහෝ අවස්ථාවල දැඩි ස්වරූපයක් ගන්නා අතර වින්දිතයාගේ කීර්තිනාමයට හානි කිරීමේ අරමුණින් පුද්ගලයා ලජ්ජාවට පත්කරන අන්දමේ ප්‍රශ්න ඇසීමට ද ඉඩ තිබේ. එහි ප්‍රතිඵලයක් වශයෙන් අධිලරණ ක්‍රියාදාමයට සහභාගිවීම බොහොවිට වින්දිතයාට වේදනාකාරී හා ක්ෂතිය උපදවනසුළු ය.
 

ලේඛනගත කිරීමේ ක්‍රියාවලිය තුළ යළි ක්ෂතියට පත්වීමට ඇති අවදානම හඳුනාගෙන එය අවම කිරීමට පියවර ගත යුතුය. රාජ්‍ය ආයතන විසින් වින්දිතයින් යළි ක්ෂතියට පත් කිරීමට ඇති අවදානම ඉතාමත් සැලකිලිමත් ලෙස හඳුනාගෙන එම ආයතන සමගින් සම්බන්ධවීමට ප්‍රථමයෙන් හැකි සෑම ආකාරයෙන්ම එම තත්වය ආමන්ත්‍රණය කිරීමට කටයුතු කළයුතු වේ. 
AJ. දැනුවත්ව කැමැත්ත ලබාදීම (Informed consent)
IP2හි 7වැනි පරිච්ඡේදයේ අවධාරණය කර ඇති පරිදි ලේඛනගත කිරීමේ කියාදාමය ආරම්භ කිරීමට පෙර ඒ සඳහා වින්දිතයාගේ හෝ සාක්ෂිකරුවාගේ දැනුවත් අවසරය ලබාගැනීම අත්‍යාවශ්‍ය ආචාරධර්මීය බැඳීමක් වේ (89-92 පිටු බලන්න ). කෙසේනමුත් ශ්‍රී ලංකාවේ දැනට පවත්නා පසුබිම අනුව වින්දිතයින්ගෙන් ලබාගන්නා තොරතුරු අනාගතයේදී කෙසේ භාවිතාවේද යන්න පිළිබඳ මුළුමනින්ම දැනුවත්කර ඒ සඳහා ඔවුන්ගේ අවසරය ලබාගැනීම දුෂ්කර වනු ඇත. ඊට හේතුව වන්නේ ගැටුම් හා සම්බන්ධ ප්‍රචණ්ඩත්වය ආමන්ත්‍රණය කිරීම සඳහා රජයෙන් පොරොන්දු වූ සංක්‍රාන්තික යුක්ති යන්ත්‍රණවලින් බොහොමයක් තවමත් ඇති කර නොමැතිවීමයි. එමනිසා, කෙබඳු හැඩයක් ගනු ඇතිදැයි තවමත් තීරණය වී නොමැති ක්‍රියාවලියකට සහභාගිවීම සම්බන්ධයෙන් දනුවත්භාවය අතිව තීරණයකට එළඹීම මෙම අවස්ථාවේදී කළ නොහැකිය. 

තවද දැනට පවත්නා ආරක්ෂක පසුබිම අස්ථිරය (8වන පරිච්ඡේදය බලන්න ). තමන් ලබාදෙන තොරතුරු අනාගතයේදී බෙදාහදා ගැනීම සහ යොදාගැනීම සම්බන්ධයෙන් අවසර ලබාදීමට වින්දිතයා සතු හැකියාව සීමා කිරීමට මෙය ද හේතු වේ. එමනිසා, දැනුවත්ව අවසරදීම සම්බන්ධයෙන් ඔවුන් මුහුණ දෙන මේ අභියෝග සහ සීමාකිරීම් අව්‍යාජවම හඳුනාගැනීමටත් අනාගතයේදී ඇති කිරීමට ඉඩ ඇති යම් යම් යන්ත්‍රණවල පරිහරණය සඳහා තොරතුරු ලබාදීම සම්බන්ධයෙන් අමතර අවසරයක් වින්දිතයින්ගෙන් ඉල්ලාසිටීම සඳහා උචිත ක්‍රියාමාර්ග ගැනීමටත් ලේඛනගත කරන්නන් විසින් කටයුතු කිරීම වැදගත් වේ.
විශ්වාසවන්ත මැදිහත්කරුවකු විසින් වින්දිතයින්ට ලේඛනගතකරන්නන් හඳුන්වාදුන් පසු තමන් ලබාදෙන අවසරයේ ස්වභාවය මුළුමනින්ම අවබෝධ කර නොගෙන එතරම්දුර නොසිතා තම අවසරය ලබාදීමට වින්දිතයින් පෙළඹෙන බව අත්දැකීම්වලින් පෙනී ගොස් ඇත. ප්‍රතිකර්ම ලබාගැනීමට ඇති විවිධ මාර්ග සහ ඒවා සමගින් බැඳී ඇති අවදානම් පිළිබඳව වින්දිතයින්ට ඇති දුර්වල අවබෝධය ඔවුන්ගේ ආරක්ෂාව හා සුබසෙත බිල්ලට දෙමින් තමන්ගේ අරමුණු මුදුන්පත් කරගැනීම සඳහා යොදාගැනීම නුසුදුසුය.
අවසාන වශයෙන් "යුක්තිය ඉල්ලාසිටීමට හෝ නිහඬව සිටීමටත්, සත්‍යයෙන් කොටසක් හෝ සම්පූර්ණ සත්‍යයම හෝ නොපවසා සිටීමටත්, අධිකරණයේ සියුම් පිරික්සුමට බඳුන්වීම සඳහා ඉදිරිපත්වීමටත් ගනු ලබන තීරණය පසුබිම මත පදනම් වෙමින් මනාව සිතාබලා ගන්නා තීරණයකි: පෙනෙන්නට ඇති බල ගතිකයන් (power dynamics) සහ හෙළිදරවු කිරීමත් සමගින් මුහුණ දෙන්නට වන අවදානම් යනාදිය ඉන් අදහස් වේ. ඇතැම් දිවිගලවාගත්තවුන් සහ වින්දිතයින්ගේ පවුල් ප්‍රසිද්ධියේ පිළිගැනීම, සමාව ඉල්ලා සිටීම, ප්‍රතිෂ්ඨාපන හෝ වන්දි ගෙවීම ඉල්ලා සිටිය හැකි අතර තවත් අය වරදකරුවන්ට නඩුපැවරීම ද ඇතුළුව මෙවන් තත්ව යළි ඇතිනොවන බව සහතික කිරීම ඉල්ලා සිටීමට ඉඩ තිබේ. මෙම ක්‍රියාමාර්ග අතරින් කිහිපයක් හෝ සියල්ලම ඔවුන් විසින් ඉල්ලා සිටීමට ඉඩ තිබේ. ඔවුන් නොපමාව තොරතුරු හෙලිදරවු කිරීමට සූදානමින් පසුවීමට ඉඩ ඇත. නැතහොත් වඩාත් යහපත් ප්‍රතිඵලයක් ලබාගැනීමට හැකි පරිසරයක් නිර්මාණය වන අනාගත දිනයකදී හෙළිදරවු කිරීම සඳහා දැනට තොරතුරු තමන්වෙත රඳවාගැනීමට අදහස් කිරීමට ඉඩ ඇත. 
  මේ සම්බන්ධයෙන් වින්දිතයින්ගේ තීරණයට පූර්ණ වශයෙන්ම ගරු කළයුතු අතරම එසේ ගනු ලබන තීරණවලින් ලැබෙන ප්‍රතිඵල, උදාහරණ වශයෙන් අනාගතයේදී නඩු පැවරීමට ඇති හැකියාව යනාදිය පිළිබඳව වින්දිතයාට මනා අවබෝධයක් ඇති බව සහතික කරගත යුතුය.
AK. හානි අඩුකිරීම 
විමර්ශන හා සම්මුඛ සාකච්ඡා සුපරික්ෂාකාරී අන්දමින් සැලසුම් කිරීමෙන්, තොරතුරුවල රහස්‍යභාවය සහතික කරගැනීමෙන්, සහ ආරක්ෂාව හා උපකාර ලබාදිය හැකි ආයතන වෙත වින්දිතයින් යොමු කිරීමෙන් ලිංගික ප්‍රචණ්ඩත්ව අපරාධ ලේඛනගත කිරීමෙන් උද්ගත විය හැකි බාහිර අවදානම් අඩුකරගත හැකිය. එහෙත්, වින්දිතයා යම් යම් ආයතන වෙත යොමුකිරීමට අදහස් කරගෙන සිටින්නේ නම් එම යොමුකිරීම් යන්ත්‍රණවල ආරක්ෂාකාරිබව සහතික කරගැනීම ඉතා සුපරික්ෂාකාරී අන්දමින් සිදුකළ යුතු ය. 
55.  පවතින තර්ජනය සහ අවදානම තක්සේරු කිරීම 
ගැටුම් සම්බන්ධ ලිංගික ප්‍රචණ්ඩත්වය ලේඛනගත කිරීම හා බැඳුනු බාහිර අවදානම් අඩුකිරීම සඳහා ප්‍රාදේශීය මට්ටමින් ඇති දැනුම සහ අවබෝධය වෙත යොමුවීම වැදගත් වේ. ලිංගික ප්‍රචණ්ඩත්වයේ වින්දිතයින් හා සාක්ෂිකරුවන් වෙත ළඟාවීම සඳහා ලේඛනගත කරන්නන් විසින් ප්‍රාදේශීය ක්‍රියාධරයින්ගේ සහ කාන්තා ජාලවල සහය ලබාගැනීම සුදුසු ය. සෘජුවම වින්දිතයින් වෙත ප්‍රවේශවීම තුළින් ඉහත විස්තර කළ අවදානම් රැසකට ඔවුන් නිරාවරණය වියහැකි බැවින් එසේ කිරීම නුසුදුසුය. එසේම සම්මුඛ සාකච්ඡාවට මුහුණ දෙන එක් එක් පුද්ගලයා මුහුන දෙන අවදානම තක්සේරු කිරීමටත් එම එක් එක් පුද්ගලයා සඳහා අවදානම් අඩුකිරීමේ සැලසුමක් සකස් කිරීමටත් ප්‍රාදේශීය සංවිධාන සතු සුවිශේෂී දැනුම යොදාගැනීම අත්‍යාවශ්‍ය ය. 
56. සම්බන්ධීකරණය
IP2 හි සඳහන් කර ඇති පරිදි වගවීම කේන්ද්‍ර කරගත් ලේඛනගතකිරීම් සහ විමර්ශන කටයුතු මනාව සම්බන්ධීකරණය කිරීම අතිශයින්ම වැදගත් ය. CARSV පවතින බවක් විශ්වාස කරන ප්‍රදේශවල බොහෝවිට මේ සඳහා බහුවිධ වෑයම් ක්‍රියාත්මක වේ. 

වගවීම කේන්ද්‍ර කරගත් ලේඛනගත කිරීමේ කටයුතු ආරම්භ කිරීමට තීරණය කරන ඕනෑම අයෙක් එම කටයුතු අරඹා CARSV (හා වෙනත් බරපතල අපරාධ සහ උල්ලංඝනවලට ) මුහුණ දී දිවිගලවත්තවුන් සමගින් සම්බන්ධවීමට පෙර කළයුතු වැදගත් කාර්යයන් කිහිපයකි. ලේඛනගත කිරීමට, විමර්ශනය කිරීමට හා අදාළ වෙනත් කටයුතුවලට (වෛද්‍ය හා මානුෂිය යනාදී ) බලවරම්ලත් හා බලවරම් රහිත ක්‍රියාධරයින් කවුරුන්දැයි සොයාබැලීමට උනන්දු විය යුතිය (බලවරම්ලත් ක්‍රියාධරයින් යන්නෙහි නිර්වචනය සඳහා 12 කොටුව බලන්න ). එසේම, දැනටමත් කර ඇති දෑ හා කෙරෙමින් පවතින දෑ සොයා බැලීමට ද (තවදුරටත්) ලේඛනගත කිරීම සැබැවින්ම අවශ්‍යදැයි සොයාබැලීමට ද කටයුතු කළයුතු ය. වර්තමානයේදී ප්‍රධනතම බලවරම්ලත් ක්‍රියාධරයින් ලේ සලකන්නේ පොලීසිය, අභිචෝශකයින් සහ විනිසුරන් වන නමුත් අනාගතයේදී තවත් බලවරම්ලත් ක්‍රියාධරයින් මේ අතරට එකතුවීමට ඉඩ තිබේ.විශේෂයෙන්ම 3 පරිච්ඡේදයේ සැකෙවින් සඳහන් කළ යෝජිත සංක්‍රාන්තික යුක්ති යන්ත්‍රණ ඇතිකළහොත් එසේවීමට ඉඩ තිබේ. 

ඔබ බලවරම් නොලත් ක්‍රියාධරයකු නම්, වගවීම කේන්ද්‍ර කරගත් ලේඛනගතකිරීම් හෝ විමර්ශන කටයුතු ආරම්භ කිරීමට පෙරාතුව සහ ඒවා සිදුකරන අතරතුර ඔබ මෙම ලේඛනගතකිරීම් සිදුකරන්නේ ඇයි, ඒ කුමන අරමුණක් මුදුන්පත් කරගැනීමටද යන ප්‍රශ්න ඔබෙන්ම විමසා ගැනීම වැදගත් ය. එම ලේඛනගත කිරීම් තුළින් වින්දිතයින්/ දිවි ගලවාගත්තවුන් සහ යුක්තියේ අනාගතයට සැබැවින්ම ප්‍රතිලාභ ලැබේද යන්නද මෙම තක්සේරුවට ඇතුළත් කළ යුතුය. සම්මුඛ සාකච්ඡාවලට අමතරව ඔබට අවශ්‍ය වනු ඇති අනෙකුත් විකල්ප තොරතුරු මූලාශ්‍ර මොනවාද? තමන්ගේ අත්දැකීම් තවමත් ලේඛනගත කර නොමැති දිවිගලවාගත්තවුන් හෝ සාක්ෂිකරුවන් සිටින්නේද? යුක්තිය සාක්ෂාත් කරගැනීමට දැනටමත් සිදු කෙරෙමින් පවතින වෑයම්වලට අහිතකර බලපෑමක් හෝ එයම යළි කිරීමක් ඔබ විසින් සිදුකරන ලේඛනගත කිරීම් (ඒවායේ එළඹුම, ආකෘතිය, භාවිතයන්) හරහා සිදු නොවන බව සහතික කරගනීමට ඔබට ගතහැකි ක්‍රියාමාර්ග සලකා බැලීම ද ප්‍රයෝජනවත් වනු ඇත. යහපත් චේතනාවෙන්, එහෙත් මේ සියළු කරුණු සලකාබැලීමකින් තොරව CARSV විමර්ශනය සහ ලේඛනගත කිරීමට පෙළඹෙන ක්‍රියාධරයෝ සිටිති. 
CARSV (හෝ වෙනත් අපරාධ හා උල්ලංඝන ) ලේඛනගත කිරීම සෑම දෙනා විසින්ම නිරූපණය කළයුතු භූමිකාවක් නොවන බව කරුණාකර සිතෙහි තබාගන්න. ඇතැම් අවස්ථාවල නීතීඥයින්, ක්‍රියාධරයින්, මුල්ම ප්‍රතිචාර දක්වන්නන් හෝ දිවිගලවාගත්තවුන්ට ආධාරක සේවා සපයන්නන්ගේ භූමිකාව වන්නේ ලේඛනගත කිරීම හා බැඳී ඇති අවදානම් හා වාසි පිළිබඳ, බලවරම්ලත් ලේඛනගතකරන්නන් ඇතුළු විවිධ ලේඛනගත කරන්නන් වර්ග පිළිබඳ වින්දිතයින් දැනුවත් කිරීම සහ තමන් විඳි අත්දැකීම ලේඛනගත කරන්නේද, එසේනම් ඒ කා සමගින්ද යන්න පිළිබඳ මනා දැනුවත්භාවයකින් යුතුව තීරණයක් ගැනීමට දිවිගලවාගත් පුද්ගලයාට හැකි බව සහතික කරගැනීම වේ. එසේම, පුවත්පත් කලාවේදීන් ඇතුළුව දිවිගලවාගත්තවුන්ට තමන් හඳුන්වාදෙන සියළුම ලේඛනගත කරන්නන් එම ලේඛනගත කිරීමේ ක්‍රියාවලිය තුළ අනුගමනය කළයුතු ප්‍රමිති හා කාර්යපටිපාටි සම්බන්ධයෙන් වගවන බව සහතික කරගැනීම ද ඔවුනට හිමිවන වැදගත් කාර්යභාරයකි.  
 AUTONUM  කොටුව: බලවරම්ලත් ක්‍රියාධරයින් 
මෙම උපග්‍රන්ථයේ "බලවරම්ලත් ක්‍රියාධරයින්" යනු නීතිය ක්‍රියාත්මක කිරීමේ, විමර්ශනය කිරීමේ, විද්වත් සාක්ෂිකරුවකු වීමේ, අභිචෝදක සහ/හෝ විනිශ්චය සම්බන්ධ කාර්යභාරයක් ඉටුකිරීම සඳහා නිලවශයෙන් රජයෙන් බලතල ලත් හෝ බලවරම් ලත් පුද්ගලයින් හෝ ආයතන ය. මෙවන් බලවරම් සෘජුවම ලබාදුන් ඒවා විය හැක. උදාහරණ වශයෙන් ජාතික නීතියක් හරහා රජය විසින්, රජයක් සමගින් වන ගිවිසුමකින්, VII පරිච්ඡේදය යටතේ හිමි බලතල අනුව ක්‍රියාත්මක වන එක්සත්ජාතීන්ගේ ආරක්ෂක මණ්ඩලය හරහා හෝ එවන් නිල බලවරමක් ලබාදීමට බලය ඇති වෙනත් ආයතනයක් මගින් මෙවන් බලවරම් ලබාදිය හැකිය. 
ඔබ, බලවරම් නොලත් ක්‍රියාධරයකු වන්නේ නම් හා දිවිගලවාගත් පුද්ගලයාගේ හෝ සාක්ෂිකරුගේ අත්දැකීම මින් පෙර ලේඛනගත කර නොමැති නම්, බලවරම් ලත් ක්‍රියාධරයකු වෙත යොමුවීම තුළින් එම පුද්ගලයාටත් එම පුද්ගලයාගේ අරමුණුවලටත් වඩාත් ප්‍රතිලාභ අත්වනු ඇතිද යන්න නිසි ලෙස සලකා බැලිය යුතුය. එසේ වේ නම්, බලවරම්ලත් ක්‍රියාධරයා විසින් සිදුකරන ලේඛනගත කිරීමේදී එම දිවිගලවාගත් පුද්ගලයාට උපකාර කිරීම හා මගපෙන්වීම ඔබට කළ හැකිය. තවද, එම පුද්ගලයාට අවශ්‍ය උපකාර ලබාගැනීමට සහය හා මගපෙන්වීම ලබාදිය හැකිය. 

බලවරම්ලත් හා නොලත් ක්‍රියාධරයින් සිදුකරන වගවීම කේන්ද්‍රකරගත් ලේඛනගත කිරීම්වලදී සහ විමර්ශනවලදී එම දිවිගලවාගත් පුද්ගලයින්ගේ යහපත හා අයිතිවාසිකම්වලට සැබැවින්ම මුල්තැන දිය යුතුය. නිසි සම්බන්ධීකරණයක් නොමැතිවීම සහ විශේෂයෙන්ම සම්මුඛ සාකච්ඡා කිහිපයක් පැවැත්වීම තුළින් ඇතිවිය හැකි, බොහෝ අවස්ථාවල සැබැවින්ම සිදුවන බරපතල ප්‍රතිවිපාක මගහරවා ගැනීම සඳහා උපරිම සැලකිල්ලක් දක්වමින් කටයුතු කිරීම මෙවන් අවස්ථාවල කළ හැකි වඩාත්ම ආචාරධර්මීය හා වගකීමෙන් යුත් කාර්යයයි. අත්දැකීම්ලත්, සම්පත්වලින් සම්පන්න බහුවිෂයික වෘත්තිකයින් කණ්ඩායමක් විසින් සිදුකළහොත් මිස, නිසි සම්බන්ධීකරණයක් නොමැතිව ලේඛනගත කිරීම සහ යළි යළිත් සම්මුඛ සාකච්ඡා සිදුකිරීම දිවි ගලවාගත්තවුන්ට තවදුරටත් හානි සිදුකිරීමට (යළි-ක්ෂතියට පත් කිරීම ඇතුළු) හේතු වේ. අත්දැකීම යළි යළිත් විස්තර කිරීමේදී වැදගත් ගැටළු සම්බන්ධයෙන් ලබාදෙන තොරතුරු අතර වෙනස්කම් ඇත්නම් ඊට ඇති පිළිගැනීම අඩුවන අතර එයද දිවිගලවාගත්තවුන්ට අහිතකර බලපෑමක් ඇති කරන්නකි.  
57. රහස්‍යභාවය 

සෑම වාතාවරණයක් තුළම වින්දිතයින් හෝ සාක්ෂිකරුවන් සමගින් කෙරෙන කථාබහේ රහස්‍යභාවය ආරක්ෂා කිරීම තුළින් ඔවුන්ගේ ආරක්ෂාවට ඇති අවදානම අඩුකරගත හැකිය. ප්‍රතිපත්තියක් වශයෙන් රහස්‍යභාවය ආරක්ෂා කළයුතු වුවද නීතියෙන් හෝ තත්ත්වාකාරයෙන් තමන් හා සම්මුඛසාකච්ඡාවට ලක්වූ තැනැත්තා අතර වූ හුවමාරුවේ ස්වභාවය හෙළිදරවු කරන්නට විමර්ශකයාට සිදුවන අවස්ථා තිබෙන්නට පුළුවන. එමනිසා දැනුවත්ව අවසරදීමේ ක්‍රියාවලිය තුළ මෙම තත්වය පිළිබඳව සම්මුඛ සාකච්ඡාවට ලක්වන්නා දැනුවත් කර තිබීම වැදගත් වේ. උදාහරණ වශයෙන් ශ්‍රී ලංකාවේදී විමර්ශකයා පොලීසියෙන් නවතා අත් අඩංගුවට ගතහොත් හෝ විමර්ශකයා සතු ලිපි ලේඛන පොලීසියේ භාරයට ගතහොත් මෙවන් අවස්ථාවක් උදාවිය හැක. 
ත්‍රස්තවාදය වැලැක්වීමේ පනත යටතේ සෙවීම් සහ අත් අඩංගුවට ගැනීම් සිදුකිරීමට පොලීසියට පුළුල් බලයක් ඇත. නීති විරෝධී ක්‍රියාකාරකමකට සම්බන්ධ බවට සාධාරණ සැකයක් ඇතිවිට වරෙන්තුවක් නොමැතිව පුද්ගලයකු අත් අඩංගුවට ගැනීමට, ඕණාම පරිශ්‍රයකට ඇතුළුවීමට සහ පරීක්ෂා කිරීමට, ඕනෑම වාහනයක් නවතා පරීක්ෂා කිරීමට, ඕනෑම ලේඛනයක් හෝ වෙනයම් දෙයක් තම භාරයට ගැනීමට පොලිස් අධිකාරී හෝ ඊට ඉහළ නිලයක් දරන ඕනෑම පොලිස් නිලධාරියකු හෝ ඒ සඳහා නිසි ලෙස බලය ලැබූ ඊට පහල නිලයක පොලිස් නිලධාරියකුට හැකි ය. 
 එම විමර්ශක බලතලවලට බාධා කිරීම හෝ වැලැක්වීම වසර හතක් දක්වා කාලයක් සිර දඬුවම් ලබන්නට හැකි වරදකි. 

ත්‍රස්තවාදය වැලැක්වීමේ පනත යටතේ පොලීසියට පුළුල් පරාසයක බලතල පවරාදී ඇතත් යම් යම් පාර්ශව අතර ඇතිවන කථාබහ වරප්‍රසාද යටතේ ආරක්ෂා වන අතර එම කථාබහ හෙළිදරවු කරන මෙන් බල කිරීමට නොහැක. අද්වකාත්වරයකු, නීතීඥයක්ය් හෝ නොතාරිස්වරයකු (නීතිවේදියකු) හා ඔහුගේ/ ඇයගේ සේවා දායකයා අතර ඇතිවන කථාබහ වැනි යම් යම් වෘත්තීමය හුවමාරු මීට ඇතුළත් වේ. 
 නීතිවේදියා හා සේවාදායකයා අතර හුවමාරු වන ලේඛනවල අන්තර්ගතයට ද මෙම වරප්‍රසාදය අදාළ වේ. 
  තමන්ගේ නීතීඥයා සමගින් සිදුකරන රහස්‍ය සන්නිවේදනවල අන්තර්ගතය හෙළිදරවු කරන මෙන් කිසිදු පුද්ගලයකුට බලකළ නොහැක. 
 එසේම, සේවාදායකයා විසින් එවන් හුවමාරුවක් පිළිබඳ හෙළිදරවු කිරීමට නීතීඥයාට පැහැදිලි අවසරයක් ලබා දී ඇත්තේ නම් මිස සේවාදායකයා හා නීතීඥයකු අතර සිදුවන සන්නිවේදන හෙළිදරවු කිරීමට නීතීඥයකුට බල කිරීමට ද නොහැක. 

වෛද්‍යවරුන් හා පූජකයින් සමගින් කරන කථාබහ එසේ නීතියේ වරප්‍රසාද යටතට ඇතුළත් නොවන බව මෙහිදී සැලකිල්ලට ගත යුතුය. විමර්ශයක් හෝ අධිකරණ කටයුතු අවස්ථාවක පූජකවරුන්ට හා වෛද්‍යවරුන්ට තමන් වෘත්තීමය මට්ටමින් දැනගත් කරුණක් හෙළිදරවු කරන මෙන් බලකිරීමට හැකියාව තිබේ. සිදුකෙරෙන සන්නිවේදනවල රහස්‍යභාවය හැකිතාක් උපරිම මට්ටමකට ආරක්ෂා කරගැනීම සඳහා ලේඛනගත කිරීමේ ක්‍රියාවලියට සම්බන්ධ වියයුතු ක්‍රියාධරයින් කවුරුන්දැයි තීරණය කිරීම සඳහා ශ්‍රී ලංකාවේ නෛතික වරප්‍රසාදය යන සංකල්පයේ ස්වභාවය මනාව අවබෝධකරගෙන සිටීම ඉතා වැදගත් ය. ඒ අනුව ලේඛන පොලිස් භාරයට ගැනීමට හෝ ඒ සම්බන්ධයෙන් ප්‍රශ්න කිරීමට වැඩි ඉඩක් ඇති බව අවදානම් තක්සේරුවේදී දැනගන්නට ලැබුණහොත් ඔබගේ ක්‍රියාවලියට නීතීඥයකු සම්බන්ධ කරගැනීම පිළිබඳ සලකා බැලීම ප්‍රයෝජනවත් වනු ඇත.
එසේම, මහේස්ත්‍රාත්වරුන් සහ පොලිස්නිලධාරීන්ට ද මෙම වරප්‍රසාදය හිමිවන බව මෙහිදී අවධානයට ගත යුතුය. 
 යම් වරදක් සිදුකිරීම සම්බන්ධයෙන් ඔවුනට තොරතුරු ලැබුණූ මූලාශ්‍රය හෙළිදරවු කිරීමට ඔවුනට බල කළ නොහැක. පොලීසියට තොරතුරු හෙළිදරවු කිරීමට අදහස් කරගෙන සිටින , එහෙත් වෙනත් ක්‍රියාධරයින්ගේ පළිගැනීමට ලක්වේදැයි බියෙන් සිටින වින්දිතයින් හෝ සාක්ෂිකරුවන් සිටින්නේ නම් මේ බව ඔවුනට පැහැදිලිව දැනුම්දිය යුතුය. එහෙත්, සාක්ධිකරුවන් ආරක්ෂා කිරීම සඳහා සඵලදායී වැඩසටහනක් නොමැති තත්වයක් තුළ (වැඩිදුර විස්තර සඳහා මීළඟ කොටස බලන්න) තොරතුරු පිටතට කාන්දුවීම වැලැක්වීමට මෙම නෛතික විධිවිධානය එතරම්ම ප්‍රබල නොවන බව සිතේ තබාගැනීම වැදගත් ය.
 AUTONUM  කොටුව: ත්‍රස්තවාදය වැලැක්වීමේ පනත අවලංගු කිරීම 
ක්‍රියාධරයින්, එක්සත් ජාතීන්ගේ සංවිධානය සහ ජාත්‍යන්තර ප්‍රජාව විසින් වසර ගණනාවක් මුළුල්ලේ කරන ඉල්ලීම් අතර ත්‍රස්තවාදය වැලැක්වීමේ පනත අහෝසි කිරීම ප්‍රධාන තැනක් ගනියි. එක්සත් ජාතීන්ගේ මානව හිමිකම් කවුන්සිලයේ යෝජනා සම්මත 30/1 සඳහා සම අනුග්‍රාහකත්වය දරමින් ශ්‍රී ලංකාව ලබාදුන් පොරොන්දු අතර ත්‍රස්තවාදය වැලැක්වීමේ පනත සමාලෝචනය කර අවලංගු කිරීම,  සහ ජාත්‍යන්තරයේ දැනට පවත්නා යහපරිචවලට අනුකූල වන ත්‍රස්ත-විරෝධී පනතක් ඒ වෙනුවට ගෙන ඒමත් ඇතුළත් ය.
 

ත්‍රස්ත විරෝධී පනත යනුවෙන් හඳුන්වන ත්‍රස්ත විරෝධී රාමුවක් අළුතින් යෝජනා කිරීම සඳහා රාජ්‍ය නිලධරයන්, නීතිය ක්‍රියාත්මක කිරීමේ ආයතන/ හමුදා ප්‍රධානීන්, නීතිපති දෙපාර්තමේන්තු නියෝජිතයකු, හා ස්වාධීන නීතීඥයින් දෙදෙනෙකු යන අයගෙන් සමන්විත කෙටුම්පත් කමිටුවක් 2016 අප්‍රේල් මාසයේදී රජය විසින් ස්ථාපිත කරන ලදී. 
  2016 ඔක්තෝබරයේදී මෙම කමිටුවේ පළමු කෙටුම්පත මාධ්‍ය වෙත පිටකර තිබිණි. මෙම නව කෙටුම්පත බොහෝ අංශවලින් ත්‍රස්තවාදය වැලැක්වීමේ පනතටත් වඩා අන්ත බවට චෝදනා කළ නීතිඥවරුන් හා මානව හිමිකම් ක්‍රියාධරයින් එය දැඩි ලෙස විවේචනය කළහ. බොහෝ දෙනා දැඩිව ප්‍රකාශ කළේ එය මුළුමනින්ම ඉල්ලා අස්කරගත යුතු බවයි. 
  ඒ අනුව මෙම පනත සම්පාදනය කිරීමේ ක්‍රියාපටිපාටිය කල්දැමීමටත් ඔක්තෝබර් කෙටුම්පත සමාලෝචනය කිරීමටත් රජයෙන් තීරණය කරන ලදී.
2017 ජනවාරි මාසයේදී අග්‍රාමාත්‍යවරයා මෙම ඔක්තෝබර් කෙටුම්පතේ සමාලෝචිත පිටපතක් අමාත්‍ය මණ්ඩලය වෙත ඉදිරිපත් කළේය. පෙර සැකසූ කෙටුම්පතේ වූ බරපතළ කාර්යපටිපාටිමය අඩුපාඩු ගණනාවක් මෙම කෙටුම්පතින් ආමන්ත්‍රණය කර තිබුණි. 
 එහෙත්, "ත්‍රස්තවාදය" සහ "ත්‍රස්තවාදය සම්බන්ධ වරද" සඳහා ලබාදී තිබූ පමණ ඉක්මවායන තරම් පුළුල් නිර්වචන ඇතුළු අනෙකුත් අඩුපාඩු  සඳහා එහිදී ප්‍රතිකර්ම ලබාදී නොතිබුණි. ඉන් පසුව, කෙටුම්පතේ දෙවන සංශෝධිත පිටපත "නිරීක්ෂණ" සඳහා පාර්ලිමේන්තුවේ ඇති ජාතික ආරක්ෂාව පිළිබඳ ආංශික අධීක්ෂණ කාරකසභාව වෙත ඉදිරිපත් කරන ලදි. එම කාලය තුළ එකී දෙවන සංශෝධිත පිටපත තවදුරටත් සංශෝධනය කරන ලදී. 2017 අප්‍රේල් මාසයේදී අමාත්‍ය මණ්ඩලයෙන් ඊට එක්වරම අනුමැතිය ලබාදීමට පෙර අමාත්‍ය මණ්ඩලයේ ප්‍රබලයින් සහ ආරක්ෂක අංශ පනත් කෙටුම්පත පිළිබඳ සෑහෙන ප්‍රමාණයකට තම අදහස් ලබාදුන් බවක් වාර්තා වේ. 

එතැන් පටන් මෙම කෙටුම්පත් රාමුව සමාලෝචනය කරන මෙන් සිදුකරන ඉල්ලීම් දිගින් දිගටම ගලාඑමින් පවතියි. ශ්‍රී ලංකාවේ දණ්ඩනීති සංග්‍රහයේ එන සාමාන්‍ය වරද බොහොමයක් නොපැහැදිලි අන්දමකට නිර්වචනය කර ඇති යම් යම් අරමුණු සහිතව සිදුකළේ නම් ඒවා ත්‍රස්තවාදී ක්‍රියා ලෙස සැලකීම මෙහි බොහෝ දෙනාගේ සැලකිල්ලට යොමුවී ඇති මූලිකතම කරුණකි. උදාහරණයක් වශයෙන් "ශ්‍රී ලංකාවේ හෝ වෙනත් රටක  එකමුතුකමට හානි ඇතිකරන අන්දමින්" යනුවෙන් එක් අවස්ථාවක් කෙටුම්පතේ විස්තර කර ඇත. 
 බහුඅරුත් ගෙන දෙන මෙවන් ලක්ෂණ, යම් පුද්ගලයකු නිර්වචිත වරදක් සිදුකර ඇත්තේදැයි තීරණය කිරීම සඳහා විධායක හස්තය ක්‍රියාත්මක කරන්නන් වෙත ලබාදී ඇති අභිමතය සමගින් එක්වූ කල ශ්‍රී ලංකාවේ සාමාන්‍ය අපරාධ කර්යපටිපාටියෙන් බැහැරව යමින් පුද්ගලයින් අත් අඩංගුවට ගැනීම, රඳවා තැබීම සහ නඩුපැවරීම  සාමාන්‍ය දෙයක් බවට පත් කෙරෙන අන්දමින් නීතිය ක්‍රියාත්මක කරන පාර්ශව විසින් අනිසිලෙස යොදාගැනීමට හැකි තත්වයක් නිර්මාණය කරදීමට ඉඩ තිබේ. කෙටුම්පතේ  කාර්යපටිපාටිමය අංග ද සැලකිලිමත් වියයුතු තත්වයක පවතියි. විශේෂයෙන්ම මෙම කෙටුම්පත අනුව සන්නද්ධ හමුදා සාමාජිකයින්ට ස්වාධීනව අත් අඩංගුවට ගැනීම් සිදුකළ හැක. 
  ත්‍රස්තවාදය වැලැක්වීමේ පනත යටතේ පවා එවන් බලතල ලබා දී නොතොබුණි.
58. යොමුකිරීම් (Referrals) 

වින්දිතයින්ට හා සාක්ෂිකරුවන්ට අවශ්‍ය උපකාර හා ආරක්ෂාව  සහතික කරගැනීම සඳහා අමතර සහයක් අවශ්‍ය කරන සෑමවිටකම ඒ සඳහා උචිත වෙනත් ආයතන වෙත ඔවුන් යොමුකිරීම සුදුසු ය. එක් එක් සිදුවීම අනුව ඔවුනට වෛද්‍ය සහය, ශාරිරික පුනරුත්ථාපනය හෝ මනෝසාමාජිය ආධාර අවශ්‍යවීමට ඉඩ තිබේ. මෙවන් යොමුකිරීම් සෘජුවම හෝ පහත විස්තර කර ඇති ආයතන ඇතුළුව වෙනත් ආයතන හරහා ද සිදුකළ හැකිය.  

නිල මට්ටමේ ආධාර ව්‍යුහ සහ යොමුකිරීමේ මාර්ග සීමිතය. උදාහරණ වශයෙන් උතුරු හා නැගෙනහිර ප්‍රදේශවල ලිංගික ප්‍රචණ්ඩත්ව වින්දිතයින්ට මනෝවිද්‍යාත්මක සහය ලබාදීම සම්බන්ධයෙන් මෙසේ වාර්තා වී තිබේ: "මනෝසාමාජීය සේවා සැපයුම් කටයුතු හරහා හමුදා අපරාධ සම්බන්ධයෙන් තොරතුරු එක් රැස් කරතැයි බියවූ රාජපක්ෂ රජය, එම වෘත්තියේ නිරතවූ වෘත්තිකයින්ට තර්ජනය කර, එවන් ව්‍යාපෘති ඉවත් කරගත් අතර ඒ හා සම්බන්ධ ව්‍යාපෘති  වලක්වාලන ලදී. මෙයින් බොහෝ දිවිගලවාගත්තවුන්ට අවශ්‍ය කළ සහය නොලැබී ගියේය." 
 මෙම තත්වය දැන් කෙමෙන් කෙමෙන් වෙනස්වෙමින් ඇතත්
  රෙකමාදාරු කළ හැකි වෛද්‍ය හා මානසික සෞඛ්‍ය වෘත්තීයවේදීන් ඇතුළුව යොමුකිරීම් සඳහා සුදුසු ආයතන/පුද්ගලයින් කවුරුන්ද යන්න පිළිබඳ හොඳම උපදෙස් ලබාගැනීමට තවමත් වඩාත්ම උචිත වන්නේ එම ප්‍රදේශවල ඇති ප්‍රාදේශිය ජාල වේ.
ලිංගික ප්‍රචණ්ඩත්වයට මුහුණදුන් පුරුෂයින් යොමුකිරීම සඳහා විශේෂිත යොමුකිරීම් ආයතන පිළිබඳව දැනට තොරතුරු කිසිවක් දැනගන්නට ලැබී නොමැත. 

i. රාජ්‍ය නොවන සංවිධාන හා දේවස්ථාන  

අපරාධවල, විශේෂයෙන්ම ආරක්ෂක හමුදා විසින් සිදුකළ අපරාධවල වින්දිතයින් හා සාක්ෂිකරුවන්ට ප්‍රමාණවත් ආරක්ෂාවක් සහ උපකාර ලැබෙන බව සහතික කරගැනීමට රාජ්‍ය ආයතන අසමත්වීම හේතුවෙන් රාජ්‍ය නොවනස් සංවිධාන සහ කතෝලික දේවස්ථාන එවන් පුද්ගලයින් ආරක්ෂා කරගැනීම සහ ඔවුනට උපකාර ලබාදීමෙහි ලා අතිශයින්ම වැදගත් කාර්යභාරයක් ඉටුකර තිබේ. ආරක්ෂාව සහිත නවාතැන් ඇතුළුව ආරක්ෂාව මෙන්ම පළිගැනීම හෝ බියවැද්දවීමට ලක්වීමේ අවදානම සහිත වින්දිතයින් හා සාක්ෂිකරුවන්ට අවශ්‍ය කරන පුළුල් පරාසයක ආධාර උපකාර ඔවුනට ලබාදීමට මනාව සංවිධානය වූ, දැඩි කැපවීමකින් යුත් ක්‍රියාධරයින් ජාලයක් විසින් කටයුතු කර ඇති අතර දැනටත් ඔවුහු එහි නිරතව සිටිති. 
  එක් එක් සිදුවීම අනුව වින්දිතයින්ට අවශ්‍ය කරන සමස්ථ ආධාර උපකාර පරාසයම මෙමගින් ආවරණය නොවූවද කාර්යක්ෂම අන්දමින් ආරක්ෂව හා උපකාර ලබාගැනීමට ඔවුනට ඇති හොඳම වරණය මෙය විය හැකිය.
විමෙන් ඉන් නීඩ් සහ විමෙන්ස් ඇක්ෂන් නෙට්වර්ක් වැනි කාන්තා ජාල සහ උපකාරක කණ්ඩායම් ද සම මට්ටමේ සගයින් වශයෙන් වින්දිතයින් හා සාක්ෂිකරුවන්ට අවශ්‍ය උපකාර ලබාදෙයි. කාන්තාවන්ට එරෙහි, ස්ත්‍රීපුරුෂ සමාජභාවය පදනම්කරගත් හා ලිංගික ප්‍රචණ්ඩත්වය හා බැඳී ඇති මානසික ක්ෂතිය සම්බන්ධයෙන් කටයුතු කිරීමේදී මෙම ජාලවල උපකාර ඉතා ඵලදායී වී තිබේ. කාන්තාවන් හා ගැහැණු ළමුන්ට එරෙහි ප්‍රචණ්ඩත්වයේ වින්දිතයින් වෙනුවෙන්ම ඇති, පැය 24 මුළුල්ලේම ක්‍රියාත්මක වන ක්ෂණික ඇමතුම් අංකයක් වන 0114718585,
 විමෙන් ඉන් නීඩ් ආයතනය විසින් පවත්වාගෙන යන තවත් සේවාවකි.  සූරිය කාන්තා සංවර්ධන මධ්‍යස්ථානය රටේ නැගෙනහිර පළාතේ වාසය කරන ලිංගික ප්‍රචණ්ඩත්වය හා අනෙකුත් අපරාධවලට මුහුණ දී දිවිගලවාගත් කාන්තාවන්ට අවශ්‍ය නීති උපදෙස්, උපකාර සහ යොමුකිරීම් සිදුකරනු ලැබේ. 
වධහිංසා සහ ක්ෂතිය සම්බන්ධයෙන් පුනරුත්ථාපන සේවා සපයන රාජ්‍ය නොවන මධ්‍යස්ථාන (පවුල් පුනරුත්ථාපන මධ්‍යස්ථානය වැනි) හෝ ආබාධ සහිත පුද්ගලයින්ට සේවා සපයන සංවිධාන හරහා පුරුෂයින්ට අවශ්‍ය යොමුකිරීම් සේවා ලබාගත හැකිය. 
නීති ආධාර මානව හිමිකම් හා සංවර්ධනය සඳහා වන මධ්‍යස්ථානයෙන් උපකාර ලබාගත හැකිය. මෙම සංවිධානයේ නීතීඥ මඬුළු විවිධ දිස්ත්‍රික්කවල සිටින අතර ත්‍රස්තවාදය වැලැක්වීමේ පනත යටතේ රඳවා තැබීමට ලක්වුවන්ට මෙමගින් නොමිලයේ නීති උපදෙස් ලබාගත හැකිය. 

ii. කාන්තා අමාත්‍යාංශයේ විශේෂ දුරකථන අංකය සහ යොමුකිරීමේ මාර්ග
ලිංගික හා ස්ත්‍රීපුරුෂ සමාජභාවය පදනම් කරගත් ප්‍රචණ්ඩත්ව වින්දිතයින් සඳහා යොමුකිරීම් මාර්ග සම්පාදනය කිරීමට කාන්තා හා ළමා කටයුතු අමාත්‍යාංශය හා එක්සත් ජාතීන්ගේ සංවර්ධන අරමුදල එක්ව කටයුතු කර තිබේ. 
  ඒ සඳහාම  පැය 24 මුළුල්ලේ ක්‍රියාත්මකවන දුරකථන අංකයට (කාන්තාවන් වෙනුවෙන්ම ඇති 1938 ක්ෂණික ඇමතුම් අංකය / විමෙන් ඉන් නීඩ් 0114718585 අංකය) ඇමතුමක් ලබාදීම හරහා හෝ රෝහලට ඇතුළුවීම හරහා අදාළ පුද්ගලයාගේ කැමැත්ත ලබාදුන් පසු මේ යටතේ සේවා ලබාගත හැකිය. ඊට ආරක්ෂාව, මනෝසමාජීය සහය, නීතිමය හා වෛද්‍යමය සහය ලබාගැනීමට යොමුකිරීම් ඇතුළත් ය. එහෙත් මෙහිදී බොහෝවිට යොමුකරන්නේ පොලීසිය හා වෙනත් රජයේ ආයතන වෙත වන හෙයින් රජය විසින් සිදුකළ ප්‍රචණ්ඩ ක්‍රියාවල වින්දිතයින් මෙම යොමුකිරීම් වරණ වෙත ප්‍රවේශවන්නේ නම් එය විශේෂ සැලකිල්ලක් සහිතව කළයුත්තකි. 

iii. ජාතික ළමාරක්ෂක අධිකාරිය
ළමුන්ට එරෙහි ලිංගික ප්‍රචණ්ඩත්ව සිදුවීම්වලදී ජාතික ළමාරක්ෂක අධිකාරිය වෙත යොමුකරන්නට ද පුළුවන. එහිදී තමන්ට ලැබෙන පැමිණිලි උචිත බලධාරීන් වෙත යොමුකිරීම මෙම අධිකාරියෙන් සිදු කෙරේ. 
  එසේම, ළමා අපයෝජන හා සම්බන්ධ සියළුම විමර්ශන සහ අපරාධ කාර්යපටිපාටිවල ප්‍රගතිය අධීක්ෂණය සඳහා ළමාරක්ෂක අධිකාරියට බලය ලබාදී තිබේ.
 ළමා අපයෝජන වින්දිතයින්ට නීති උපදෙස් හා උපකාර ලබාදීමට ද අධිකාරියට හැකිය.
  

iv. වින්දිතයින් හා සාක්ෂිකරුවන් ආරක්ෂා කිරීමේ පනත යටතේ ලබාදෙන උපකාර  

වින්දිතයින් හා සාක්ෂිකරුවන් ආරක්ෂා කිරීමේ පනත යටතේ ඇතිකළ ආයතන වෙත යොමුකිරීමද න්‍යායාත්මකව ගත් කළ සිදුකළ හැකි කටයුත්තකි. මූල්‍යාධාර ලබාගැනීමට මෙහිදී වින්දිතයින්ට ඉඩක් ලැබේ. ගෘහස්ථ අපරාධ සහ මූලික අයිතිවාසිකම් උල්ලංඝනවලට ලක් වූ වින්දිතයින්ට "නඩු කාර්යපටිපාටිවලට සහභාගිවීමට දරන්නට වූ වියදම් ඇතුළුව සිදුවූ වරද හේතුවෙන් වින්දිතයාට දරන්නට වූ වියදම් වෙනුවෙන්" වින්දිතයින් හා සාක්ෂිකරුවන් ආරක්ෂා කිරීමේ අධිකාරියෙන් යම් මුදලක් ලබාගැනීමට අයිතිය තිබේ. 
 
අපරාධය හේතුවෙන් මුහුණ දෙන්නට වූ ශාරීරික හා මානසික හානි සම්බන්ධයෙන් රජයේ වෛද්‍ය පහසුකම් මෙන්ම පුනරුත්ථාපන හා උපදේශන සේවා ඉල්ලා සිටීමටත් ලබාගැනීමටත්  "ඒ සඳහා අවශ්‍ය සම්පත් රජය සතුව ඇති අවස්ථාවල" වින්දිතයා හිමිකම් ලබන බව ද පනතේ සඳහන් වේ.

කෙසේනමුත්, වින්දිතයින්ගේ ආරක්ෂාව පතා ඔවුන් මෙම අධිකාරිය වෙත යොමුකිරීම නුසුදුසු ය. අපරාධවල වින්දිතයින් හා සාක්ෂිකරුවන් ආරක්ෂාව සඳහා ජාතික අධිකාරියක් ස්ථාපිත කිරීමට ද කළමනාකාරණ මණ්ඩලයක් පත් කිරීමට ද  ශ්‍රී ලංකා පොලිස් දෙපාර්තමේන්තුව තුළ අපරාධවල වින්දිතයින් හා සාක්ෂිකරුවන් ආරක්ෂා කිරීමේ අංශයක් ඇතිකිරීමට ද මෙම නීතියෙන් විධිවිධාන සලසා තිබේ. "වධහිංසා සිදුකළ බවට චෝදනා සහිතව එක්සත් ජාතීන්ගේ වාර්තාවක නම් කර ඇති පුද්ගලයකු මෙන්ම යුද්ධයෙන් පසුව වූ 'පුනරුත්ථාපනරු භාරව සිටි නිලධාරීයා ඇතුළුව" මෙම ජාතික අධිකාරියට නම් කර ඇති ඇතැමුන් පිළිබඳව බරපතල ලෙස සැලකිල්ල යොමුකළයුතුව තිබේ. 

තවද,  "අපරාධයක වින්දිතයින්ට හා සාක්ෂිකරුවන්ට එරෙහිව සිදුකෙරෙන තර්ජන, පලිගැනීම්, හිංසන, හෝ උල්ලංඝන සම්බන්ධයෙන් තනිව හෝ වෙනත් ඕනෑම පොලිස්නිලධාරියකුගේ උපකාර ඇතිව විමර්ශනය"
 සඳහා බලය ඇති වින්දිතයින් හා සාක්ෂිකරුවන් ආරක්ෂා කිරීමේ අංශය පොලිස් ධුරාවලියට අයත් වන්නකි. මෙම අංශයේ ප්‍රධානියා වන්නේ පොලිස්පති විසින් නම් කරන ජ්‍යේෂ්ඨ පොලිස් අධිකාරීවරයෙකි. යම් වින්දිතයකු පොලිස් නිලධාරීන්, ආරක්ෂක අංශ සාමාජිකයින් හෝ රජයේ බලවත් නිලධාරීන් විසින් සිදුකළ අපරාධයක් සම්බන්ධයෙන් පැමිණිලි කරන අවස්ථාවක  මෙය විශේෂයෙන් ප්‍රශ්නකාරී තත්වයක් වනු ඇත. 

8 පරිච්ඡේදය: සුරක්ෂිතබව සහ ආරක්ෂාව  

IP2 හි 8වන පරිච්ඡේදයේ "සුරක්ෂිතබව සහ ආරක්ෂාවේ වැදගත්කමත් මෙම සංකල්ප දෙක එකිනෙක සම්බන්ධ බවත්" පැහැදිලි කර දෙයි. 
 "තමන් කරන කාර්යයේ සුරක්ෂිතබව සහ ආරක්ෂාව සම්බන්ධ පැතිකඩ පිළිබඳව සහ තමන්ට මෙන්ම වින්දිතයින් හා ඔවුන්ගේ පවුල්වල සාමාජිකයින්ට පැනනැගිය හැකි අවදානම් පිළිබඳව" වෘත්තිකයින් දැනුවත් විය යුතු ය.
 

2015 සිට ශ්‍රී ලංකාවේ ඇතැම් ප්‍රදේශවල මානව හිමිකම් ක්‍රියාවාදය සඳහා වන ආරක්ෂක තත්වය පොදුවේ වැඩිදියුණු වී ඇතත් ඇතැම් ප්‍රදේශවල එම තත්වය තවමත් අතිශය දුෂ්කර අඩියක පවතියි.
 "විශේෂයෙන්ම උතුරේ හා නැගෙනහිර කාන්තාවන්, සහ විශේෂයෙන්ම දෙමළ කාන්තාවන් ඉලක්ක කරමින්, සහ කාන්තා ගෘහමූලිකාවන්, යුධ වැන්දඹුවන්, හිටපු සටන්කාමී කාන්තාවන් හ අතුරුදන් වූවන්ගේ පවුල්වල කාන්තාවන් වශයෙන් සත්‍ය, යුක්තිය සහ වගවීම සොයා ගිය කාන්තාවන් මෙන්ම කාන්තා මානව හිමිකම් අයිතිවාසිකම් ආරක්ෂා කරන්නියන් ඉලක්ක කරමින් හමුදාව සහ පොලීසිය හිංසන, දූෂණය ඇතුළු ප්‍රචණ්ඩක්‍රියා, පැහැරගැනීම්, වධහිංසා, ලිංගික අල්ලස්ලබාගැනීම, ලිංගික වහල්සේවය, සහ බලහත්කාරයෙන් නිවෙස්තුළට පැමිණීම අතුළුව යුක්තිසහගත නොවන ආවේක්ෂණය සිදුකරන ලදැයි එල්ලවන බරපතල චෝදනා"
 පිළිබඳ සැලකිල්ල යොමුකළයුතු බව කාන්තාවන්ට එරෙහි වෙනස්කොට සැලකීම තුරන්කිරීම පිළිබඳ කමිටුව 2017දී පවසා තිබේ.
එසේම, 2016දී ශ්‍රී ලංකාවේ ධූත මෙහෙවරින් පසුව වධහිංසා පිළිබඳ විශේෂ රපෝර්තුකරු  මෙසේ සඳහන් කළේය: "රටේ උතුරු හා නැගෙනහිර ප්‍රදේශවල දැඩි ලෙස පවතින හමුදාකරණය හේතුවෙන් ආවේක්ෂණය (surveillance) පුද්ගලයින් පාලනය කිරීමටත් බියගැන්වීමටත් යොදාගන්නා මෙවලමක් බවට පත්ව තිබේ. තවද, පුනරුත්ථාපනයට ලක්වූ පුද්ගලයින්ට අමතරව, ත්‍රස්තවාදය වැලැක්වීමේ පනත යටතේ කලින් රඳවා තැබීමට ලක්වූ පුද්ගලයින් හා ඔවුන්ගේ පවුල්වල සාමාජිකයින්, ගැටුම් සමයේ LTTE සංවිධානයට කුමන හෝ ආකාරයක සම්බන්ධතාවයක් තිබූ බවක් සැලකෙන ඕනෑම අයෙකු, දේහපාලන හා මානව හිමිකම් ක්‍රියාධරයින් දිගින් දිගටම  
වධහිංසාවට එරෙහි කමිටුව 2016දී ශ්‍රී ලංකාව සම්බන්ධයෙන් කළ සමාලෝචනයේදී එම කමිටුව ද "වධහිංසා සහ අතුරුදන්වීම් සම්බන්ධයෙන් කරන ඉල්ලාසිටීම් සඵලදායි ලෙස වාර්තාකරණයට බාධා පමුණුවමින් පුවත්පත් කලාවේදීන් සහ මානව හිමිකම් ආරක්ෂකයින් හිංසනයට හා අත්තනෝමතික ලෙස රඳවාතබාගැනීමට ලක්වන බවට නිරන්තරයෙන් ලැබෙන වාර්තා පිළිබඳව" කමිටුවේ සැලකිල්ල යොමුවී ඇති බව අවධාරණය කරන ලදී. 
 

එසේම, 2016දී ශ්‍රී ලංකාවේ ධූත මෙහෙවරින් පසුව වධහිංසා පිළිබඳ විශේෂ රපෝර්තුකරු  මෙසේ සඳහන් කළේය: "රටේ උතුරු හා නැගෙනහිර ප්‍රදේශවල දැඩි ලෙස පවතින හමුදාකරණය හේතුවෙන් ආවේක්ෂණය පුද්ගලයින් පාලනය කිරීමටත් බියගැන්වීමටත් යොදාගන්නා මෙවලමක් බවට පත්ව තිබේ. තවද, පුනරුත්ථාපනයට ලක්වූ පුද්ගලයින්ට අමතරව, ත්‍රස්තවාදය වැලැක්වීමේ පනත යටතේ කලින් රඳවා තැබීමට ලක්වූ පුද්ගලයින් හා ඔවුන්ගේ පවුල්වල සාමාජිකයින්, ගැටුම් සමයේ LTTE සංවිධානයට කුමන හෝ ආකාරයක සම්බන්ධතාවයක් තිබූ බවක් සැලකෙන ඕනෑම අයෙකු, දේහපාලන හා මානව හිමිකම් ක්‍රියාධරයින් දිගින් දිගටම  හමුදාවේ, බුද්ධි අංශවල සහ පොලීසියේ ආවේක්ෂණයා හා බියගැන්වීම්වලට ලක්වෙති. ගටුමින් පසුව එලඹුනු මුල් කාලයට සාපේක්ෂව මෙම තත්වය යම් තාක්දුරට අඩුව ඇතත් පද්ධතිගත ආවේක්ෂණය සහ බියගන්වීම තවමත් සිදු වේ." 

ගැටුම් හා සම්බන්ධ ප්‍රචණ්ඩත්වය, විශේෂයෙන්ම ලිංගික ප්‍රචණ්ඩත්වය ලේඛනගත කිරීම තවමත් ඉතා සංවේදී මාතෘකාවකි. එමනිසා වින්දිතයින්ගේ හා සාක්ෂිකරුවන්ගේ ආරක්ෂාවට එමගින් සැලකියයුතු තර්ජනයක් ඇතිවේ.  
ඉහත පැහදිලි කළ අන්දමට වින්දිතයින් සහ ලේඛනගත කරන්නන් යන දෙපාර්ශවයටම ආරක්ෂාව සම්බන්ධයෙන් මුහුණ දෙන්නට වන තර්ජන එක් එක් සිදුවීමේ ස්වභාවය අනුව වෙනස් වේ. තවද භූගෝලීය වශයෙන් එය විෂාල ලෙස වෙනස්විය හැකිය. උදාහරණ වශයෙන් ගැටුමින් පීඩාවට පත්වූ පවුල් රැසක් වාසය කරන වන්නි ප්‍රදේශයේ ආරක්ෂක තත්වය රටේ අනෙකුත් ප්‍රදේශවලට වඩා වැඩියෙන් අභියෝගාත්මක ය. එම ප්‍රදේශයේ ආවේක්ෂණය පුළුල්ව පැතිර ඇත. රාජ්‍ය නොවන සංවිධානවල රැස්වීම්වලට බුද්ධි අංශ නිලධාරීහු ක්‍රමිකව සහභාගි වෙති. ප්‍රදේශවාසී ප්‍රජාවේ සාමාජිකයින් ද ආවේක්ෂණයේ නිරතවන අතර ඔවුහු බුද්ධි අංශ වෙත තොරතුරු සපයා දෙති. එහි ප්‍රතිඵලයක් වශයෙන් පිටස්තර පුද්ගලයින් දුටු වහාම ඔවුන් වෙත අවධානය යොමුවන අතර ඒ පිළිබඳව නොපමාව වාර්තා කරගනු ලැබේ. ප්‍රජාව තුළ සැකය ගැඹුරින් කාවැදී තිබේ. මෙය ලේඛනගත කිරීමේ කටයුතුවලට බරපතල අභියෝගයකි. මේ අයුරින්ම රටේ අනෙකුත් ප්‍රදේශවල ආරක්ෂාවට ඇති තර්ජනවල මූලාශ්‍ර, ස්වභාවය සහ තීව්‍රතාවය රඳා පවතින්නේ එම එක් එක් ප්‍රදේශයේ පවතින සාධක මතය. එමනිසා ප්‍රාදේශීය හවුල්කරුවන් හා එක්ව විමර්ශනය සැලවුම් කිරීම වඩාත් සුදුසු ය (ඉහත 7 ඡේදය බලන්න).
සාකල්‍ය (wholistic) ආරක්ෂක උපායමාර්ගයක් අනුගමනය කිරීම සහ වෘත්තිකයින්ට, තොරතුරුවලට, වින්දිතයින්ට හා සාක්ෂිකරුවන්ට ඇති අවදානම කළමනාකරණය සඳහා වන මාර්ග ඇතුළුව IP2 හි 8වන පරිච්ඡේදයේ දක්වා ඇති යහපරිච සැලකිල්ලෙන් යුතුව අවධානයට ගැනීමට වෘත්තිකයින් විසින් කටයුතු කළයුතු වේ.  එහි සඳහන් වන අන්දමට "සුරක්ෂිතභාවය සහ ආරක්ෂාව සම්බන්ධයෙන් සැලකිලිමත් වන කරුණු අනර්ථයක් නොකිරීමේ මූලධර්මය හා සම්බන්ධ ය...සැලසුම් සම්පාදන ක්‍රියාකාරකම්වල සිට, වින්දිතයින් හා සාක්ෂිකරුවන් වෙත ප්‍රවේශවන්නේ කෙසේද යන්න සහ ඔවුන් හමුවන්නේ කුමන ස්ථානයකද, තොරතුරු සටහන් කරගැනීමප්‍රවාහනය හා ගබඩා කිරීම දක්වාත් වින්දිතයින් සුදුසු ආයතන වෙත යොමු කිරීම දක්වාත් සමස්ථ ලේඛනගත කිරීමේ ක්‍රියාවලියම තුළ වෘත්තිකයින් ගන්නා තීරණ හා සිදුකරන ක්‍රියා සියල්ලටම යටින් දිවෙන මූලය විය යුත්තේ එම අනර්ථයක් නොකිරීමේ මූලධර්මයයි." 

AL. වෘත්තිකයින්ට එල්ලවන අවදානම් කළමනාකරණය 
වෘත්තිකයින්ට මුහුණ දෙන්නට විය හැකි අවදානම් සම්බන්ධයෙන් IP2 හි ලබාදී ඇති උදාහරණ අතරින් ශ්‍රී ලංකාවට වඩාත්ම අදාළ වනු ඇත්තේ පහත ඒවාය: 
· රථවාහන හදිසි අනතුරු
· ආතතිය, විඩාව, ප්‍රතිපුරුෂ ක්ෂතිය (vicarious trauma) සහ පශ්චාත් ක්ෂති ආතති ආබාධය (PTSD)
· විමර්ශනයට ලක්වන පුද්ගලයින් හෝ කණ්ඩායම් සහ ඔවුන්ගේ ආධාරකරුවන්ගේ ඉලක්ක බවට පත්වීම
· සොරකම
· කාර්යාල වැටලීම
· අධිකරණයේ හිංසනය, අත්තනෝමතික අත් අඩංගුව/ රඳවා තබාගැනීම, අධිකරණමය ක්‍රියාමාර්ගවලට නොගොස් මරාදැමීම
· ලියාපදිංචිය අවලංගු කිරීම (ජාතික මට්ටමේ රාජ්‍ය නොවන සංවිධානා
· රටට ඇතුළුවීමට වීසා ලබා නොදීම සහ අනෙකුත් පරිපාලනමය බාධක (විදේශිකයින්ට) 
IP2 හි 108-9 පිටුවල දැක්වෙන 3 කොටුවේ මෙම අවදානම් බොහොමයක හානි අඩුකරගත හැකි ක්‍රම සඳහන් කර තිබේ. ඒවා, අදළ තැන්හි සුපරික්ෂාකාරි ලෙස සලකා බලා සුදුසු පරිදි ක්‍රියාවෙහි යෙදවිය යුතු වේ. 

 AUTONUM  කොටුව: ප්‍රතිපුරුෂ ක්ෂතිය (vicarious trauma) ආමන්ත්‍රණය කිරීම 
දිගින් දිගටම ඉතාමත් බරපතල ස්වරූපයේ අපරාධ ලේඛනගත කිරීමේ නිරතවන වෘත්තිකයින් තම කාර්යයෙහි නිරතවන අතරතුර ප්‍රතිපුරුෂ ක්ෂතියට පත්වීමට ඇති අවදානම ශ්‍රී ලංකාවේ ජාතික මට්ටමේ වෘත්තිකයින් අතර අඩුවෙන් අවධානයක් යොමුවූ ගැටළුවක් බව වාර්තා වී තිබේ. මෙහිදී ප්‍රතිපුරුෂ ක්ෂතිය යනු "වෙනත් අයෙක් මුහුනදුන් ක්ෂතිය ඇති කරවනසුළු අත්දැකීම්වලට සවන්දීමත් සමගින් ඇතිවිය හැකි සෘණාත්මක ප්‍රතිචාර වේ...ක්ෂතියට පත්වූ පුද්ගලයින්ගේ චිත්තවේග, මතකයන්, සහ මානසික චිත්‍රවලට නිරාවරණයවීමත් සමගින් PTSD තත්වය හා සමාන ප්‍රතිචාර වෘත්තිකයා තුළ ඇතිවීමට ඉඩ තිබේ. තමන්ට අසන්නට ලැබුණු දෑ පිළිබඳ අදහස් හෝ මානසික චිත්‍ර වරින් වර සිතේ ඇතිවීම, අතිප්‍රබෝධය සහ චිත්තවේගීය ප්‍රතික්‍රියතාව වැනි තත්ව ඊට ඇතුළත් විය හැකිය. 
  (තවත් රෝග ලක්ෂණ ද අතර) සාංකව, විෂාදය, බලාපොරොත්තු විරහිත බවක් හැඟීම, අවධානය යොමුකිරීම දුෂ්කරවීම, භයානක සිහින පෙනීම, අධික කෝපය හා සහකම්පනය නොදැනීයාම යනාදී රෝග ලක්ෂණ ඊට ඇතුළත් වේ. 
 
සංවිධාන තම තමන්ගේ කාර්යමණ්ඩලවල සුබසෙත සඳහා අවශ්‍ය කටයුතු කළයුතු වන අතර නිදන්ගත ආතතිය, ප්‍රතිපුරුෂ ක්ෂතිය සහ කායික මානසික විඩාවෙන් හෙම්බත්වීම වැනි තත්ව ආමන්ත්‍රණය සඳහා තමන් විසින්ම යම් උපායමාර්ග යොදාගැනීම ද වැදගත් වේ. මේ සම්බන්ධයෙන් වැඩි විස්තර මානව හිමිකම් පිළිබඳ මහ කොමසාරිස් කාර්යාලයේ Manual on Human Rights Monitoring: Trauma and Self-Care’, (2011) වෙතින් ලබාගත හැකිය.
http://www.ohchr.org/Documents/Publications/Chapter12-MHRM.pdf. 

AM. තොරතුරුවලට ඇති අවදානම කළමනාකරණය 
තොරතුරුවලට ඇති අවදානම් වශයෙන් IP2 හි 8 පරිච්ඡේදයේ දක්වා ඇති සියල්ල ශ්‍රී ලංකාවට අදාළ වේ. සංවේදී තොරතුරු සමගින් වැඩකටයුතු කරන සෑමවිටකම ආරක්ෂිත සන්නිවේදන ක්‍රම ඒ සඳහා යොදාගන්නා බව වෘත්තිකයින් සහතික කරගත යුතුය. අන්තර්ජාලයේ පලකරන තොරතුරු කවරේද යන්නත් සමාජ මාධ්‍ය භාවිතයේදීත් සැලකිලිමත් විය යුතුය. 
බොහෝ කුඩා සංවිධාන සතුව සුරක්ෂිත ඩිජිටල් ගබඩාකරණ මෘදුකාංග නොමැතිවීමට ඉඩ තිබේ. එහෙත් සාක්ෂි සම්බන්ධයෙන් කටයුතු කිරීමට සහ ගබඩාකරණය සම්බන්ධයෙන් සැලකිල්ලෙන් යුතුව සැකසූ ක්‍රමවේද අනුගමනය කරන්නේ නම් නොමිලයේ ලබාගත හැකි සේවා යොදාගනිමින් එම ගොනු සුරක්ෂිත ලෙස කේතනය කර ගබඩා කර තබන්නට හැකිය. ඩිජිටල් සහ භෞතික ගබඩා සම්බන්ධයෙන් IP2හි 13 පරිච්ඡේදයේ ඇතුළත් කරුණු මනාව අධ්‍යයනය කිරීම ඉතා ප්‍රයෝජනවත් වනු ඇත.
AN. වින්දිතයින් සහ සාක්ෂිකරුවන්ට ඇති අවදානම කළමනාකරණය 
7 වන පරිච්ඡේදයේ වඩාත් විස්තරාත්මකව පැහැදිලි කළ පරිදි IP2 හි 8 වැනි පරිච්ඡේදයේ හඳුනාගත්, වින්දිතයින්ට හා සාක්ෂිකරුවන්ට ඇති අවදානම් අතරින් ශ්‍රී ලංකාවට වඩාත්ම අදාළවන අවදානම් පහත දක්වා තිබේ:
· වින්දිතයා හෝ වින්දිතයාගේ පවුලේ සාමාජිකයින් අත් අඩංගුවට ගැනීම හා රඳවා තබාගැනීම තුළින් අනාගතයේදී තවදුරටත් වධ හිංසාවට හා ලිංගික ප්‍රචණ්ඩත්වයට ලක්වීමට ඇති හැකියාව ඇතුළුව වරද සිදුකරන්නන් විසින් විවිධ ක්‍රම යොදාගෙන බියගැන්වීම සහ පලිගැනීමට ලක් කිරීම
· සමාජයේ අපකීර්තියට ලක්වීම
· දික්කසාදය, පවුලෙන් ප්‍රතික්ෂේපවීම, විවාහවීමට ඇති අවස්ථා අඩුවීම
· සේවා සපයන්නන්ගේ වෘත්තිකයින්ගේ සහ/ හෝ අධිකරණ පද්ධතියේ සංවේදිතාවය අඩු හෙයින් වින්දිතයා යළි-ක්ෂතියට පත්වීම හා එහි ප්‍රතිඵලයක් වශයෙන් වින්දිතයා තමන්ටම හානි කරගැනීම හෝ ඇතැම්විටක සියදිවි හානි කරගැනීම
· (පුරුෂයින් සඳහා) සමලිංගික ක්‍රියා සිදුකෙරුනේ කැමැත්තක් නැතිව වුවද එවන් ක්‍රියා පිළිබඳව ඇති භීතිකාව හා සමලිංගික විරෝධී නීති හේතුවෙන් වින්දිතයින් පවා සිරගතකිරීම 
IP2 හි මෙසේ අවධාරණය කර තිබේ: " භෞතික වශයෙන් එකිනෙකා හමුවීමට තීරණය කිරීමට පෙර ලේඛනගත කිරීම සැලසුම් කරන අවධියේදීම පුද්ගල, ප්‍රාදේශීය හෝ ප්‍රජා මට්ටමින් වන විශේෂිත අවදානම් පිළිබඳව වින්දිතයින්ට හා සාක්ෂිකරුවන්ට මනාව උපදෙස් ලබාදිය යුතු ය. කෙසේනමුත් ඇතැම් අවස්ථාවල වින්දිතයින් හා සාක්ෂිකරුවන් තමන් මුහුණ දී සිටින අවදානම හඳුනාගැනීමට අසමත් වීම හෝ තමන් පත්ව ඇති තත්වයට මුහුණදීමට හැකිවීම පිණිස අවදානම් අවමවන ලෙස හැසිරීම හෝ වැරදි තොරතුරු ලැබීම මත හෝ අතීතයේ මුහුණදෙන්නට වූ ක්ෂතිය හේතුවෙන් අසත්‍ය කරුණු පිළිබඳ බියවී සිටීම ඇතැම්විටක සිදුවිය හැකි බව වෘත්තිකයින් සිත්හි තබාගත යුතු ය." 

මෙවන් අවදානම් ඉදිරියේ වින්දිතයින් සහ සාක්ෂිකරුවන් ආරක්ෂා කරගැනීම සඳහා වෘත්තිකයින් විසින් ගතයුතු පියවර රැසක් IP2 හි පිටු 116-117හි දක්වා තිබේ. ඒවා සැලකිලිමත් ලෙස අනුගමනය කිරීම ඵලදායී වනු ඇත.

10 පරිච්ඡේදය: ශ්‍රී ලංකාවේ ලිංගික ප්‍රචණ්ඩත්වය සම්බන්ධයෙන් වන සාක්ෂි 

CARSV ඔප්පු කිරීම සඳහා සාක්ෂි එක් රැස් කරන්නේ කෙසේද  යන්න හා ඒ සමගින් බැඳුනු අවදානම් ද ඇතුළුව CARSV ඔප්පු කරපෙන්වීම සඳහා ලේඛනගත කිරීමේ ක්‍රියාවලිය තුළ ඒකරාශී කරගත හැකි විවිධ සාක්ෂි වර්ග IP2 හි 10වැනි පරිච්ඡේදයේ දක්වා තිබේ. ශ්‍රී ලංකාවේ නීති කාර්යපටිපාටිය තුළ එවන් සාක්ෂි යොදාගැනීම සඳහා ශ්‍රී ලංකාවේ නියම කරඇති සාක්ෂිමය සහ කාර්යපටිපාටිමය අවශ්‍යතා මෙම ඡේදයේ කෙටියෙන් විස්තර කර ඇත. වැඩිදුරටත් සලකාබැලිය යුතු කරුණු සඳහා කරුණාකර IP2 වෙත යොමුවන්න.
AO. හැඳින්වීම
සාක්ෂි සම්බන්ධ නීති පාලනය වන්නේ සාක්ෂි ආඥාපනතින් වේ. හමුදා අධිකරණ හැරුණුවිට සෑම අධිකරණයකම කාර්යපටිපාටියට මෙම ආඥාපනත අදාළ වේ. 
 ශ්‍රී ලංකා අධිකරණයේ සාක්ෂිවල පිළිගතහැකිබව සහ විශ්වසනීයත්වය තීරණය කරන්නේ නඩුවිභාගය අවස්ථාවේදී ය. විශේෂයෙන්ම, නඩු විභාගයකදී ඉදිරිපත් කරන සාක්ෂි පිළිගතහැකිවීමට නම් ඒවා නඩුවට අදාළ කරුණකට සම්බන්ධ වියයුතු ය. 
  යම් කරුණක් ඔප්පුකලාක් සේ සලකන්නේ "තමන් ඉදිරියේ ඇති කරුණ සලකාබැලීමෙන් අනතුරුව, අධිකරණය එක්කෝ එය පවතින බවක් විශ්වාස කරයි නැතහොත් අදාළ නඩුව සම්බන්ධයෙන් වන වාතාවරණය යටතේ විචක්ෂණශීලි පුද්ගලයකු විසින් එය පවතින බවක් විශ්වාස කර ක්‍රියා කිරීමට තරම් එහි පැවැත්මට සසම්භාවී ඉඩක් ඇති බව සලකන කල්හි" ය. 
  තමන් පවසාසිටින දේ පදනම් වන කරුණ ඔප්පු කිරීමේ භාරය නඩුකියන්නාට පැවරේ. 
 
AP. ඇසදුටු සාක්ෂි  
ලේඛනයක අන්තර්ගත කරුණුවලට අමතර කරුණු වාචික සාක්ෂි හරහා ඔප්පු කළ හැකිය. 
  එහෙත් වාචික සාක්ෂියෙන් සඳහන් වන්නේ ලේඛනයක් හැර වෙනයම් දෙයක් පවතින බවක් හෝ යමක් පවතින තත්වය පිළිබඳව වේ නම් එය පරීක්ෂා කර බැලීම සඳහා අධිකරණය ඉදිරියට පමුණුවන මෙන් නියම කිරීමට අධිකරණයට හැකිය. 
  වාචික සාක්ෂි සෘජු විය යුතුය. 
 එනම්, (යම් යම් ව්‍යතිරේක ඇතත්) සාමාන්‍යයෙන් ප්‍රවාදක සාක්ෂි (hearsay evidence) පිළිගනු නොලබයි. 
  විශේෂඥයින් විසින් ලබාදෙන සාක්ෂි ද, එම විශේෂඥයාගේ මතය වශයෙන් අධිකරණයේ පිළිගනු ලබයි. 
AQ. ලේඛගත සාක්ෂි
යම් ලේඛනයක අන්තර්ගතය එම ලේඛනය ඉදිරිපත් කිරීම හරහා ඔප්පු කළ හැකිය. එහෙත්  යම් යම් අවස්ථාවල
  ලේඛනයක අන්තර්ගතය ඔප්පුකර පෙන්වීම සඳහා ද්විතියික ක්‍රම භාවිතා කරන්නට වේ. සහතික කළ පිටපතක් ඉදිරිපත් කිරීම, පිටපතේ නිරවද්‍යභවය සහතික කෙරෙන යම් ක්‍රමයක් යොදාගනිමින් එහි යාන්ත්‍රික පිටපතක් ඉදිරිපත් කිරීම, හෝ අදාළ ලේඛනය දුටු අයෙකු ලබාදෙන වාචික සාක්ෂියක් ඊට අදාළ විය හැකිය.
 අත්සන අදාළ පුද්ගලයාගේ බව ඔප්පු කිරීම හෝ අත් අකුරු අදාළ පුද්ගලයාගෙ බව ඔප්පු කිරීම හරහා එම පුද්ගලයා ලේඛනයේ කර්තෘ වන බව ඔප්පු කිරීම ඇතුළුව ලේඛගත සාක්ෂියක් ඔප්පුකිරීම සම්බන්ධයෙන් විධිවිධාන සාක්ෂි ආඥාපනතේ ඇතුළත් ය. 
 සාක්ෂි ආඥාපනතේ අදාළ සක්ෂිය ඉදිරිපත් කිරීම සම්බන්ධයෙන් දැක්වෙන විධිවිධානවලට අනුකූලව කටයුතු කර ඇත්නම් ලේඛනවල අව්‍යාජබව ඔප්පු කිරීමට වෙනත් අතිරේක කිසිවක් ඉදිරිපත් කළයුතු නොවේ. 

AR. ඩිජිටල් සාක්ෂි 
ශ්‍රව්‍ය දෘෂ්‍ය සාක්ෂි මෙන්ම "පරිගණක මගින් නිකුත් කළ ප්‍රකාශ" යනාදිය පිළිගතහැකිවීම සඳහා සපුරාලිය යුතු විශේෂිත නීති තිබේ. 
  විශේෂයෙන්ම ශ්‍රව්‍ය දෘෂ්‍ය පටිගත කිරීමක් සාක්ෂියක් වශයෙන් ඉදිරිපත් කරන්නේ නම් එය සතුටුදායක වියහැකි අන්දමින් විකාශය කර පෙන්වීමට, යළි විකාශය කිරීමට හෝ පිටපත් ලබාගැනීමට හැකිවිය යුතු ය. 
 තවද, එම ශ්‍රව්‍ය දෘෂ්‍ය පටිගත කිරීම සිදුකළ යන්ත්‍රය එම අවස්ථාවේ නිවැරදිව ක්‍රියාත්මකවෙමින් පැවති බව ඔප්පු කර පෙන්විය යුතු ය. 
  තවද, ශ්‍රව්‍ය දෘෂ්‍ය පටිගත කිරීම වෙනස්කිරීමකට හෝ අපවේශනය (tamper) කිරීමකට භාජනය වී නොමැති බව ඔප්පු කළ යුතු ය. 
 එහිදී අදාළ පටිගතකිරීම වෙනස්කිරීමට හෝ අපවේශනය කිරීමට නොහැකි අන්දමින් පවත්වාගෙන ගිය බව ඔප්පු කර පෙන්විය හැකිය. එහිදී එම සාක්ෂිය භාරව සිටි නිලධාරි දාමය සැලකිලිමත් ලෙස ලේඛනගත කර ඔප්පුකර පෙන්විය යුතුය. එහෙත් සාක්ෂිවල අව්‍යාජත්වය පිළිබඳ අනෙත් පාර්ශවයෙන් තර්ක කිරීමක්  නොමැත්තේ නම් මේ සියල්ලම සපුරාලීම අවශ්‍ය නොවේ. 
 එසේම පරිගනකයෙන් ලබාගත් ප්‍රකාශය හෝ ශ්‍රව්‍ය දෘෂ්‍ය පටිගතකිරීම අව්‍යාජ බව අධිකරණය විසින් පූර්වානුමාන කිරීමට ද ඉඩ තිබේ.

AS. වෛද්‍ය සාක්ෂි   

සාක්ෂි පිළිගතහැකි වීම සම්බන්ධයෙන් වන නීති වෛද්‍ය සාක්ෂිවලට ද අදාළ වේ. වෛද්‍ය සාක්ෂි සූදානම් කළ යුත්තේ ස්වාධීනත්වය පිළිබඳ සැකයකට භාජනය වී නොසිටින
  රජයේ වෛද්‍යවරයකු
  විසින් ය. සාමාන්‍යයෙන් වෛද්‍ය සාක්ෂි අධිකරණයට ඉදිරිපත් කෙරෙන්නේ  එක්ස් රේ වාර්තා, වෛද්‍ය-නෛතික වාර්තා, විද්‍යාගාර පරීක්ෂණ වාර්තා ඇතුළු ලේඛන, ශ්‍රව්‍ය දෘෂ්‍ය පටිගත කිරීම් හෝ පරිගනකයෙන් ලබාදෙන ප්‍රකාශ වැනි ස්වරූපයකින් වේ. අධිකරණය ඩී එන් ඒ සාක්ෂි ද පිළිගනු ලැබේ. උදාහරණ වශයෙන් නීතිපති එදිරිව පොට්ට නවුෆර් නඩුවේදී
  චූදිතයා අපරාධය වූ ස්ථානයේ සිටි බව සාධාරණ සැකයෙන් තොරව ඔප්පු කරනු ලැබුවේ ඩී එන් ඒ සාක්ෂි මාර්ගයෙනි. 
තාක්ෂණය උපයෝගි කරගන්නා වෛද්‍ය සාක්ෂි පිළිගතහැකිවීම සඳහා සපුරාලිය යුතු විශේෂ නීති  1995 අංක 14 දරන සාක්ෂි (විශේෂ විධිවිධාන) පනතේ දක්වා තිබේ.  උදාහරණ වශයෙන් මෙන්ඩිස් එදිරිව රජු
  නඩුවේදී එක්ස් රේ වාර්තාව ලබාගන්නා අවස්ථාවේ එහි රජයේ වෛද්‍යවරයා නොසිටි හෙයින් එය පිළිගත නොහැකි බව තීන්දු විය.                                                       
V කොටස: ප්‍රායෝගික භාවිතයේදී ලේඛනගත කිරීම: තොරතුරු එක් රැස් කිරීම 
11 පරිච්ඡේදය: ශ්‍රී ලංකාව තුළ සම්මුඛ සාකච්ඡා සිදුකිරීම 

CARSV සම්බන්ධයෙන් සම්මුඛ සාකච්ඡා සිදුකළ යුත්තේ කෙසේද යන IP2 හි 11වැනි පරිච්ඡේදයෙන් දක්වා තිබේ. එහි පැහැදිලි කර දෙන අන්දමට ලිංගික ප්‍රචණ්ඩත්වය පෙන්නුම් කරන දර්ශක සම්මුඛ සාකච්ඡාව මෙහෙයවන්නාට හඳුනාගත හැකි ආකාරයට, වැරදි අවබෝධ ඇතිවීම අඩුවන ආකාරයට සහ යළි ක්ෂතියට පත්වීම අවම වන ආකාරයට සම්මුඛ සාකච්ඡා සිදුකිරීමට නම් ප්‍රාදේශීය පසුබිම සහ අකල්ප පිළිබඳ මනා දැනුමක් තිබීම ඉතා වැදගත් වේ.
 

AT. ලිංගික ප්‍රචණ්ඩත්වය පෙන්නුම් කරන දර්ශක 
ලිංගික ප්‍රචණ්ඩත්වයේ වින්දිතයින් බොහෝ අවස්ථාවල ස්වේච්ඡාවෙන් තොරතුරු ලබාදෙන්නට මැලි වේ. බොහෝවිටක ලිංගික ප්‍රචණ්ඩත්වය පිළිබඳ තොරතුරු හෙළිදරවු කරන්නේ එම වින්දිතයාට අපහසුවක් නොදැනී සම්මුඛ සාකච්ඡාව මෙහෙයවන්නා ඉදිරියේ කථාකරන්නට හැකි බවක් දැනුනු පසුව ය. මෙය, මුල්ම සමුඛ සාකච්ඡාව අවස්ථාවේම සිදු නොවීමට ඉඩ තිබේ. ලිංගිකත්වය සම්බන්ධයෙන් ශ්‍රී ලංකාවේ විවිධ ජන ප්‍රජාවල පවතින තහංචි මතවාද (taboo) හේතුවෙන්  එම තොරතුරු කිසිසේත්ම හෙළිදරවු කිරීමට හෝ සිදුවූයේ කුමක්ද යන්න  පැහැදිලිව විස්තර කිරීමට වින්දිතයින් හෝ සාක්ෂිකරුවන් සූදානම් නොවීමට ඉඩ තිබේ. තවත් අවස්ථාවල, සිදුවූ දෙය විස්තර කිරීමට අවශ්‍ය වචන වින්දිතයා හෝ සාක්ෂිකරු නොදන්නවා විය හැකිය. 
 
එමනිසා වඩාත් සංවේදී වූ මෙම කරුණු පිළිබඳ සැලකිල්ලෙන් යුතුව ප්‍රශ්න කර දැනගැනීම සඳහා ලිංගික ප්‍රචණ්ඩත්වයක් සිදුවූ බවක් හැඟවෙන දර්ශක හඳුනාගැනීමට සම්මුඛ සාකච්ඡාව මෙහෙයවන්නාට හැකිවීම ඉතා වැදගත් ය. මෙහිදී ලිංගික ප්‍රචණ්ඩත්වය සිදුවූයේ ශ්‍රී ලංකාවේ කුමන පසුබිමකද යන්න පිළිබඳ මනා දැනුමක් තිබීම ප්‍රයෝජනවත් වනු ඇත (2 පරිච්ඡේදය බලන්න). තවද, වෙනත් අය මුහුණ දුන් ලිංගික ප්‍රචණ්ඩත්වය පිළිබඳ සඳහන් කිරීම වින්දිතයා විසින් ද එවන් අත්දැකීම්වලට මුහුණ දී දිවි ගලවාගත් බවක් දන්වන ක්‍රමයක් විය හැකිය. ලිංගික ප්‍රචණ්ඩත්වයට මුහුණ දී දිවිගලවාගත් අය බොහෝ අවස්ථාවල ඒ පිළිබඳ විස්තර කිරීමේදී විවිධ ආරූඩනාම යොදාගැනීමට ඉඩ ඇත.  උදාහරණ වශයෙන් ලිංගික සංසර්ගයක් සිදුවූ බව පැවසීම සඳහා "අතින් අල්ලාගෙන සිටියා" වැනි වෙනත් යෙදුමක් භාවිතා කිරීමට ඉඩ තිබේ. මෙවන් ආරූඩයෙදුම් දැන නොසිටින්නේ නම් හෝ පරිවර්තක විසින් ඒවා දැනුම් නොදුනහොත් ලේඛනගත කරන්නාට ඒවා මගහැරී යනු ඇත. භාෂා පරිවර්තනය අවශ්‍ය වන්නේ නම් මෙම කරුණු පිළිබඳව සම්මුඛ සාකච්ඡාවට පෙර පරිවතක සමගින් සාකච්ඡා කර තැබීම සුදුසු ය.
	 AUTONUM  කොටුව: ලිංගික ප්‍රචණ්ඩත්වය ගැන සඳහන් කිරීමට යොදාගැනීමට ඉඩ ඇති රහස් වචන කිහිපයක් 

	ලිංගික ප්‍රචණ්ඩත්වයට මුහුණ දුන් ශ්‍රී ලාංකික වින්දිතයින් බොහෝ දෙනෙක් ලිංගික ප්‍රචණ්ඩත්වය සිදුවූවාද, එසේනම් ඒ සිදුවූයේ කුමක්ද යන්න පිළිබඳව පැහැදිලිව ප්‍රකාශ නොකරන්නට පෙළඹෙන බව අත්දැකීම් ලත් විමර්ශකයින් වාර්තා කර තිබේ. ලිංගික ප්‍රචණ්ඩ ක්‍රියාවක් සිදුවූ බවක් හෝ වචනාර්ථයෙන් ඔබ්බට ගිය වෙනත් අර්ථයක් තිබීමට ඉඩ ඇති බවක් හෝ විමර්ශකයාට තේරුම්ගත හැකි, දෙමළ බස වහරන පුද්ගලයින් විසින් යොදාගන්නා ඇතැම් යෙදුම් අතරට පහත යෙදුම් ද ඇතුළත් වේ: 
· "මාත් එක්ක නිදා ගත්තා" (තමන් දූෂණය වූ බවක් සඳහන් කරනවා විය හැකිය)
· "අරක"ට ගැහුවා/ "අරක" ඇල්ලුවා (ලිංගික අවයව පිළිබඳ සඳහන් කිරීමක්)
· "දෙන්නාට බදා ගන්න කිව්වා" (වැළඳ ගැනීමකට වැඩි දෙයක් විය හැකිය. නුසුදුසු ස්පර්ශය හෝ දූෂණය පවා අදහස් කරනවා විය හැකිය)
· "මට ක්ලාන්තය හැදුනා" (එම අවස්ථාවේ එම පුද්ගලයා දූෂණය වූවා විය හැකිය. දූෂණයට ලක්වීම සමගින් බැඳී ඇති අපකීර්තියෙන් මිදීමට වින්දිතයා එම සිදුවීමෙන් දුරස්වීමට වෑයම් දරනවා විය හැකිය)
· "අරක කළා" (දූෂණය කළා විය හැකිය)
· "අපිට" යමක් වූ බවත් "එයාලා" විසින් එය සිදුකළ බවත් පැවසීම (මෙහිදී බහුවචනයෙන් සඳහන් වුවත් වින්දිතයා එයින් අදහස් කරන්නේ තමන් විය හැකිය. "එයාලා" යනුවෙන් සඳහන් කරන්නේ තමන්ගේම ප්‍රජාවේ තවත් අය වීමට ද ඉඩ තිබේ) 


AU. සංස්කෘතිකමය වශයෙන් සංවේදී ආකල්ප  

සම්මුඛ සාකච්ඡාව මෙහෙයවන්නාට තොරතුරු හෙළිදරවු කිරීමට ලිංගික ප්‍රචණ්ඩත්වයට මුහුණ දුන් වින්දිතයින් මැලිකමක් දක්වන්නට ඉඩ ඇති නමුත් ඔවුන්ගේ සංස්කෘතියට සංවේදී ආකල්ප මගින් වඩාත් විවෘතව අදහස් දැක්වීමට ඔවුන් දිරිගන්වනු ඇත. ලිංගික ප්‍රචණ්ඩත්වය ලේඛනගත කිරීමේදී අදාළ සාවද්‍ය ක්‍රියාව (actus reus) සහ ඒ සඳහා අනුගමනය කළ ක්‍රියා පිළිවෙල (modus operandi) පිළිබඳ නිශ්චිත තොරතුරු ලබාගැනීමට හැක් ප්‍රශ්න අසන්නට අවශ්‍ය වේ. මෙය ඉතාමත් සංවේදීභාවයකින් කළ යුත්තකි. මෙහිදී අවශ්‍ය කරන්නේ කුමන මට්ටමක තොරතුරුද යන්න සහ එම තොරතුරු අවශ්‍ය කරන හේතුව කුමක්ද යන්න කලින්ම පැහැදිලි කරදීම සුදුසු ය. 
ශ්‍රී ලංකාවේ ගැටුම හා සම්බන්ධ ලිංගික ප්‍රචණ්ඩත්වයෙන් පීඩාවට පත් ප්‍රජාවන් බොහොමයක ලිංගික ක්‍රියා, ලිංගික ප්‍රචණ්ඩත්වය සහ ලිංගික අවයව සඳහන් කිරීමට යොදාගන්නා විශේෂිත පද එදිනෙදා ජීවිතයේ දි පවා සෘජුවම භාවිතා නොවන තරම් ය. තමන්ගේ සංස්කෘතික පසුබිම අනුව සම්මුඛ සාකච්ඡාව මෙහෙයවන්නා ද මෙම පද යොදාගැනීමේදී යම් දුරකට අපහසුතාවයකට මුහුණ දෙනවා විය හැකිය. එහෙත්, අවශ්‍ය තැන්හි නිවැරදි පසුවිපරම් ප්‍රශ්න විමසීමට නම් මෙම පද යොදාගැනීමට සිදුවන බැවින් තමන් එකී පද භාවිතය සඳහා පෙර පුහුණුවීම හරහා හෝ තමන් තුළ ඒ සම්බන්ධයෙන් ඇති සංවේදීත්වය මගහරවාගැනීම වැදගත් ය. තමන් යම් පදයක් භාවිතා කිරීමෙන් සම්මුඛ සාකච්ඡාව මෙහෙයවන්නා තුළ පුදුමයක් හෝ අප්‍රසන්නබවක් ජනිත නොවන බැව් වින්දිතයාට පැහැදිලි වුවහොත් අපහසුතාවයකින් තොරව වඩාත් සවිස්තරාත්මකව කරුණු පැහැදිලි කිරීමට එම වින්දිතයා දිරිගැන්වෙනු ඇත. 
තවද, ශරීරයේ විවිධ කොටස් හැඳින්වෙන නම් භාවිතා කිරීමට වඩා, ශරීරයක රූප සටහනක එම ශරීර කොටස පෙන්වාදීම වින්දිතයාට පහසු විය හැකිය (උදාහරණ සඳහා .. හි 4ඇමුණුමේ එන ලිංගික අඩන්තේට්ටම් සම්බන්ධ වෛද්‍ය සහතික නියැදිය බලන්න). ඉන්පසුව එය සැලකිලිමත් ලෙස රූපසටහනේ සලකුණු කරගෙන ලිඛිතව විස්තර කළ හැකිය. තවද, ලිංගික ප්‍රචණ්ඩත්වයට මුහුණදුන් පසුව ඔවුන් ලැබූ වෛද්‍ය ප්‍රතිකාර පිළිබඳව විවෘතව කථා කිරීම වින්දිතයින්ට එතරම් අපහසු නොවීමට ඉඩ තිබේ. එසේනම්, සිදුවු ක්‍රියාව පිළිබඳ වැඩිදුර විස්තර දැනගැනීමට මෙය තවත් මගක් වනු ඇත.
සංස්කෘතිකමය වශයෙන් සංවේදී ආකල්ප තුළින් වින්දිතයා යළි ක්ෂතියට පත්වීමේ අවදනම අඩුකරගැනීමට ද හේතුවනු ඇත. සහකම්පනයෙන් යුතුව (empathy) ප්‍රශ්න ඇසීමත් සවන්දීමත් හරහා මෙය සිදුකළ හැකි ය. සම්මුඛ සාකච්ඡාව අතරතුර ස්වකීය චිත්තවේග සහ හැඟීම් පලකිරීමෙන් වැලකී මධ්‍යස්ථව සිටීම සුදුසු බව ලේඛනගතකරන්නන්ට බොහෝ අවස්ථාවල දෙන උපදෙසයි. නමුත් ශ්‍රී ලංකාවේ මෙම කටයුතුවල නිරතවීමේදී මධ්‍යස්ථ බවක් හෝ චිත්තවේගීය මට්ටමින් සම්බන්ධ නොවන බවක් පෙන්නුම් කිරීම වින්දිතයාගේ ප්‍රකාශ අවිශ්වාස කරන බවක් හෝ ඒ පිළිබඳ නොතකන බවක් වශයෙන් අර්ථනිරූපණයවීමට ඉඩ තිබේ.
අවශ්‍ය ඕනෑම වේලාවක කෙටි විවේක ගැනීමට වින්දිතයා දිරිගැන්වීමත් අසුන්ගෙන සිටින ආකාරය සහ කාමරය සකසා ඇති ආකාරයෙන් සම්මුඛ සාකච්ඡාව මෙහෙයවන්නා සහ වින්දිතයා හෝ සාක්ෂිකරු අතර බල අසමතුලිතයක් පවතින බවක් නොපෙන්වන බැව් සහතික කරගැනීමත් යනාදිය හරහා සම්මුඛ සාකච්ඡාව සෑමවිටම වින්දිතයා/සාක්ෂිකරුගේ පාලනය යටතේ ඇතිබව ඔහුට/ඇයට හැඟීම වැදගත් ය. තවද, සම්මුඛසාකච්ඡාවට මුහුණ දෙන්නා තම අදහස් පලකිරීමට කැමති කාන්තාවක් වෙත ද පුරුෂයකු වෙතද යන්න දැනගෙන හැකි නම් එම කැමැත්තට ගරුකිරීම වැදගත්වේ.
 AUTONUM  කොටුව: නිහඬතාවය යොදාගැනීම 
සම්මුඛසාකච්ඡාවලදී නිහඬව සිටීමෙන් ගම්‍යවන විශේෂ සංස්කෘතිකමය අරුත් ඇත. ඇතැම් විස්තර කථා තුළ නිහඬව සිටින අවස්ථාවලින් සැබැවින්ම ගම්‍යවන්නේ එම පුද්ගලයා ලිංගික ප්‍රචණ්ඩත්වයට භජනය වූ බව විය හැකිය. විස්තර කථා වාර්තා කරගැනීමේ අරමුණින් වින්දිතයින්ගේ ප්‍රකාශ පර්ටිගත කිරීමේදී යම් අවස්ථාවක වින්දිතයා නිහඬවුවහොත් එම නිහඬතාවය එලෙසින්ම පටිගතවන්නට ඉඩ හරින බවත් ඉන් යම් අර්ථයක් ගම්‍ය වන බවත් දේශීය ලේඛනගත කරන්නෝ සඳහන් කළහ. නමුත් වගවීම අරමුණුකරගෙන ලේඛනගත කිරීමේදී නිහඬතාවයෙන් තොරතුරු ගම්‍ය කරගත නොහැක. එවන් අවස්ථාවල සංවේදිතාවයෙන් යුතුව පසු විපරම් ප්‍රශ්න ඇසීමෙන් වින්දිතයාගේම වචනවලින් වැඩිදුර විස්තර ලබාගැනීමට වෑයම් කළයුතුය.
AV. පැහැදිලිකරගැනීම සහ නොගැලපීම් සම්බන්ධයෙන් කටයුතු කිරීම  

වින්දිතයා කලින් ලබාදුන් ප්‍රකාශ ඇතුළුව වින්දිතයාගේ පසුබිම පිළිබඳව කල්තබා දැනගෙන සිටීම ඉතා වැදගත් ය. ලබාදුන් ප්‍රකාශ අතර යම් නොගැලපීමක් වෙතොත් එය හඳුනාගැනීමටත් එසේ වීමට හේතු අවබෝධ කරගැනීමටත් මෙය සම්මුඛ සාකච්ඡාව මෙහෙයවන්නාට උපකරී වේ. IP2 හි සඳහන්වන අන්දමට "නොගැලපීම් හා එකිනෙකට ප්‍රතිවිරුද්ධ තොරතුරු ලැබීම අසාමාන්‍ය දෙයක් නොවේ. එය සාක්ෂිකරුගේ විශ්වසනීයත්වය අඩුබවක්, ඔහු/ඇය වංක බවක් හෝ ඔහුගේ/ඇයගේ ප්‍රකාශ පිළිගටහ් නොහැකි බවක් ඉන් අනිවාර්යයෙන්ම අදහස් නොවේ."
 උදාහරණ වශයෙන් වින්දිතයාට මුහුණ දෙන්නට වූ ක්ෂතිය හේතුවෙන්, සිදුවීමෙන් පසුව කලක් ගතවී ඇති බැවින්, සංස්කෘතිකමය වැරදි වැටහීම් හේතුවෙන් හෝ ලජ්ජාව හේතුවෙන් කථාවේ නොගැලපීම් ඇතිවන්නට පුළුවන. 
  

නොගැලපීම් දුරැලීමට හෝ ඒවා පැහැදිලි කරගැනීමට පිළිවෙලින් එම ප්‍රකාශය පැහැදිලි කරගැනීමට ලේඛනගත කරන්නා කටයුතු කළ යුතුය. IP2 හි 11 පරිච්ඡේදයේ එන 9 කොටුව
  පැහැදිලි කර ඇති පරිදි මෙය සියුම්ව හා වෘත්තීයවේදි ස්වරූපයෙන් සිදුකළ යුත්තකි. නොගැලපීම්වලට අමතරව ප්‍රකාශයේ සෑම අංගයක් සම්බන්ධයෙන්ම පසුවිපරම් ප්‍රශ්න ඇසීම අත්‍යාවශ්‍යය.  වගකීම පැවරීමේදී මෙය ඉතා වැදගත් වේ. උදාහරණ වශයෙන් ශ්‍රී ලංකාවේ නීතිය ක්‍රියාත්මක කරන නිලධාරීන් "සී අයි ඩී" යනුවෙන් හැඳින්වීමට බොහෝ දෙනා පෙළඹෙති. එහෙත් ඒ සියළුදෙනා සීඅයිඩී නොහොත් අපරාධ විමර්ශන අංශයේ නිලධාරීන් නොවේ. එමනිසා එවන් අවස්ථා සම්බන්ධයෙන් පැහැදිලි කිරීම් ලබාගැනීම කළයුතු ය.  

VIIකොටස: සෑම ක්ෂේත්‍රයක්ම විනිවිද යන ගැටළු
17 පරිච්ඡේදය: පුරුෂයින් සහ පිරිමි ළමුන්ට එරෙහි ලිංගික ප්‍රචණ්ඩත්වය

මෙම උපග්‍රන්ථයේ මින් පෙර කොටස්වලදී විස්තර කළ පරිදි ගැටුම් හා සම්බන්ධ ලිංගික ප්‍රචණ්ඩත්වය පුරුෂයින් හා පිරිමි ළමුන්ට එරෙහිව ද සිදුවන අතර ඉතාමත් අඩුවෙන් වාර්තා වුවත් එය ශ්‍රී ලංකාවේ පුළුල්ව ව්‍යාප්තව ඇති බව සඳහන් වේ.
  

විදේශවලදී ලේඛනගත කළ සිදුවීම් සහ පර්යේෂකයින් සමගින් සිදුකළ සම්මුඛ සාකච්ඡා අනුව ගැටුම් සම්බන්ධ ලිංගික ප්‍රචණ්ඩත්වය පුරුෂයින් සහ පිරිමි ළමුන්ට එරෙහිව දැඩි ලෙස පවතින බව පෙනේ. එක්සත් ජාතීන්ගේ සංවිධානයේ මානව හිමිකම් මහකොමසාරිස් කාර්යාලය ශ්‍රී ලංකාව පිළිබඳව කළ විමර්ශන වාර්තාවෙන් සොයාගෙන ඇති අන්දමට කාන්තාවන් හා සමානවම පුරුෂයින්ද ගැටුම්වලදී ලිංගික ප්‍රචණ්ඩත්වයට ලක්වීමට ඉඩකඩ ඇති බවයි. 
 විශේෂයෙන්ම එම විමර්ශනය සඳහා අම්මුඛ සාකච්ඡාවට ලක් කළ ලිංගික ප්‍රචණ්ඩත්ව වින්දිතයින් 30දෙනෙකු අතරින් 18දෙනෙකු පුරුෂයින් විය. 
 
2වැනි පරිච්ඡේදයේ වැඩිදුර විස්තර කළ පරිදි පුරුෂයින් හා පිරිමි ළමුන්ට එරෙහි ලිංගික ප්‍රචණ්ඩත්වය ඇතිවන්නේ ඔවුන්ගෙන් ප්‍රශ්නකිරීම් සිදුවන පසුබිමක ඔවුනට පමුණුවනු ලබන වධහිංසාවක් වශයෙනි. 
 පුරුෂයින්ට අනෙකුත් පුරුෂයින්ගේ ලිඟුව අතින් පිරිමැද උත්තේජනය කරන්නට බලකිරීම, අනෙක් පුරුෂයින් සමග මුඛ සංසර්ගයේ යෙදෙන්නට කීම, ඔවුන්ගේ ලිංගේන්ද්‍රිය වෙත පහරදීම, තියුණු ද්‍රව්‍ය යොදාගනිමින් ගුද සංසර්ගය යනු වැඩිපුරම වාර්තා වී ඇති ලිංගික ප්‍රචණ්ඩක්‍රියා ය. 
  
අපරාධ විමර්ශන අංශය, ත්‍රස්ත විමර්ශන අංශය සහ පොලීසියේ සාමාජිකයින් පුරුෂයින්ට එරෙහිව ලිංගික ප්‍රචණ්ඩත්වයේ නිරත වූ අවස්ථා ද වාර්තා වී තිබේ. 
 ලිංගික ප්‍රචණ්ඩත්වයට මුහුණ දී දිවිගලවාගත් බොහෝදෙනා ත්‍රස්තවාදය වැලැක්වීමේ පනත යටතේ රඳවාසිටි පුද්ගලයින් ය. මෙම පනත යටතේ ත්‍රස්තවාදය සම්බන්ධ වරද සඳහා රඳවා සිටින අය සම්බන්ධයෙන් අධිකරණයේ අධීක්ෂණය සීමා සහිතය. 
 මෙහිදී වරදකරුවන් වශයෙන් සාමාන්‍යයෙන් වාර්තාවූඋයේ පුරුෂයන් ය. සමූහ දූෂණ සහ යළි යළිත් දූෂණය කිරීම වැනි සිදුවීම් අනෙකුත් චෝදනාවලින් හෙලිදරවු වී තිබේ. 

.. හි 17 වැනි පරිච්ඡේදයේ පැහැදිලි කර ඇති අන්දමට "පිරිමිකම පිළිබඳව වන සංස්කෘතිකමය ප්‍රතිමාන සහ ගැඹුරට කා වැදුනු ස්ත්‍රීපුරුෂ සමාජභාවී පූර්වනිගමන බොහෝ සමාජවල තවමත් පවතියි. මහජනතාවගේ සිට නීතීඥයින්, විමර්ශකයින්, අභිචෝදකයින් සහ විනිසුරන්ට පවා පුරුෂයින් ලිංගික ප්‍රචණ්ඩත්වයේ වින්දිතයින් ලෙස දැකීම දුෂ්කර වී තිබේ." 
 පුරුෂයකු දූෂණයට ලක්වීම අපරාධ වරදක් ලෙස නම්කර නොමැති ශ්‍රී ලංකාවේ තත්වය නම් පැහැදිලිවම මීට සමානය. තමන්ට එය සිදුවන තෙක්ම පුරුෂ දූෂණය යන්න සිදුවිය හැකි බවක් හෝ තමන් නොදැන සිටි බව එක් වින්දිතයකු පැවසූ බැව් එක් ජාත්‍යන්තර විමර්ශකයකු වාර්තා කර තිබේ. 

අනෙක් අතට පුරුෂයින්ට එරෙහි ලිංගික ප්‍රචණ්ඩත්වය සහ සමලිංගිකත්වය අතර සම්බන්ධයක් ඇති බවට සංස්කෘතියෙන් වන පිළිගැනීම ප්‍රබලය (IP2 හි 265-266 පිටු බලන්න). 
එක් පර්යේෂයකයකු මෑතකාලීනව මෙසේ වාර්තා කර තිබේ: "අපගේ පර්යේෂණය අතරතුර ඊට සහභාගිවූ කිහිපදෙනෙක්ම පුරුෂයින්ට එරෙහි ලිංගික ප්‍රචණ්ඩත්වය සහ සමලිංගිකත්වය හා සමලිංගික හැසිරීම් තහනම් කරන නීති ඒකාබද්ධ කරමින් කතා කළහ. දූෂණය සහ අනෙකුත් ලිංගික අපයෝජනවල නිර්වචන සම්බණ්ධයෙන් දනුවත් නොවීම සහ පුරුෂයින්ට එරෙහිව ලිංගික ප්‍රචණ්ඩත්වය සිදුවන බව හා එහි ස්වභාවය පිළිබඳව ඇති දුරවබෝධ එයින් පිළිබිඹු වේ. එක් ජ්‍යෙෂ්ඨ මානව හිමිකම් ක්‍රියාධරයකු සඳහන් කළේ :"පිරිමි නිලධාරියෙක් පිරිමි සිරකරුවකුව දූෂණය කිරීමට නම් එම පුද්ගලයා සමලිංගිකයකු වියයුතුයි නේද?" යනුවෙනි. 
  IP2 සඳහන් කරන අන්දමට "මෙය විශ්වාස කරන අයට විරුද්ධ ලිංගික ඇසුර ප්‍රියකරන පුරුෂයකු තවත් පුරුෂයකුව ලිංගික වශයෙන් අපයෝජනය කිරීම පිළිබඳ සිතාගැනීමට හෝ නොහැකිය. එමනිසා මෙවන් දෑ සිදුවී නොමැතිබවත් වින්දිතයා මුසා පවසන බවත් ඔවුහු නිගමනය කරති." 
 එසේම "සමලිංගිකයින් වශයෙන් ලේබල්වීම සමගින් එන සමාජ අපකීර්තිය සහ වෙනස්කොට සැලකීම"
 අත්විඳින්නට වෙතැයි බියෙන් වින්දිතයා පසුවන අවස්ථාවල ඉහත කී තත්වයෙන් වාර්තාකරණයට ඇති වන්නේ තවත් බාධාවකි. එසේම, මෙහි 4වැනි පරිච්ඡේදයේ විස්තර කළ පරිදි දණ්ඩනීති සංග්‍රහයෙන් සම ලිංගික හසිරීම් අපරාධ වරද ලෙස සැලකීමද ඊට බලපායි.
IP2 හි 17 පරිච්ඡේදයේ පුරුෂයින්ට එරෙහිව සිදුවන ලිංගික ප්‍රචණ්ඩත්වය වටා බැඳුනු මිත්‍යා සහ පූර්වනිගමන, ලිංගික ප්‍රචණ්ඩත්වයේ පැවැත්ම හා ස්වභාවය, අත්දැකීම් හා ඒවායේ බලපෑම, අවදානම හඟවන දර්ශක, ජාත්‍යන්තර නීති තත්වය, සහ ලේඛනගත කිරීමේ ක්‍රියාවලිය තුළ සැලකිල්ල යොමුකළයුතු විශේෂ කරුණු අතුළත් කර තිබේ. පුරුෂයින් හා පිරිමි ළමුන් සම්බන්ධයෙන් කරන ඕනෑම ලේඛනගත කිරීමේ ක්‍රියාවලියකදී මේ සියල්ල කෙරෙහි මනාව සැලකිලිමත්වීම වැදගත් ය.
.

ඇමුණුම එක: CARSV සඳහා අදාළවන, දණ්ඩනීති සංග්‍රයේ දැක්වෙන අපරාධ

	S363 වගන්තිය: ස්ත්‍රීදූෂණය
363. මින්මතු ව්‍යතිරේකයෙන් දැක්වෙන අවස්ථාවේදී හැර පහත සඳහන් පස් වැදෑරුම් අවස්ථාවලින් යමකට වැටෙන පරිදි මිනිසකු ස්ත්‍රියක සමග ලිංගික සංසර්ගය ඇතිවූ කල්හි ඔහු "ස්ත්‍රී දූෂණය" කළ ලෙස සලකනු ලැබේ:— 

(අ) කාන්තාව ඔහුගේ බිරිඳ වුවත් ඇය පුරුෂයාගෙන් නීතියෙන් වෙන්ව සිටින විට ඇගේ කැමැත්ත නොමැතිව; 
((ආ) ඇය නීත්‍යානුකූල හෝ නීත්‍යානුකූල නොවන අත් අඩංගුවේ පසුවන කල ඇගේ කැමැත්ත ඇතිව හෝ බලයෙන් හෝ බියගැන්වීමෙන් හෝ රඳවා තබාගන්නා බවට තර්ජනය කිරීමෙන් හෝ මරණබවට හෝ තුවාල කරන බවට බියවැද්දවීමෙන් ඇගේ කැමැත්ත ලබාගෙන; 

(ඇ) සිහිවිකල තත්වයෙන් සිටියදී ඇගේ හෝ එම පුරුෂයා හෝ වෙනත් අයකු විසින් ලබාදුන් මත්පැන් හෝ මත්ද්‍රව්‍ය හේතුවෙන් ඇය මත්වී සිටින අවස්ථාවක කැමැත්ත ලබාගෙන; 

(ඈ) තමන් ඇගේ ස්වාමිපුරුෂයා නොවන බවත්, ඔහු තමන් නීත්‍යානුකූලව විවාහ වී සිටින පුද්ගලයා වශයෙන් ඇය විශ්වාසකරන පුද්ගලයා බවක් ඇය සිතාසිටින හෙයින් ඇය විසින් කැමැත්ත ලබාදුන් බව එම පුරුෂයා දැනසිටින විට;

(ඉ) කාන්තාව ඔහුගේ වයස අවුරුදු 12ට වැඩි භාර්යාව වන්නේ නම් හා පුරුෂයාගෙන් නීත්‍යානුකූලව වෙන්වී නොමැතිනම් මිස ඇගේ වයස අවුරුදු 16ට අඩු අවස්ථාවල ඇගේ කැමැත්ත ඇතිව හෝ නැතිව

සටහන: දූෂණයෙන් ආරක්ෂාව සඳහා නීතියෙන් විධිවිධාන සලසා ඇත්තේ කාන්තාවන්ට හා ගැහැණු ළමුන්ට පමණක් වන අතර පුරුෂයින්ට හා පිරිමි ළමුන්ට එම ආරක්ෂාව සපයා නොමැත. කාන්තා වරදකරුවන් සිටිය හැකි බව සැලකිල්ලට ගෙන ද නොමැත. "ශුක්‍රාණු පිට කිරීමකින් හෝ කුමරිච්ඡදය ඉරී යාමකින් තොරව ශිෂ්ණ මුණ්ඩය යෝනි මුඛය තුළට ඇතුළුකිරීමෙන් සිදුවන ප්‍රවේශය පවා ස්ත්‍රී දූෂණය වන" බව අධිකරණයෙන් තීන්දු කර තිබේ.
 
එනම් නීතියෙන් ආවරණය වන්නේ පුරුෂ ලිංගයක් යෝනියට ප්‍රවේශ කිරීමෙන් සිදුවන ස්ත්‍රී දූෂණය පමණි. 365ආ වගන්තියෙන් ආවරණය වන (බරපතල ලිංගික පයෝජන) මුඛ හා ගුද දූෂණය වැනි අනෙකුත් අනෙකුත් ආකාරවල දූෂණය ආවරණය නොවේ. කැමැත්ත නොතිබූ බව පෙන්වීමට විරෝධතාවය පලකල බව පෙන්නුම් කරන ශාරීරික තුවාළ වැනි සාක්ෂි තිබීම අත්‍යාවශ්‍ය නොවන බව දණ්ඩනීති සංග්‍රහයේ දැක්වේ. 
  
අවමය අවුරුදු හතකුත් උපරිමය අවුරුදු විස්සකුත් වන සිරදඬුවමකින් ස්ත්‍රීදූෂණය සඳහා දඬුවම් කිරීමට හැකිය. සිදුවූ හානි වෙනුවෙන් වින්දිතයාට වන්දි ලබාදෙන මෙන් වරදකරුට නියම කළ හැකිය. 
 රංචු ගැසී දූෂණය හෝ අත් අඩංගුවේදී රජයේ නිලධාරියකු විසින් දූෂණය වැනි යම්  බරපතල තත්ව යටතේ මෙම අවම අනිවාර්ය සිරදඬුවම අවුරුදු දහය දක්වා ඉහළ යනු ලැබේ. 
 ව්‍යවස්ථාපිත ස්ත්‍රී දූෂණය සඳහා අවමය වසර පහලොවක සිරදඬුවමක් වේ. 
   


	365 ආ වගන්තිය: බරපතල ලිංගික අපයෝජන
365 ආ. (1) ලිංගික තෘප්තිය ලබාගැනීම සඳහා ලිංගේන්ද්‍රිය හෝ මිනිස් ශරීරයේ වෙනත් යම් කොටසක් හෝ යම් උපකරණයක් හෝ වෙනත් යම් තැනැත්තකුගේ ශරීරයේ පිහිටි යම් විවරයක් තුළ හෝ ඒ වෙනත් තැනැත්තාගේ ශරීරයේ යම් කොටසක් පාවිච්චි කිරීමෙන් 
(අ) අනෙක් තැනැත්තාගේ කැමැත්ත නොමැතිව හෝ
(අ අ) අනෙක් තැනැත්තා වයස අවුරුදු දහසයට අඩුනම් කැමැත්ත ඇතිව හෝ නොමැතිව
(ආ) බලහත්කාරය පාවිච්චි කිරීමෙන්, තර්ජනය කිරීමෙන් හෝ බියගැන්වීමෙන් ඒ අනෙක් තැනැත්තාට මරණ භය හෝ තුවාල සිදුකිරීමේ භය ඇතිකිරීමෙන් හෝ ඒ අනෙක් තැනැත්තා නීතිවිරෝධී ලෙස රඳවාගෙන සිටියදී හෝ ඒ අනෙක් තැනැත්තාගේ කැමැත්ත ලබාගෙන ඇතිවිට එසේ කැමැත්ත ඇතිව හෝ
(ඇ) අනෙක් තැනැත්තා සිහිව්කලව සිටියදී හෝ මද්‍යසාර නැතහොත් මත්ද්‍රව්‍ය මගින් ඇති කරන ලද මත් අවස්ථාවක ඒ අනෙක් තැනැත්තා සිටියදී ඒ අනෙක් තැනැත්තාගෙන් ලබාගත් කැමැත්ත ඇතිව
363 වගන්තිය යටතේ ස්ත්‍රී දූෂණය සංයුක්ත නොවන යම් ක්‍රියාවක් කරන තැනැත්තෙක් "බරපතල ලිංගික අපයෝජන" සිදුකරන්නේය.
සටහන: මෙම වගන්තිය යටතේ පුරුෂයකු විසින් පුරුෂයකු දූෂණය සහ කාන්තාවක මුඛ හා ගුද දූෂණයට ලක්වීම ආවරණය වේ. වැඩිහිටියකුට එරෙහිව මෙම වරද සිදුකෙරෙන අවස්ථාවක වසර පහත් විස්සත් අතර සිරදඬුවමක් හා දඩයක් නියම කෙරේ. වින්දිතයාගේ වයස අවුරුදු 18ට අඩුනම් අවම සිරදඬුවම් කාලය අවුරුදු හතකි. අවස්ථා දෙකේදීම වරදකරු විසින් වින්දිතයාට වන්දි ගෙවීම අනිවාර්ය වේ. 



	345 වගන්තිය: ලිංගික අතවරය
අඩන්තේට්ටම් කිරීමෙන් හෝ සාපරාධී බලහත්කාරය පෑමෙන් යම් තැනැත්තකුට ලිංගික අතවර කරන හෝ වචනයෙන් හෝ ක්‍රියාවෙන් යම් තැනැත්තකුට ලිංගික හිරිහැරයක් හෝ අතවරයක් සිදු කරන කවර හෝ තැනැත්තකු ලිංගික අතවර කිරීමේ වරද සිදුකරයි. මෙම වරද සිදුකරන්නාට අවුරුදු 5ක් දක්වා දීර්ඝ වියහැකු කාලයකට දෙයාකාරයෙන් එක් ආකාරයක වූ බන්ධනාගාරගත කිරීමකින් හෝ දඩයකින් හෝ ඒ දඬුවම් දෙකෙන්ම හෝ දඬුවම් කරනු ලැබිය හැකිය. ඒ වරද සිදු කරනු ලැබුවේ යම් තැනැත්තකු සම්බන්ධයෙන් ද ඒ තැනැත්තාට සිදු කරන ලද හානි වෙනුවෙන් අධිකරණය විසින් නිශ්චය කරන මුදලක වන්දියක් ද ඒ තැනැත්තාට ගෙවන මෙන් අධිකරණයෙන් නියම කරනු ලැබිය හැකිය. 
පැහැදිලිකිරීම:
1. වැඩකරන ස්ථානයක බලය දරන තැනැත්තකු විසින් වැඩ කරන ස්ථානයකදී හෝ වෙනත් යම් ස්ථානයකදී වචනයෙන් හෝ ක්‍රියාවෙන් කරනු ලබන අනනුඥාත ලිංගික ප්‍රයත්නවලින් ලිංගික අතවර කිරීමේ වරද සංයුක්ත වේ.
2. මේ වගන්තියේ කාර්යය සඳහා අඩන්තේට්ටම් කිරීමකට 363 වගන්තිය යටතේ ස්ත්‍රී දූෂණය බවට පත් නොවන යම් ක්‍රියාවල් ඇතුළත් විය හැකිය.
සටහන:"ලිංගික අල්ලස්" වශයෙන් පොදුවේ හඳුන්වන්නා වූ, නිල පරිපාලන කාර්යයක් සිදුකිරීම සඳහා ලිංගික ක්‍රියා ඉල්ලා සිටින නිලධාරීන් සම්බන්ධයෙන් කටයුතු කිරීමට මෙම වගන්තිය අදාළ වන බවට අර්ථනිරූපණය කර තිබේ. (වැඩිදුර විස්තර සඳහා ඉහත 2 පරිච්ඡේදය බලන්න) 

	365 වගන්තිය: අස්වාභාවික වැරදි
 යම් පුරුෂයකු, ස්ත්‍රියක හෝ සතකු සමගින් ස්වභාවධර්මයට විරුද්ධව කැමැත්තෙන්ම කාමුක සංසර්ගයේ යෙදෙන තැනැත්තකුට අවුරුදු දහය දක්වා කාලයක දෙයාකාරයෙන් එක් ආකාරයකට බන්ධනාගාරගත කිරීමකින් හෝ දඬුවම් කළයුතුය. දඩයකට ද යටත් විය යුතුය. වයස අවුරුදු 18 ඉක්මවූ තැනැත්තකු විසින් වයස අවුරුදු 16ට අඩු තැනැත්තකුට මෙම වරද සිදුකරන ලද්දේ නම් අවුරුදු දහයකට නොඅඩු අවුරුදු විස්සට නොවැඩි බරපතල වැඩ සහිත සිරදඬුවම් සහ දඩයක් ද වරද සිදුකරනු ලැබුවේ යම් තැනැත්තකුට එරෙහිවද එම තැනැත්තාට අධිකරණයෙන් නියම කරන ගෙවීමට ද යටත්වේ.
සටහන: මෙම විධිවිධානයෙන් කැමැත්ත ඇතිව සිදුවන සමලිංගික ක්‍රියා වරද ලෙස න්ම කර තිබේ. පුරුෂයින් විසින් දූෂණයට ලක් වූ පුරුෂයකුට එය වාර්තා කිරීම සඳහා මෙම වගන්තිය සැලකියයුතු බාධාවක් වේ.

	365 අ. පුද්ගලයින් අතර ඇතිවන තදබල අශෝබන ක්‍රියා:
ප්‍රසිද්ධියේ හෝ අප්‍රසිද්ධියේ වෙනත්  පුද්ගලයකු සමග තදබල අශෝබන ක්‍රියාවක් කරන හෝ එබඳු ක්‍රියාවකට පාර්ශවකාරයකු වන, එබඳු ක්‍රියාවක් යමකු ලවා කිරීමට හෝ කරවීමට තැත් කරනපුද්ගලයකු වරදකට වරදකාරයකු විය යුතු ය.
සටහන:  තදබල අශෝබන ක්‍රියා යන්න නිර්වචනය කර නැතත් පොදුවේ මින් අදහස් වන්නේ ප්‍රවේශ කිරීම හැර පුරුෂයින් අතර ඇතිවන අනෙකුත් ලිංගික ක්‍රියා වේ. 1995දී මෙය සංශෝධනය කර ඊට කාන්තාවන් ද ඇතුළත් කරන ලදී. මෙයද, ලිංගික ප්‍රචණ්ඩත්වය වාර්තා කිරීමට අදහස් කරන පුරුෂයින්ට බාධක ඇතිකරන විධිවිධානයකි. 
 

	357 වගන්තිය: විවාහ කරවීම හෝ නීති විරෝධී සංසර්ගයට බලකරවීම පිණිස අපහරණය කිරීම හෝ පැහැරගෙන යාම
තමාගේ කැමැත්ත නොමැතිව, යම් තැනැත්තකුට විවාහ කරවීමට බල කරවීමේ අදහසින් හෝ එසේ බල කරවීමට ඉඩ ඇති බව දනිමින්  හෝ නීති විරෝධී සංසර්ගයට බලකරවීම හෝ පෙළඹවීම සඳහා හෝ එසේ නීති විරෝධී සංසර්ගයට බල කරවීමට හෝ පෙළඹවීමට ඉඩ ඇති බව දනිමින් යම් ස්ත්‍රියක අපහරණ හෝ පැහැරගැනීම සඳහා දඬුවම් ලබාදිය යුතුය...

	360 වගන්තිය: කුට්ටනය 
1995 අංක 22..... මුදල් හෝ වෙනත් ප්‍රතිෂ්ඨාවල් වෙනුවෙන් යම් තැනැත්තකු මිලදී ගැනීමේ විකිණීමේ හෝ හුවමාරුකිරීමේ නිරතවන පුද්ගලයකු කුට්ටනය යන වරදට වරදකරු වේ.

	ළමුන්ට එරෙහි ලිංගික ප්‍රචණ්ඩත්වය 

	ව්‍යවස්ථාපිත ස්ත්‍රී දූෂණය - ඉහත 363 වගන්තිය බලන්න. ලිංගික සංසර්ගය සඳහා කැමැත්ත අදාළ නොවන්නේ ගැහැණු ළමයා වයව අවුරුදු දහසයට අඩුනම් පමණි. 
සටහන: පුරුෂ වින්දිතයින් මෙම විධිවිධානයෙන් ආවරණය වී නොමැත.

	360 ආ වගන්තිය - ළමයින්ගෙන් අයුතු ලිංගික ප්‍රයෝජන ගැනීම 


	අදාළ වන අනෙකුත් අපරාධ

	දණ්ඩ නීති සංග්‍රහය - මිනී මැරීම හා නීති විරෝධී ඝාතනය
293 වගන්තිය - සාවද්‍ය මනුෂ්‍ය ඝාතනය
294 වගන්තිය -  මිනීමැරුම
295 වගන්තිය - මරණය සිදුකිරීමට අදහස් කරනු ලැබූ  තැනැත්තා නොව අන් තැනැත්තකුගේ මරණය සිදු කිරීමෙන් වන සාවද්‍ය මනුෂ්‍ය ඝාතනය
305 වගන්තිය - ගබ්ස කිරීමේ අදහසකින් කරනු ලැබූ ක්‍රියාවකින් සිදු වූ මරණය
306 වගන්තිය - දරුවකු පණ ඇතිව ඉපදීම වැලැක්වීම සඳහා හෝ ඉපදීමෙන් පසු මරණය සිදුකිරීමේ අදහසින්  කරනු ලැබූ ක්‍රියාව
307 වගන්තිය -  සාවද්‍ය මනුෂ්‍ය ඝාතනයක් වන ක්‍රියාවකින් ගැබ මේරූ නමුත් නොඉපදුණු දරුවකුගේ මරණය සිදු කිරීම

	දණ්ඩ නීති සංග්‍රහය - තුවාල කිරීම
310 වගන්තිය - තුවාල කිරීම
311 වගන්තිය - බරපතල තුවාල සිදු කිරීම
312 වගන්තිය -  කැමැත්තෙන්ම තුවාල සිදු කිරීම / 313: කැමැත්තෙන්ම බරපතල තුවාල සිදු කිරීම
315 වගන්තිය - අන්තරායදායක ආයුධවලින්, ක්‍රමවලින් හෝ කැමැත්තෙන්ම තුවාල සිදුකිරීම
318 වගන්තිය - දේපළ බලෙන් පැහැරගැනීම සඳහා හෝ නීතිවිරෝධී ක්‍රියාවක් බලෙන් කරවීම සඳහා කැමැත්තෙන්ම තුවාල සිදු කිරීම
319 වගන්තිය - වරදක් සිදුකිරීමේ අදහසින් වසදීම ආදියෙන් තුවාල සිදුකිරීම
320 වගන්තිය - දේපළ බලෙන් පැහැරගැනීම සඳහා හෝ නීතිවිරෝධී ක්‍රියාවක් බලෙන් කරවීම සඳහා කැමැත්තෙන්ම බරපතල තුවාල සිදු කිරීම
323 වගන්තිය  - රජයේ සේවකයකු තම යුතුකම ඉෂ්ට කිරීමෙන් වැලැක්වීම සඳහා කැමැත්තෙන්ම තුවාල සිදුකිරීම
325 වගන්තිය  - ප්‍රකෝප කිරීම නිසා කැමැත්තෙන්ම තුවාල සිදුකිරීම
/ 326 (බරපතල තුවාල සිදු කිරීම)
327 වගන්තිය -  ජීවිතය හෝ අන් තැනැත්තන්ගේ පුද්ගලික ආරක්ෂාව  අන්තරාදායක කිරීම
328 වගන්තිය - ජීවිතය හෝ අන් තැනැත්තන්ගේ පුද්ගලික ආරක්ෂාව  අන්තරාදායක කරන ක්‍රියාවකින් තුවාල සිදුකිරීම / 329 – (බරපතල තුවාල සිදු කිරීම)
343 වගන්තිය - බරපතලවූත් හදිසිවූත් ප්‍රකෝප කිරීමක් නොවූ අවස්ථාවක සාපරාධී බලහත්කරය පෑම ගැන දඬුවම
344 වගන්තිය - තම යුතුකම ඉෂ්ට කිරීමෙන් වැලැක්වීම සඳහා රජයේ සේවකයකුට සාපරාධී බලහත්කාරය පෑම
346වගන්තිය -  බරපතලවූත් හදිසිවූත් ප්‍රකෝප කිරීමක් නොවූ අවස්ථාවක  යම් තැනැත්තෙකුට අගෞරව කරන අදහසින් අඩන්තේට්ටම් හෝ සාපරාධී බලහත්කාරය පෑම
347 වගන්තිය - දේපළක් සොරකම් කිරීමට තැත් කිරීමකදී අඩන්තේට්ටම් හෝ සාපරාධී බලහත්කාරය පෑම
348 වගන්තිය - අයුතු ලෙස සිරකර තැබීමට තැත් කිරීමකදී අඩන්තේට්ටම් හෝ සාපරාධී බලහත්කාරය පෑම
349 වගන්තිය - බරපතලවූත් හදිසිවූත් ප්‍රකෝප කිරීමකදී අඩන්තේට්ටම් හෝ සාපරාධී බලහත්කාරය පෑම


	දණ්ඩ නීති සංග්‍රහය - අයුතු සිරකර තැබීම 
333 වගන්තිය - අයුතු සිරකර තැබීමට දඬුවම (334 - දින තුනක් හෝ වැඩි ගණයක්) (335 - දින 10ක් හෝ වැඩි ගණනක්)
336 වගන්තිය - නිදහස් කිරීමට ආඥාපත්‍රයක් නිකුත් කොට ඇතිවිට අයුතු සිරකර තැබීම
337 වගන්තිය - රහසේ අයුතු සිරකර තැබීම
338 වගන්තිය - දේපළ බලෙන් පැහැර ගැනීම,නීති විරෝධී ක්‍රියාවක් බලෙන් කරවීම සඳහා අයුතු සිරකර තැබීම
339 වගන්තිය - වරද කියාපෑමක් බලෙන් කරවීම, දේපළක් නැවත ලබාගැනීමට බල කිරීම සඳහා අයුතු සිරකර තැබීම


	දණ්ඩ නීති සංග්‍රහය - පැහැරගැනීම, අපහරණ සහ වහල්සේවය 
352 වගන්තිය - නීත්‍යානුකූල භාරකාරත්වයෙන් අපහරණය කිරීම
353වගන්තිය - පැහැරගෙන යාම (යමකු යම් ස්ථානයකින් යෑමට යම් තැනැත්තකුට බලහත්කාරකමින් බල කරතොත් වංචා සහගත ක්‍රමවලින් හෝ බලය අනිසි ලෙස පාවිච්චි කිරීමෙන් හෝ වෙනයම් බලකිරීම් මාර්ගයකින් පොළඹවනු ලැබුවොත් ඒ තැනැත්තා "පැහැරගෙන ගිය" ලෙස සලකනු ලැබේ)
355වගන්තිය - මිනී මැරුම සඳහා අපහරණය හෝ පැහැරගෙන යාම
356වගන්තිය - රහසිගතව හා අයුතු ලෙස සිරකර තැබීමේ අදහසින් අපහරණය හෝ පැහැරගෙන යාම
357වගන්තිය - යම් ස්ත්‍රියක විවාහ කරවීම පිණිස අපහරණය හෝ පැහැරගෙන යාම
358වගන්තිය - බරපතල තුවාල කිරීමකට හෝ වහල්බවට ගැනීමට අපහරණය හෝ පැහැරගෙන යාම
359වගන්තිය - අපහරණය කළ තැනැත්තකු අයුතු ලෙස සැඟවීම හෝ සිරකර තැබීම

	ළමයින් සම්බන්ධ විධිවිධාන
307 වගන්තිය -  සාවද්‍ය මනුෂ්‍ය ඝාතනයක් වන ක්‍රියාවකින් ගැබ මේරූ නමුත් නොඉපදුණු දරුවකුගේ මරණය සිදු කිරීම 

352 වගන්තිය - නීත්‍යානුකූල භාරකාරත්වයෙන් අපහරණය කිරීම


	කැමැත්ත නොමැතිව ගබ්ස කිරීම හා සම්බන්ධ විධිවිධාන
304 වගන්තිය - ස්ත්‍රියකගේ කැමැත්ත නොමැතිව ගබ්සා කිරීම
306 වගන්තිය - දරුවකු පණ ඇතිව ඉපදීම වැලැක්වීම සඳහා හෝ ඉපදීමෙන් පසු මරණය සිදුකිරීමේ අදහසින්  කරනු ලැබූ ක්‍රියාව
 

	සාපරාධී බියගැන්වීම
483 වගන්තිය - සාපරාධී බියගැන්වීම (තැති ගැන්වීමක් ඇතිකරවන අදහසින් හෝ තර්ජනය ක්‍රියාත්මක කරවීම වැලැක්වීමේ මාර්ගයක් වශයෙන් තමා නීත්‍යානුකූලව කිරීමට බැඳී නැති ක්‍රියාවක් කරවීමට හෝ තමාට නීත්‍යානුකූලව කිරීමට බලය ඇති යම් ක්‍රියාවක් නොකර හැරවීමට යමකු යම් තැනැත්තකුගේ ශරීරයට හෝ දේපළවලට හෝ ඔහු සම්බන්ධතාවයක් දක්වන වෙනත් තැනැත්තකුගේ ශරීරයට හෝ කීර්තියට පාඩුවක් කරන බවට තර්ජනය කිරීම) 



� Sara Ferro Ribeiro and Danaé van der Straten Ponthoz යන අය එක්සත් රාජධානියේ පොදු රාජ්‍ය මණ්ඩලීය කාර්යාලය වෙනුවෙන් (2017), ‘ගැටුම්වලදී ලිංගික ප්‍රචණ්ඩත්වය ලේඛන ගතකිරීම සහ පරීක්ෂණ කිරීම පිළිබඳවූ ජාත්‍යන්තර සම්මුතිය: ජාත්‍යන්තර නීතියෙහි අපරාධයක් හෝ ජාත්‍යන්තර නීතිය උල්ලංඝණය කිරීම පිළබඳ ලේඛනගතකිරීම සඳහා වූ යහපත් ක්‍රියාකාරකම්: දෙවැනි මුද්‍රණය පිටු.11 � HYPERLINK "https://www.gov.uk/government/uploads/system/uploads/attachment_data/file/598335/International_Protocol_2017_2nd_Edition.pdf" �https://www.gov.uk/government/uploads/system/uploads/attachment_data/file/598335/International_Protocol_2017_2nd_Edition.pdf� (hereinafter “IP2”).

� එම.

� David R. Stone (2012), ‘ශ්‍රීලංකා සිවිල් යුද්ධය’, The Encyclopedia of War, Blackwell Publishing, �HYPERLINK "http://onlinelibrary.wiley.com/doi/10.1002/9781444338232.wbeow598/full"�http://onlinelibrary.wiley.com/doi/10.1002/9781444338232.wbeow598/full� 

